Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA

CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 30 DE OUTUBRO DE 2008. DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 30 DE OUTUBRO DE 2008.-

No Salón de Sesións da Casa do Concello de Ames, ás vinte horas e trinta minutos do día 30 de outubro de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Franacisco Villaverde Marcos
	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olalla Alvite del Río 

Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 30 de outubro de 2008. 

A) PARA DAR CONTA:
Punto primeiro.- Dar conta dos decretos ditados pola Alcaldía dende a última sesión plenaria ordinaria. 

O señor alcalde, don Carlos Antonio Fernández Castro, informa á Corporación que os decretos ditados pola Alcaldía dende a última sesión plenaria ordinaria estiveron a disposición de todos os concelleiros/as na Secretaría Xeral, engadindo que o acceso aos decretos é libre para todos/as os concelleiros/as, en calquera momento na Secretaría Xeral do Concello, e que con ocasión da convocatoria dos plenos ordinarios o que teñen a súa disposición é o libro oficial, en papel timbrado e numerado, ademáis dos duplicados existentes nos distintos departamentos do concello.
Continúa dicindo a título informativo que a día de hoxe se superaron  xa os 1.000 decretos, que se está concretamente polo núm. 1030, e que tendo en conta que a esta mesma data do ano pasado se levaban 793 decretos este dato da idea do volume de traballo que este concello vive día a día, e que superar os 1.000 decretos a estas alturas do ano é todo un hito para o Concello de Ames.
B )PARA DELIBERACIÓN E ACORDO:

Punto Segundo.- Aprobación, se procede, de actas anteriores.
Toma a palabra o señor alcalde Carlos Antonio Fernández Castro para dicir: “A señora secretaria xeral do concello pon á nosa consideración dúas actas que son as correspondentes ao pleno do concello do día 28 de agosto de 2008 e ao pleno do concello do día 25 de setembro de 2008. Abrimos unha quenda de intervencións para a acta da sesión do día 28 de agosto”. 
Non habendo intervencións, por unanimidade da corporación municipal queda aprobada a acta correspondente á sesión ordinaria do día 28 de agosto de 2008.
Intervén o señor alcalde para someter a consideración da corporación a seguinte acta,  correspondente ao día 25 de setembro de 2008”.

Intervén o concelleiro do grupo municipal popular don Alfonso Rey López para dicir: “ Hai unhas correccións que facer imputables únicamente a mín. Na páxina 14 no último parágrafo onde di no creo que debe dicir non creo que. Na páxina 16 no primeiro parágrafo onde di pero nos non somos, nós debería levar un til. Na páxina 18 na 3ª liña do 1º parágrafo onde di creoi sobra o i, e no mesmo parágrafo segunda liña, onde di o compañeiro José Bello debe dicir José Pérez Bello.”
Intervén o concelleiro do grupo municipal popular don Ramón García Argibay para dicir: “Con respecto ás intervencións literais que pedimos introducir na páxina 30, se están xa introducidas, non temos mais alegacións”.
Por unanimidade da corporación queda aprobada a acta correspondente á sesión ordinaria do día 25 de setembro de 2008, coas correccións antes sinaladas.
Punto Terceiro.- Aprobación provisional da modificación da ordenanza fiscal reguladora do imposto sobre vehículos de tracción mecánica.
Intervén o señor alcalde don Carlos Antonio Fernández Castro para dicir: “Pasamos ao seguinte punto da orde do día, o cal, se a corporación así o decide, podería ser Punto Terceiro e seguintes, xa que se trata da modificación de diversas ordenanzas, en dous casos de impostos, noutros casos de taxas e prezos públicos. Para facer a presentación ten a palabra a concelleira de economía e facenda dona Patricia Conde”.

Intervén a concelleira de Economía e Facenda dona Patricia Conde Lois para dicir: “  Como ven ocorrendo ano tras ano, o pleno ha de someter a aprobación a modificación de diversas  ordenanzas.
Entre as posibles variacións das ordenanzas fiscais e das reguladoras de prezos públicos dun concello atópanse as modificacións motivadas polo incremento do IPC das súas tarifas, e por outro lado, outro tipo de modificacións, que podemos chamar modificacións de carácter técnico.

As modificacións propostas nesta ocasión, e que sometemos a este pleno, poden ser agrupadas de acordo coa súa natureza en:

· Modificacións debidas á aplicación do incremento do IPC

· Outras modificacións.

Propóñense  actualizar  co IPC  un total de 14 ordenanzas das que dúas se corresponden con impostos, 10 con  taxas e 2 son prezos públicos.
Como saberedes, os impostos son unha clase de tributo  rexido polo dereito público, que se caracteriza por non requirir unha contraprestación directa ou determinada por parte da Administración e xurde principalmente co obxeto de financiar os seus gastos. 
As taxas son tributos, non impostos, que teñen por feito impoñible a utilización privativa ou aproveitamento especial do dominio público, as prestación de servizos, e a realización de actividades que afecten ou beneficien ao obrigado tributario, cando non sexan de solicitude ou recepción voluntaria para o obrigado, ou cando non se presten ou realicen polo sector privado.
O importe das tasas non poderá exceder do coste real do servizo ou do valor da prestación recibida, tendendo sempre á autofinanciación do servizo. Estas taxas que sometemos a modificación son as seguintes:
· Ordenanza fiscal reguladora da taxa por actividades e servizos relacionados coa hixiene urbana - LIXO

· Ordenanza fiscal reguladora da taxa polo saneamento e depuración de augas residuais

· Ordenanza fiscal reguladora da taxa pola subministración de auga

· Ordenanza fiscal reguladora da taxa pola entrada de vehículos a través das beirarrúas e por reserva da vía pública para aparcadoiro exclusivo, carga e descarga de mercadorias de calquera clase, comunmente coñecida como Taxa de Vados.
· Ordenanza fiscal reguladora da taxa por instalacións de postos, barracas, casetas de venda, espectáculos, atraccións ou recreo, situados en terreos de uso público municipal, así como industrias na rúa e ambulante e rodaxe cinematográfica, tamén coñecida como Taxa de Mercadiño
· Ordenanza fiscal reguladora da taxa por ocupación de terreos de uso público con mesas, cadeiras, tribunas, taboados e outros elementos análogos, con finalidade lucrativa

· Aprobación provisional da modificación da ordenanza fiscal reguladora da taxa por licencias de autotaxi e demais vehiculos de alugueiro

· Ordenanza fiscal reguladora da taxa por expedición de documentos administrativos

· Ordenanza fiscal reguladora da taxa pola expedición de licenzas urbanísticas

· Ordenanza fiscal reguladora da taxa pola licenza de apertura de establecementos
Por outra banda temos tamén a actualización de dous prezos públicos que son a contraprestación pecuniaria obtida pola prestación de servizos que beneficien a un particular, cando sexa de solicitude voluntaria e ademáis se presten polo sector privado.

Neste caso, evidentemente, e tal e como establece a lei, o importe dos prezos públicos deberá cubrir como mínimo o custe do servizo prestado. Estes prezos son:
· Ordenanza reguladora do prezo público pola utilización do complexo da piscina cuberta municipal de Ames.

· Ordenanza fiscal reguladora do prezo público pola utilización das instalacións deportivas e culturais de propiedade municipal.

Por outra banda, existen outras ordenanzas ás que, ademais de aplicarlles o IPC, se lles incorporan uns axustes técnicos, que son os  seguintes:

Ordenanza reguladora da taxa por expedición de documentos, que no seu artigo 8 relativo a declaración e ingreso establece o depósito previo como forma ordinaria de pago, co fin de poñer fin a casos nos que os interesados solicitan copias de diversos documentos que con posterioridade non son retirados, co conseguinte custe inútil que supón para o concello. Nesta mesma liña tamén se modifica a ordenanza fiscal reguladora da taxa por actividades e servizos relacionados coa hixiene urbana, no sentido de que se elimina a mención relativa a que as tarifas sufrirán un incremento anual automático igual ao IPC  oficial correspondente ao ano anterior, xa que estas revisións requiren dun acordo plenario.

Todas estas ordenanzas vense actualizadas, tal e como se ven facendo nos últimos anos,  polo IPC interanual de xullo 07-08, que neste último ano  se correspondeu co 5.3%.

No caso da ordenanza reguladora do prezo público pola utilización da piscina municipal  o IPC aplicado, tal como se estableceu no prego de licitación é o IPC galego interanual de xullo que é un pouco máis elevado, o 5.6%. 

Neste caso,  a petición da empresa concesionaria do servizo, e co fin de facilitar a xestión do seu cobro, as tarifas a aplicar no 2009 son redondeadas a un múltiplo de 5 supoñendo deste xeito un incremento das tarifas inferior ao máximo permitido, e nalgúns casos inferior ao IPC interanual de xullo.

O IPC é o indicador máis obxectivo que temos a día de hoxe para medir as variacións periódicas no gasto que sufre a administración local.

Tal e como a lei establece, o incremento do IPC nos prezos públicos é case un imperativo dado que o importe do prezo “deberá cubrir como mínimo o custe do servizo prestado ou da actividade realizada”, co cal actuamos con responsabilidade na xestión municipal, sabedores aínda de que estamos moi lonxe de cubrir ese mínimo. 
O Texto Refundido da Lei Reguladora das Facendas Locais, no seu artigo 25 regula cómo o establecemento de taxas dun concello deberá adoptarse á vista de informes técnico-económicos nos que se poña de manifesto o valor de mercado ou a previsible cobertura do coste do servizo, exceptuando a esixencia de informes económicos cando as modificacións se baseen en aplicacións do IPC, como é este caso.
Esta actualización do IPC nos impostos, taxas e prezos públicos supón garantir o equilibrio económico e financeiro das arcas municipais, xa que unha suposta conxelación dos impostos e taxas cobrados polo Concello, sen axustarse ás variacións do IPC, que non é un incremento, senón unha actualización, suporía unha diminución dos ingresos a percibir en termos reais, o cal repercutiría negativamente no funcionamento dos servizos e na súa calidade.
Por outra banda, e a efectos aclaratorios, cabe dicir que os incrementos dos impostos e taxas pola vía das variacións do IPC non supoñen variacións na presión fiscal dos contribuíntes en termos reais xa que os ingresos destes veñen tamén de incrementarse anualmente conforme ás variacións do IPC. Hai que aclarar que a proposta de modificación destas 14 ordenanzas conta cos correspondentes informes favorables de intervención e secretaría, e tamén foi ditaminada favorablemente pola comisión informativa de Facenda, Patrimonio e Especial de Contas o venres día 24. Na mesma, e trala proposta do grupo municipal popular, formúlase nova redacción do artigo regulador dos beneficios fiscais do imposto sobre vehículos de tracción mecánica, de xeito que nos casos de exencións por minusvalía con carácter irreversible non haxa que aportar anualmente documentación acreditativa de tal circunstancia”. 

Toma a palabra o señor alcalde don Carlos Antonio Fernández Castro para dicir: “ Moitas grazas pola súa introdución. Abrimos unha quenda de intervencións. Ten a palabra a señora Vidal”.
Intervén a concelleira do grupo municipal do BNG dona Mercedes Vidal Baamonde para dicir: “Como cada ano proponse a este pleno a revisión de ordenanzas municipais co incremento do IPC. A estas alturas do ano, cando xa nadie nega, que estamos vivindo unha crise económica global sen precedentes, e os cidadáns agardan das institucións accións explícitas para poder enfrontala e superala, poderíamos ter a tentación de  pensar que incrementar a presión fiscal dende o concello non é o mais axeitado.  Pero esta é unha análise simplista, sen ver mais aló da inmediatez e sen medir as consecuencias que podería ter. É nos períodos de crise, cando mais necesaria é unha xestión, realista, eficaz e solidaria, cando a institución municipal ten que respostar con mais solvencia e rapidez ás demandas da cidadanía, e para poder facelo é necesario manter actualizadas as fontes de ingresos coas que conta o concello.
Os impostos, taxas e prezos que hoxe se revisan, respostan ao pago de servizos que presta o concello, que por outro lado, por lei, teñen que tender a autofinanciarse. Todas son fontes de ingresos para o Concello, mais ou menos importantes, pero todas necesarias.

En relación á  modificación que se propón na redacción do artigo 13, da ordenanza fiscal reguladora da taxa por actividades e servizos relacionados coa hixiene urbana, dicir que non é outra cosa que subsanar un erro e poñela na legalidade. En canto á modificación do artigo 8 da ordenanza fiscal reguladora da taxa por expedición de documentos para establecer un depósito previo, resposta a unha necesidade e resulta ser unha mostra de respecto ao traballo que é necesario facer para expedir un documento. En relación á modificación proposta polo PP na redacción da ordenanza reguladora do imposto sobre vehículos de tracción mecánica para que as persoas cunha minusvalía acreditada e irreversible non teñan que presentar cada ano a solicitude de bonificación, xa manifestamos o noso acordo  na comisión informativa. Só  deixar constancia  que o servizo de recadación deberá  inspeccionar cada ano que esas bonificacións son oportunas, que as recibe a persoa beneficiaria. Tamén sería bo facer saber no momento de dar información relacionada que o engano, neste asunto, é un delito perseguible. O voto do noso grupo  vai ser favorable.

Intervén o concelleiro do grupo municipal popular don Ramón García Argibay para dicir: “ Boas tardes noites a todos. Estamos a falar de taxas, tributos, impostos, e é certo que cada ano se traen modificacións, pero éste é un ano especial, porque este incremento de prezos vai supor, a pesares do que aquí se dixo, aumentar a presión fiscal. Aquí se falou de que aos traballadores lles vai subir na mesma medida que o IPC o salario, e iso non é certo, hai recomendacións feitas polo Ministerio de Facenda dicindo que a certos sectores da poboación non se lles suba máis do 3,5%, e hai moitos traballadores que non teñen cláusula de revisión salarial. 
Para facer un estudio do que significa para o concello esta subida teríamos que ter datos que non temos, como a liquidación das contas dos anos 2006 e 2007, que aínda non foron presentadas no pleno, non temos datos suficientes e non estamos en condicións de dicir cal vai ser o equilibrio ou desequilibrio económico. Tamén é certo, e creo que o sabe todo o mundo, que o equilibrio económico non pode depender solo destas taxas, así que nós cremos que independentemente de que noutros momentos fora oportuno subir o IPC, agora mesmo non é o momento máis axeitado. 
En canto ás modificacións nós propuxemos unha modificación á ordenanza reguladora do imposto sobre vehículos de tracción mecánica porque creo que é de sentido común que as persoas que teñan situación de minusvalía irreversible non teñan que estar ano tras ano solicitando a exención. Tamén nos gustaría saber porqué hai ordenanzas que non se traen á orde do día, como pode ser a do IBI entre outras. Desta tamén pedimos unha modificación, que ía na liña da anterior, que as familias que tiveran o título de familia numerosa tampouco tiveran que pedir a exención ano tras ano. Non sei cal é o canle para modificar o texto desa ordenanza, aínda que sí se nos explicou na Comisión que como non se incluía na orde do día ao mellor non era o momento de tratala. De momento nada máis, grazas”.
Toma a palabra o señor alcalde don Carlos Antonio Fernández Castro para dicir: “ Moitas grazas, non quería interromper a súa intervención, pero esa modificación sobre unha ordenanza non incluída na orde do día  da comisión quedará para outra sesión plenaria, porque a orde do día contén as modificacións que teñen que entrar en vigor necesariamente en xaneiro. Abrimos unha segunda quenda de intervencións. Ten a palabra a concelleira de Economía e Facenda”.
Intervén a concelleira de Economía e Facenda dona Patricia Conde Lois para dicir: “ Volvemos outro ano a falar da subida de impostos. Non son subidas de impostos, son actualizacións, actualizacións segundo o IPC, que é un indicador obxectivo proporcionado polo INE. Non son subidas de impostos porque, poñendo o exemplo dos impostos que traemos hoxe aquí, o imposto de vehículos de tracción mecánica e o ICIO, son impostos que teñen uns límites e uns tipos de gravames máximos establecidos por lei, no ICIO é o 4 %. O tipo impositivo que temos, se o comparamos coa comarca, é un dos máis baixos, igual que o imposto de vehículos de tracción mecánica. Temos un tipo máximo, que é o coeficiente 2, e nós situámonos a día de hoxe no 1,27. Os tipos impositivos mantéñense constantes. En canto ás taxas e ós prezos públicos, para os que no seu día se fixo un estudio económico, deben actualizarse, xa que a vida real sofre un custe engadido ano tras ano. É dicir, a empresa de auga, a do lixo ou a que xestiona a piscina municipal, teñen custes a maiores este ano que non tiñan o ano pasado, se nós non aplicamos a actualización teríamos que asumir ese gasto. O feito de actualizar supón que os servizos se autofinancien, e se non, teremos que facer menos actividades (por exemplo non poderíamos facer os campamentos de verán para os  xóvenes), ou facer actividades mermadas, en peores condicións,  ou restrinxindo as prazas. É dicir, se mantemos os ingresos que temos a día de hoxe e os custes son máis elevados os servizos serían peores e menores. Como non se trata diso traemos a actualización do IPC, porque se calculamos a repercusión que ten a subida do IPC (5,3%) por habitante e collemos o exemplo do padrón de vehículos, suporía que cada persoa tería que pagar 1,62 euros a maiores, ou sexa, unha subida insignificante por habitante.
Polo tanto o que vostede di, señor Argibay, de conxelar impostos, é inviable a día de hoxe, tendo en conta, ademáis, que todo indica que os ingresos que as arcas municipais van recibir para o próximo ano vanse reducir xa que imos ter menores transferencias,  menos licenzas de obras e menos taxas pola construción debido á crise que estamos a  sufrir. Tamén falaba vostede de que non teñén a liquidación das contas 2006 e 2007, é algo que non ten nada que ver con isto, e virá próximamente a pleno”.
Intervén o concelleiro do grupo municipal popular don Ramón García Argibay para dicir: “O que está claro é que co exemplo que poñía vostede dos vehículos de tracción mecánica, a suba é 1,62 euros, pero é que logo ven a auga, e  despois ven a luz, que está en torno a un 10%, e logo o gas, e un euro máis outro euro máis cinco máis sete máis dez, ao final de mes suma moito, e o salario dos traballadores, insisto, non está subindo igual, é máis, hai unha recomendación do Ministerio de Facenda de non subida. 
Hai unha diferenza neste sentido entre o partido socialista e o partido popular, o partido socialista non é partidario de baixalos en ningún momento e o partido popular si é partidario de baixalos, sobre todo cando estamos en época de crise. E non estamos agora falando de baixalos senón de conxelalos. En canto ás contas sí ten a súa importancia, porque hai casos doutros concellos limítrofes nos que se fixo unha conxelación de taxas por exemplo no tema da recollida de lixo, e parece ser que cando se fixo ese cálculo foi porque tiñan máis ingresos, e por iso ten importancia saber cál é a situación económica do concello. Repito que en tempos como os que estamos a vivir propoñemos a conxelación de taxas”.
Intervén a concelleira de economía e Facenda dona Patricia Conde Lois para dicir: “Todo sube, para os contribuíntes, os amienses, a poboación en xeral, pero tamén sobe para o concello ¿cómo cadrar entonces os números? Fala de que os traballadores non teñen actualizacións nos salarios, estamos a falar aquí de taxas e servizos públicos, que nada ten que ver coa actualización do IPC dos soldos, que sería outro tema a debater”.
Intervén o alcalde don Carlos Antonio Fernández Castro para dicir: “ Teño que facer dúas precisións sobre as intervencións habidas. A primeira é que se leen os pregos de determinados servizos municipais, por exemplo do servizo da auga e sumidoiros, o prego ten unha obriga consistente en que actualicemos os prezos ano a ano, e polo tanto non facelo sería incumprimento dunha obriga legal vixente que nós non fixemos, que leva así xa bastantes anos, polo tanto como tomásemos o acordo de non actualizar agora, a empresa concesionaria tería dereito a que o concello lle indemnizase na mesma contía que lle deixásemos de actualizar. 
Falaba tamén o señor Argibay de que un concello próximo que recadaba máis do que gastaba  actualizou unha taxa á baixa. A min cónstame fehacientemente que en ningún caso recadamos máis do que custa o servizo, e veño de ratificalo co señor interventor e de facerlle a pregunta de se temos algún servizo polo que por azar recademos máis do que custa e por desgraza non é así, se tivésemos algún, actualizaríamos á baixa. 

Tamén é moi importante unha precisión técnica, que é que imos someter a votación 14 ordenanzas, que sempre englobamos como impostos, cando en realidade técnicamente e como dixo a concelleira, únicamente son propiamente dous impostos, o resto son taxas e prezos públicos. Tamén é certo que os concellos, non podemos prestar servizos de alta calidade se non cobramos por eles a contía correspondente, de feito, en administración local utilízase moito unha frase que di que non se poden prestar servizos do nivel de Suecia con taxas do nivel de Marrocos, e polo tanto, se queremos que os concellos presten servizos do nivel que a nosa cidadanía demanda, temos a obriga legal de recadar o que eses servizos custan.

E respecto do debate, sempre manido, de baixar os impostos e de que hai partidos que o fan e outros que non, teño que dicirlle, señor Argibay, que moitos alcaldes do partido popular o ano pasado fixeron campaña de que ían baixar os impostos e logo ningún o fixo, entre outras cousas porque a responsabilidade e a corresponsabilidade fiscal fai que sexa moi difícil, ademáis estaría moi mal visto que nós baixemos no noso ámbito  impostos e  taxas e a continuación vaiamos a outras adminstracións a pedir que nos dean cartos para subvencionar déficits que nós mesmos xeramos coa nosa mala xestión,  por iso, cada vez máis, as outras administracións piden aos concellos que haxa corresponsabilidade fiscal”. 

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora do imposto sobre vehículos de tracción mecánica, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DO IMPOSTO SOBRE VEHÍCULOS DE TRACCIÓN MECÁNICA.
Artigo 1.º.-Fundamento e natureza. 

De conformidade co previsto no artigo 59, en relación cos seus artigos 92 a 99, do texto refundido da Lei Reguladora de Facendas Locais, aprobado por RD Lexislativo 2/2004, de 5 de marzo, o imposto sobre vehículos de tracción mecánica, é un tributo directo, de carácter obrigatorio. 

Artigo 2.º.-Normativa aplicable. 

O imposto sobre vehículos de tracción mecánica, rexerase neste Concello: 

a) Polas normas reguladoras deste, contidas no texto refundido da Lei Reguladora de Facendas Locais, aprobado por RD Lexislativo 2/2004, de 5 de marzo, e polas demais disposicións legais e regulamentos que complementen e desenvolvan a dita lei. 

b) Pola presente ordenanza fiscal. 

Artigo 3.º.-Feito impoñible. 

1.-O imposto sobre vehículos de tracción mecánica é un imposto directo que grava a titularidade dos vehículos desta natureza, aptos para circular polas vías públicas, calquera que sexan a súa clase e categoría. 

2.-Se considera vehículo apto para a circulación o que fose matriculado nos rexistros públicos correspondentes e mentres non tivera causado baixa nos mesmos. Para os efectos deste imposto tamén se considerarán aptos os vehículos provistos de permisos temporais e matrícula turística. 

3. A xestión, liquidación, recadación, inspección, así como a revisión dos actos dictados en vía de xestión tributaria corresponderá a este Concello cando o enderezo que figure no permiso de circulación do vehículo radique no termo municipal. 

Artigo 4.º.-Supostos de non suxeición. 

Non estarán suxeitos a este imposto: 

a) Non están suxeitos a este imposto os vehículos que, sendo dados de baixa nos rexistros por antigüidade do seu modelo, poden ser autorizados para circular excepcionalmente con ocasión de exhibicións, certames ou carreiras limitadas ós desta natureza. 

b) os remolques e semirremolques arrastrados por vehículos de tracción mecánica de carga útil non superior a 750 quilogramos. 

Artigo 5.º.-Suxeitos pasivos. 

Son suxeitos pasivos deste imposto, as persoas físicas ou xurídicas e as Entidades a que se refire o artigo 35.4 da Lei 58/2003, de 17 de decembro, Xeral Tributaria, a nome das cales conste o vehículo no permiso de circulación. 

Artigo 6.º.-Responsables. 

Todo o relativo a os responsables deste tributo, determinarase de conformidade a o previsto no texto refundido da Lei Reguladora das Facendas Locais; na Lei Xeral Tributaria, artigos 41 a 43; no Regulamento Xeral de Recadación e nas demais Leis do Estado reguladoras da materia, así como nas disposicións dictadas para o seu desenrolo. 

Artigo 7.º-Exencións. 

1. “Estarán exentos do imposto: 

a) Os vehículos oficiais do Estado, comunidades autónomas e entidades locais adscritos á defensa nacional ou á seguridade cidadá. 

b) Os vehículos de representación diplomáticas, oficinas consulares, axentes diplomáticos e funcionarios consulares de carreira acreditados en España, que sexan súbditos dos respectivos países, externamente identificados e a condición de reciprocidade na súa extensión e grao. 

Así mesmo, os vehículos dos organismos internacionais con sede ou oficina en España e dos seus funcionarios ou membros con estatuto diplomático. 

c) Os vehículos respecto dos cales así se derive do disposto en tratados ou convenios internacionais. 

d) As ambulancias e demais vehículos directamente destinados á asistencia sanitaria, ou ao traslado de feridos ou enfermos. 

e) Os vehículos para persoas de mobilidade reducida que se refire a letra A do anexo II do Regulamento xeral de vehículos, aprobado polo Real decreto 2822/1998, do 23 de decembro. 

Así mesmo, están exentos os vehículos matriculados a nome de minusválidos para o seu uso exclusivo. Esta exención aplicarase en tanto se manteñan as devanditas circunstancias, tanto aos vehículos conducidos por persoas con discapacidade como aos destinados ao seu transporte. 

As exencións previstas nos dous parágrafos anteriores non resultarán aplicables ós suxeitos pasivos beneficiarios destas por máis dun vehículo simultaneamente. 

Para os efectos do disposto neste parágrafo, se consideran persoas con minusvalía quen teña esa condición legal en grao igual ou superior ao 33 por cento. 

f) Os autobuses, microbuses e demais vehículos destinados ou adscritos ao servicio de transporte público urbano, sempre que teñan unha capacidade que exceda de nove prazas, incluída a do conductor. 

g) Os tractores, remolques, semirremolques e maquinaria provistos da libreta de inspección agrícola. 

2. Para poder gozar das exencións a que se refiren as letras e) e g) do apartado 1 deste artigo, os interesados deberán instar a súa concesión, con anterioridade ao devengo do imposto, indicando as características do vehículo, a súa matricula e a causa do beneficio que acreditarán mediante a presentación da documentación na que consten a realidade do alegado. A notificación na que se resolva a concesión da exención servirá de documento acreditativo da súa existencia. Esta solicitude deberá renovarse cada ano, presentando os documentos necesarios. Exceptúanse desta última obriga as exencións previstas no apartado e,) naqueles casos en que a minusvalía do beneficiario tivera carácter irreversible. En caso de presentar a solicitude con posterioridade ao devengo do imposto, a concesión da exención terá efectos desde o período impositivo seguinte ao da solicitude. 

Xunto coa petición de exención regulada no parágrafo e) do apartado 1 deste artigo os interesados deberán adxunta - la seguinte documentación: 

Vehículos conducidos por persoas con discapacidade: 

1.-Fotocopia do certificado do grao de minusvalía expedido pola Consellería de Asuntos Sociais no que conste o grao e a clase de discapacidade padecida. 

2.-Fotocopia do permiso de conducción (anverso e reverso). Exhibición do orixinal no momento da presentación. 

3.-Fotocopia do permiso de circulación a nome do minusválido. Exhibición do orixinal no momento da presentación. 

4.-Fotocopia da póliza de seguro do vehículo no que figure o conductor habitual do mesmo. Exhibición do orixinal no momento da presentación. 

5.-Fotocopia DNI. 

6.-Fotocopia da ficha técnica do vehículo. 

7.-Declaración do uso exclusivo do vehículo para o transporte do beneficiario da exención. 

8.-Estar empadroado no Concello de Ames. 

En caso de que o que se solicite sexa unha renovación da exención, tan só deberán aportarse os documentos indicados nos números 1 e 4. Queda condicionada esta concesión, á liquidación de débedas pendentes do Concello por todos os conceptos. 

Vehículos destinados ao transporte de minusválidos: 

1.-Fotocopia do certificado do grao de minusvalía expedido pola Consellería de Asuntos Sociais no que conste ademais do grao de minusvalía, si o minusválido ten necesidade de asistencia de terceiras persoas e si ten dificultades graves de mobilidade que lle impidan a utilización do transporte colectivo. 

2.-Fotocopia do permiso de circulación a nome do minusválido. Exhibición do orixinal no momento da presentación. 

3.-Fotocopia da póliza de seguro do vehículo. Exhibición do orixinal no momento da presentación. 

4.-Fotocopia DNI do minusválido e do conductor habitual do vehículo. 

5.-Fotocopia da ficha técnica do vehículo. 

6.-Declaración do uso exclusivo do vehículo para o transporte do beneficiario da exención. 

7.-Estar empadroado no Concello de Ames. 

En caso de que o que se solicite sexa unha renovación da exención, tan só deberán aportarse os documentos indicados nos números 1 e 3. Queda condicionada esta concesión, á liquidación de débedas pendentes do Concello por todos os conceptos, así como ao oportuno informe, en caso necesario da policía local. 

As exencións que no seu caso se concedan en calquera dos dous supostos anteriores, non serán aplicables ós suxeitos pasivos beneficiarios das mesmas por mais dun vehículo simultaneamente. 

Non se considerará que o vehículo é para uso exclusivo do minusválido, e polo tanto non se entenderá xustificado o destino de dito vehículo, cando do certificado expedido pola Consellería de Asuntos Sociais non se deduza que o minusválido ten dificultades graves de mobilidade que lle impidan a utilización do transporte colectivo”. 

Artigo 8.º.-Cota tributaria. 

1.-O imposto esixirase de acordo co cadro de tarifas establecido no artigo 95.1 do texto refundido da Lei Reguladora de Facendas Locais, aprobado por RD Lexislativo 2/2004, de 5 de marzo, que se incrementará, dentro dos límites permitidos polo artigo 95.4 da referida Lei, pola aplicación sobre o mesmo dun coeficiente do 1,2730 polo que as cotas a satisfacer serán as seguintes: 

A) Turismos: 

De menos de 8 cabalos fiscais: 16,07 euros. 

De 8 ata 11.99 cabalos fiscais: 43,38 euros. 

De 12 ata 15.99 cabalos fiscais: 91,58 euros. 

De 16 ata 19.99 cabalos fiscais: 114,07 euros. 

De 20 cabalos fiscais en adiante: 142,56 euros. 

B) Autobuses: 

De menos de 21 prazas: 106,04 euros. 

De 21 a 50 prazas: 151,03 euros. 

De máis de 50 prazas: 188,78 euros. 

C) Camións: 

De menos de 1.000 kg de carga útil: 53,82 euros. 

De 1.000 a 2.999 kg de carga útil: 106,04 euros. 

De máis de 2.999 a 9.999 kg de carga útil: 151,03 euros. 

De máis de 9.999 kg de carga útil: 188,78 euros. 

D) Tractores: 

De menos de 16 cabalos fiscais: 22,49 euros. 

De 16 a 25 cabalos fiscais: 35,35 euros. 

De máis de 25 cabalos fiscais: 106,05 euros. 

E) Remolques e semirremolques arrastrados por vehículos de tracción mecánica: 

De menos de 1.000 kg e máis de 750 kg de carga útil: 22,49 euros. 

De 1.000 a 2.999 kg de carga útil: 35,35 euros. 

De máis de 2.999 kg de carga útil: 106,05 euros. 

F) Outros vehículos: 

Ciclomotores: 5,63 euros. 

Motocicletas ata 125 cc: 5,63 euros. 

Motocicletas de máis de 125 cc ata 250 cc: 9,63 euros. 

Motocicletas de máis de 250 cc ata 500 cc: 19,28 euros. 

Motocicletas de máis de 500 cc ata 1.000 cc: 38,56 euros. 

Motocicletas de máis de 1.000 cc: 77,12 euros. 

2.-Para os efectos de facilita-la aplicación das tarifas, deberanse ter en conta a seguinte normativa: 

A) en canto a clasificación dos vehículos, o anexo II do Regulamento Xeral de Vehículos, aprobado polo Real Decreto 2822/1998, de 23 de decembro, que recolle nas súas letras "A", "B" e "C", as "Definicións", "Clasificación por criterios de Construcción" e "Clasificación por criterios de utilización" 

B) En canto a determinación da potencia fiscal, mediante as formulas recollidas no anexo V do referido Regulamento Xeral de Vehículos. 

3.-No caso de que nas Leis de Presupostos do Estado modificarase o cadro de tarifas recollido no artigo 95.1 do texto refundido da Lei Reguladora de Facendas Locais, aprobado por RD Lexislativo 2/2004, de 5 de marzo, o indicado coeficiente de 1,1 aplicarase sobre as novas tarifas fixadas nas referidas Leis de Presupostos estatais. 

Artigo 9.º.-Bonificacións. 

1.-Terán unha bonificación do 50% na cota do imposto os vehículos eléctricos, de biodiesel ou movidos por hidróxeno, durante cinco anos naturais contados desde a data de primeira matriculación do vehículo. 

Os interesados deberán presentar a solicitude de bonificación con anterioridade a data do devengo do Imposto. En caso contrario, a concesión da bonificación terá efectos desde o período impositivo seguinte ao da solicitude. 

Os interesados deberán aportar a ficha técnica do vehículo que acredite a súa inclusión nalgunha das categorías previstas neste apartado. 

2.-Gozarán dunha bonificación do 100% na cota os vehículos históricos, ou aqueles que teñan unha antigüidade mínima de vintecinco anos contados a partir da data da súa fabricación, tomándose como tal, si esta non se coñecera, a da súa primeira matriculación o, no seu defecto, a data na que o correspondente tipo o variante deixouse de fabricar. 

Para poder gozar da bonificación, os interesados deberán instar a súa concesión indicando as características do vehículo, a súa matrícula e a antigüidade. Para estes efectos deberán acompañar á solicitude de bonificación os documentos que acrediten o cumprimento dos requisitos para gozar da mesma, ben por medio de copia compulsada da ficha técnica, o permiso de circulación do vehículo ou o certificado do fabricante ou de Industria respecto da data na que deixou de fabricarse o modelo en cuestión. No caso de vehículos históricos acreditarase aportando a catalogación como tal polo órgano competente da Comunidade Autónoma. 

O peticionario deberá xustificar, así mesmo, estar ao corrente no pago do imposto mediante a exhibición dos recibos dos catro últimos exercicios ou certificado equivalente. 

Os interesados deberán presentar a solicitude antes da data do devengo do imposto. En caso contrario a exención aplicarase desde o exercicio seguinte ao da solicitude. Declarada a bonificación pola Administración tributaria local, expedirase un documento que acredite a súa concesión. 

Artigo 10.º.-Período impositivo e devengo. 

1.-O período impositivo coincide có ano natural, salvo no caso de primeira adquisición dos vehículos. Neste caso o período impositivo comezará o día no se produza a devandita adquisición. 

2.-O imposto se devéngase o primeiro día do período impositivo. 

3.-O importe da cota do imposto prorratearase por trimestres naturais nos casos de primeira adquisición ou baixa definitiva do vehículo. Tamén procederá o prorrateo da cota nos mesmos termos nos supostos de baixa temporal por sustracción ou roubo do vehículo, e isto desde o momento no que se produza dita baixa temporal no Rexistro público correspondente. 

Artigo 11.º.-Xestión do imposto. 

1.-Nos supostos de adquisición e primeira matriculación dos vehículos o cando estes se reformen, de xeito que altere a súa clasificación aos efectos do presente Imposto, os suxeitos pasivos ou os seus representantes presentarán ante a Administración municipal e con carácter previo a súa matriculación na Xefatura Provincial de Tráfico, no prazo de trinta días, que comezará a contar desde a data de adquisición ou reforma, autoliquidación do imposto, para o cal cumprimentarase o modelo-impreso aprobado por este Concello facendo contar los elementos tributarios determinantes da cota a ingresar. 

Acompañarase: 

- Documentación acreditativa da compra ou modificación do vehículo. 

- Certificado das Características Técnicas 

- DNI o CIF do suxeito pasivo. 

Simultaneamente á presentación da autoliquidación, o suxeito pasivo ingresara o importe da cota do Imposto resultante da mesma. 

Esta autoliquidación terá a consideración de liquidación provisional, en tanto que pola Administración municipal non se comprobe que a mesma efectouse mediante a correcta aplicación das normas reguladoras do Imposto. A oficina xestora, tras verificar que o pago fíxose na contía correcta, deixara constancia da verificación no impreso de declaración. 

2. Nos supostos de vehículos xa matriculados ou declarados aptos para circular, o Imposto xestiónase a partir do Padrón anual do mesmo. 

As modificacións do censo fundamentaranse nos datos do Rexistro de Tráfico e nas Comunicacións da Xefatura de Tráfico relativas a altas, baixas, transferencias, reformas dos vehículos, sempre que se altere a súa clasificación a efectos deste Imposto, e cambios de enderezo. 

O censo do Imposto expoñerase ao público por un prazo dun mes para que os interesados poidan examinalo e, no seu caso, formulalas reclamacións oportunas. A exposición ao público do Padrón anunciarase no Boletín Oficial da Provincia e producirá os efectos de notificación da liquidación a cada un dos suxeitos pasivos. 

O prazo de ingreso das débedas de cobro por recibo notificadas colectivamente determinarase cada ano e anunciarase publicamente no Boletín Oficial de la Provincia e no taboleiro de anuncios do Concello. 

Finalizado o prazo de pago voluntario sen que la débeda fora satisfeita, iniciarse o período executivo de recadación, o que comportará o devengo do recargo do 20% do importe da débeda non ingresada, así como o dos xuros de demora correspondentes. O devandito recargo será do 5% cando a débeda se ingrese antes de que fora notificada a providencia de constrinximento e do 10% cando se ingrese a totalidade da débeda non ingresada en período voluntario e o propio recargo antes da finalización do prazo previsto no artigo 62.5 da Lei 58/2003, de 17 de decembro, Xeral Tributaria. 

3. Sen embargo, unha vez abonada a cota do Imposto, se algún contribuínte estimase que ten dereito á devolución poderá solicitala dentro do prazo determinado ao efecto e por algunha das causas previstas na Lexislación vixente. 

Artigo 12.º.-Xustificación do imposto. 

1.-O pago do imposto acreditarase mediante o impreso de autoliquidación ou o recibo, debidamente validado pola Entidade recadadora. 

2.-Quen soliciten ante a xefatura Provincial de Tráfico a matriculación ou a certificación de aptitude para circular un vehículo, deberán acreditar previamente o pago do imposto. 

3.-Os titulares dos vehículos, cando comuniquen á Xefatura Provincial de Tráfico a reforma dos mesmos, sempre que altere a súa clasificación a efectos deste imposto, así como tamén nos casos de transferencia, de cambio de enderezo que conste no permiso de circulación do vehículo, o de baixa de ditos vehículos, deberán acreditar previamente ante a referida Xefatura Provincial o pago do último recibo presentado ao cobro do imposto, sen perxuizo de que sexa esixible, por vía de xestión e inspección, o pago de todas as débedas por dito concepto, devengadas, liquidadas, presentadas ao cobro e non prescritas. Exceptúase da referida obrigación de acreditamento o suposto das baixas definitivas de vehículos con quince ou mais anos de antigüidade. 

4.-As Xefaturas Provinciais de Tráfico non tramitarán os expedientes se non se acredita previamente o pago do imposto, nos termos establecidos nos apartados anteriores. 

Disposición adicional única. 

As modificacións producidas pola Lei de Presupostos Xerais do Estado o calquera outra norma de rango legal que afecten a calquera elemento do presente imposto, serán de aplicación automática dentro do ámbito desta Ordenanza. 

Disposición final. 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Cuarto.- Aprobación provisional da modificación da ordenanza fiscal reguladora do imposto sobre construcións, instalacións e obras. 

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional á modificación da ordenanza fiscal reguladora do imposto sobre construcións, instalacións e obras, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DO IMPOSTO SOBRE CONSTRUCCIÓNS, INSTALACIÓNS E OBRAS. 

Artigo 1.º.-Fundamento e natureza. 

No uso das facultades concedidas polos artigos 133.2 e 142 da Constitución e 106 de la Lei 7/85, de 2 de abril, reguladora de las bases do réxime local, e dos artigos 15.1 e 59.2 do texto refundido da Lei Reguladora das Facendas Locais, aprobado por Real Decreto Lexislativo 2/2004, de 5 de marzo, este Concello establece o Imposto sobre construccións, instalacións e obras, que se rexerá polo disposto na devandita lei e pola presente ordenanza fiscal. 

Artigo 2.º.-Feito impoñible. 

1.-Constitúe o feito impoñible do Imposto a realización no termo municipal de Ames, de calquera construcción, instalación ou obra para a que se esixa a obtención da correspondente licenza de obras ou urbanística, obtivérase ou non a devandita licenza, sempre que a súa expedición corresponda a este Concello. 

2.-Son construccións, instalacións e obras suxeitas ó imposto todas aquelas na que a execución implique a realización do feito impoñible definido no apartado anterior; e en particular as seguintes: 

a) As obras da nova planta e de ampliación de edificios, ou necesarias para a implantación, ampliación, modificación ou reforma de instalacións de calquera tipo. 

b) As obras de modificación ou de reforma que afecten a estructura, o aspecto exterior ou a disposición interior dos edificios, ou que incidan en calquera clase de instalacións existentes. 

c) As obras provisionais. 

d) A construcción de vaos para a entrada e saída de vehículos das fincas na vía pública. 

e) As construccións, instalacións e obras realizadas na vía pública por particulares ou polas empresas subministradoras de servicios públicos, que corresponderán tanto as obras necesarias para a apertura de calas e pozos, colocación de postes de soporte, canalizacións, conexións e, en xeral, calquera remoción do pavimento ou beirarrúas, como as necesarias para a reposición, reconstrucción ou amaño do estragado coas calas mencionadas. 

f) Os movementos de terra, tales como desmontes, explanacións, escavacións, terraplenados, salvo que estes actos estean detallados e programados como obras a executar nun proxecto de urbanización ou edificación aprobado ou autorizado. 

g) As obras de peche dos solares ou dos terreos e dos valados, os andamios e as andamiaxes de precaución. 

h) A nova implantación, a ampliación, a modificación, a substitución ou o cambio de emprazamento de todo tipo de instalacións técnicas dos servicios públicos, calquera que sexa seu emprazamento. 

i) Os usos e instalacións de carácter provisorio. 

l) A instalación, reforma ou calquera outra modificación dos soportes ou valados que teñan publicidade ou propaganda. 

ll) As instalacións subterráneas dedicadas ós aparcamentos, as actividades industriais, mercantís ou profesionais, ós servicios públicos ou a calquera outro uso a que se destine o subsolo. 

m) A realización de calquera outra actuación establecida polos plans de ordenación ou polas ordenanzas que lles sexan aplicables como suxeitas a licenza municipais, sempre que se trate de construccións, instalacións ou obras. 

n) Derrubamentos. 

ñ) Aliñacións e rasantes. 

o) As que se realicen en cemiterios. 

p) Calquera outra construcción, instalación ou obra que precise licenza de obra o urbanística. 

3.-Quedan tamén incluídas no feito impoñible do imposto, as construccións, instalacións e obras que se realicen en cumprimento dunha orde de execución municipal ou aquelas outras que requiran a previa existencia dun acordo aprobatorio ou dunha concesión. Nestes supostos a licenza aludida no apartado 1, considerarase outorgada unha vez dictada a orde de execución, adoptado o acordo ou adxudicada a concesión polos órganos municipais competentes, con cumprimento da tramitación preceptiva, e legalmente notificado o acto administrativo o interesado. 

Artigo 3.º.-Exencións. 

Esta exenta do pagamento do imposto a realización de calquera construcción, instalación ou obra da que sexa dono o Estado, as comunidades autónomas ou as entidades locais, que estando suxeitas a este, sexan directamente destinadas a carreteiras, ferrocarrís, portos, aeroportos, obras hidráulicas, saneamentos de poboacións e das súas augas residuais, aínda que a súa xestión se leve a cabo por organismos autónomos, tanto se se trata de obras de inversión nova como de conservación. 

A declaración de que concorren as circunstancias expresadas no parágrafo anterior será efectuada pola Xunta de Goberno Local, previo informe dos servizos económicos. 

Artigo 4.º.-Suxeitos pasivos e substitutos do contribuínte. 

1.-Son suxeitos pasivos deste imposto a título de contribuíntes as persoas físicas ou xurídicas e as entidades a que se refire o artigo 35.4 da Lei 58 / de 28 de decembro, que sexan donos das construccións, instalacións ou obras, sexan ou non propietarios do inmoble sobre o que se realicen aquelas. 

Os efectos deste punto terán a consideración de donos das construccións instalacións ou obras quen soporten os gastos ou costos que comporten a súa realización. 

2.-Teñen a consideración de suxeitos pasivos substitutos do contribuínte, no caso de que a construcción, instalación ou obra non sexa realizada polo suxeito pasivo contribuínte, quen soliciten as correspondentes licenzas ou realicen as construccións, instalacións ou obras. 

Para a aplicación deste apartado considerarase substituto de primeiro grado ao solicitante da licenza e contra este obrigado exercitarase a acción administrativa dirixida ao cobro do imposto. Cando non exista solicitude de licenza esixirase a presentación da declaración e o ingreso, á empresa que realice a construcción, instalación ou obra. 

3.-O substituto poderá esixir do contribuínte o importe da cota tributaria satisfeita. 

Artigo 5.º Base impoñible. 

A base impoñible do imposto está constituída polo custo real e efectivo da construcción, instalación ou obra; e se entende por tal, a estes efectos, o custo de execución material de aquela 

Non formarán parte de dita base o imposto sobre o valor engadido e demais impostos análogos propios de réximes especiais, as taxas, prezos públicos e demais prestacións patrimoniais de carácter público local relacionadas, no seu caso, coa construcción, instalación ou obra, nin os honorarios de profesionais, o beneficio empresarial do contratista nin calquera outro concepto que non integre o custo de execución material. 

Artigo 6.º.-Tipo de gravame e cota tributaria. 

1.-A cota íntegra do imposto será o resultado de aplicar á base impoñible os seguintes tipos de gravame: 

a) Tipo xeral: 2%. 

b) Construccións, instalacións e obras en solo industrial: 2,5%. 

c) Construcción de edificacións plurifamiliares, vivendas colectivas ou promocións de mais dunha vivenda unifamiliar: 3%. Considerarase como promoción de mais dunha vivenda unifamiliar aqueles casos en que as licenzas, sen perxuízo de referirse no seu caso a unha soa vivenda, sexan solicitadas de xeito simultáneo ou sucesivo por un mesmo promotor, cando as obras estean ubicadas nun mesmo lugar.

2.-A cota líquida do Imposto será, no seu caso, o resultado de aplicar a cota as bonificacións que establecesen no artigo 9.º desta ordenanza. 

Artigo 7.º.-Devengo do imposto. 

1.-A obriga de contribuír nace no intre de comeza-la construcción, instalación ou obra, mesmo nos casos en que comece sen ter obtido a licenza que proceda. 

2.-Os efectos de este imposto, entenderanse iniciadas as construccións, instalacións ou obras, salvo proba en contrario, cando fora concedida a preceptiva licenza municipal; no momento no que sexa retirada a devandita licenza polo interesado ou o seu representante, ou noutro caso, ó mes da data do Decreto ou do acordo da Xunta de Goberno Local. 

Artigo 8.º.-Bonificacións. 

1.-a) Establécese un beneficio fiscal do 95% da cota tributaria para as seguintes instalacións, construccións e obras: 

1) As obras, construccións e instalacións que, debendo ser entregadas ao Patrimonio Municipal, fosen executadas por outras administracións públicas en virtude de convenio de colaboración ou cooperación co Concello. 

2) As obras, construccións e instalacións realizadas por entidades de interese público ou asociacións veciñais en bens de uso ou servicio público municipal, coa autorización previa do órgano correspondente. 

3) As obras que consistan en construcción e reconstrucción de muros, como consecuencia da necesidade de ensanche das vías públicas se efectouse a cesión gratuita dos terreos polos propietarios. 

4) As obras, construccións e instalacións que promovan dentro do termo municipal de Ames a Mancomunidade de Concellos de Compostela 

5) A execución de obras de urbanización realizadas polos propietarios afectados, sempre e cando se entreguen posteriormente ao Patrimonio municipal. 

6) As obras realizadas nos centros públicos e nos centros privados concertados sempre que estas se realicen nos niveis de educación obrigatoria. 

b) Establecese un beneficio fiscal do 90% da cota para instalacións, construccións e obras promovidas directamente por outras administracións públicas e destinadas ao equipamento comunitario primeiro, sempre e cando non estea prevista a súa repercusión no prego de condicións que rexa para a contratación da obra. 

c) Terán unha bonificación do 50% da cota as construccións, instalacións e obras, realizadas por asociacións sen ánimo de lucro, en centros destinados a asistencia e integración social ou desenvolvemento de actividades culturais de libre acceso e participación. Para acceder a esta bonificación será necesario acompañar á solicitude cos estatutos da asociación debidamente rexistrados, así como unha memoria explicativa da actividade que se vai desenvolver no local. A inactividade por un prazo superior a 6 meses ou o cambio de actividade nos locais dentro dos cinco anos seguintes ao outorgamento do beneficio darán lugar á perda da bonificación e liquidaranse as cantidades bonificadas oca aplicación dos xuros de demora correspondentes. 

d) Establécese ademais unha bonificación do 30% a favor doutras construccións, instalacións ou obras que sexan declaradas de especial interese ou utilidade municipal por concorrer circunstancias sociais, culturais, histórico-artísticas ou de fomento do emprego que xustifiquen tal declaración. A concesión da mesma requirirá informe ou memoria motivadora do especial interese ou utilidade municipal. 

En todos os casos recollidos nas letras anteriores a concesión do beneficio fiscal, así como a declaración de especial interese ou utilidade municipal corresponderá á Xunta de Goberno Local. A concesión requirirá, en todo caso, informe ou memoria motivadora do especial interese ou utilidade municipal. 

Nos supostos previstos no apartado a), será de aplicación a reducción sobre a cota bonificada prevista no artigo 103.3 do RDL 2/2004, polo que se aproba o texto refundido da Lei reguladora das facendas locais. 

2.-Establécese unha bonificación a favor das construccións, instalacións ou obras nas que se incorporen sistemas para o aproveitamento térmico ou eléctrico da enerxía solar para autoconsumo. A aplicación desta bonificación estará condicionada a que as instalacións para producción de calor inclúan colectores que dispoñan da correspondente homologación da Administración competente. 

A bonificación establécese no 25% dos gastos de execución material dos sistemas de aproveitamento térmico ou eléctrico da enerxía solar, a deducir da cota íntegra do imposto, sen que en ningún caso a deducción poida exceder da porcentaxe do 50% da cota. 

O suxeito pasivo deberá aportar, xunto coa solicitude da licenza, o proxecto técnico visado polo Colexio Oficial correspondente, acreditativo da incorporación á construcción, instalación ou obra de instalacións de enerxía solar térmica ou de enerxía solar fotovoltaica para autoconsumo, así como da homologación dos colectores empregados para a producción de calor. 

3.-Establécese unha bonificación do 30% a favor das construccións, instalacións ou obras referentes a actuacións protexidas en materia de vivenda, de conformidade co disposto no Decreto da Xunta de Galicia 199/2002, do 6 de xuño e demais normativa estatal e autonómica sobre a materia. 

Para o goce da mesma, o suxeito pasivo deberá aportar, no momento previo á retirada da licenza, a cédula de cualificación provisional como VPO emitida polo Instituto Galego da Vivenda e Solo ou declaración ou visado emitido polo mesmo Instituto considerando protexida a actuación en que consiste a construcción, instalación ou obra. 

4.-Establécese unha bonificación a favor das construccións, instalacións e obras que, en edificacións e instalacións xa existentes, favorezan as condicións de acceso e habitabilidade dos discapacitados. A bonificación establécese no 10% dos gastos de execución material das obras que favorezan as condicións de acceso e habitabilidade dos discapacitados, a deducir da cota íntegra do imposto, sen que en ningún caso a deducción poida exceder da porcentaxe do 30% da cota. 

5.-As bonificacións previstas neste artigo esixirán: 

a) Solicitude do interesado 

b) Informe dos Servicios municipais correspondentes (Urbanismo, Cultura, Emprego, Medio ambiente) e, en todo caso, informe do Servicio de xestión, recadación e inspección tributaria do Concello 

c) Acordo da Xunta de Goberno Local e, no seu caso, do Pleno. 

6.-As solicitudes de bonificación incluídas neste artigo deberán presentarse con carácter previo á concesión das correspondentes licenzas. 

7.-As bonificacións aplicaranse sobre a cota íntegra do imposto e serán compatibles, salvo as recollidas no apartado 1 deste artigo que serán incompatibles entre si, e a recollida no apartado 1 a), que será incompatible con calquera outra. En todo caso as bonificacións aplicadas de forma acumulativa neste artigo en ningún caso poderán exceder do 75% da cota íntegra. 

Artigo 9.º.-Normas de xestión. 

1. Os suxeitos pasivos virán obrigados a presentar solicitude de licenza urbanística, acompañada dos correspondentes presupostos, nos casos e modos que sinala a normativa aplicable ao solo e á edificación, tanto estatal, como autonómica e local. A solicitude de licenza urbanística terá o valor de declaración tributaria, por canto dos presupostos que acompañan a aquela deducirase a base impoñible do imposto. De non mediar solicitude licenza antes do inicio das obras, a conducta, sen prexuízo das súas repercusións urbanísticas, constituirá unha infracción tributaria, segundo o disposto no artigo 11 desta Ordenanza. 

2. Concedida a licenza ou adoptado o acordo aprobatorio ou autorización en relación coas construccións, instalacións e obras que se realicen en cumprimento dunha orde de execución municipal e, en todo caso, no prazo máximo dun mes contado a partir do momento no que se inicie a construcción, instalación ou obra, incluso cando non fose solicitada, concedida ou denegada aínda a devandita licenza, o suxeito pasivo estará obrigado a abona-la liquidación pertinente nos prazos establecidos no artigo 62.2 da Lei 58/2003, de 17 de decembro, Xeral Tributaria, sen que o pagamento comporte ningún tipo de acto declarativo de dereito a prol daqueles. 

A base impoñible para esta liquidación determinarase en función do presuposto presentado polos interesados, sempre que o mesmo estivera visado polo Colexio Oficial correspondente cando elo constitúa un requisito preceptivo. Noutro caso, a base impoñible será determinada por la oficina técnica municipal en función de los módulos previstos na presente ordenanza, e que figuran como anexo da mesma. 

3.-O pagamento da liquidación practicada terá carácter provisorio e será a conta da liquidación definitiva que se practique unha vez rematadas as construccións, instalacións ou obras 

4.-Tendo en conta a obra realizada e o seu custo real e efectivo, o Concello, previa comprobación, poderá modifica-la base impoñible a que se refiren os apartados anteriores, facendo a correspondente liquidación definitiva, e esixindo ou reintegrando ó suxeito pasivo a cantidade que resulte. 

Para estes efectos, e no caso de que se modificara o proxecto inicial das construccións, instalacións ou obras e se incrementara o presuposto, unha vez aceptada a modificación pola Administración municipal os suxeitos pasivos están obrigados a facer o ingreso da liquidación complementaria pola diferencia entre o presuposto inicial e o modificado con suxeición a prazos, requisitos e efectos indicados nos apartados anteriores. 

5.-No caso de que non se executen as construccións, instalacións ou obras, o interesado terá dereito á devolución do ingresado, unha vez que formule renuncia expresa á licenza ou caducara a licenza. 

6.-Nos supostos de licenzas concedidas en virtude da aplicación das normas sobre silencio administrativo, o pagamento do imposto deberá realizarse antes de dar comezo as obras. 

Artigo 10.º.-Infraccións e sancións. 

Para todo o relativo á cualificación de infraccións tributarias e a imposición das sancións correspondentes, rexerá o disposto nos artigos 178 e seguintes da Lei 58/2003, de 17 de decembro, Xeral tributaria. 

Disposición derradeira. 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.

  ANEXO.- Módulos para a determinación obxectiva da base impoñible do Imposto de Construccións, instalacións e obras.

  1.-Obra menor: 

1.1. Demolición de muros: 17,23 euros/m2. 

1.2. Demolición de tabiques: 4,54 euros/m2. 

1.3. Levantado de solainas: 5,01 euros/m2. 

1.4. Picado de azulexados e revestimentos: 6,00 euros/m2. 

1.5. Demolición de forxados: 11,21 euros/m2. 

1.6. Demolición completa: 10,84 euros/m2. 

2.-Movemento de terras: 

2.1. Escavación de gabias: 8,98 euros/m3. 

2.2. Escavación de valeirado: 2,47 euros/m3 

2.3. Recheo de gabias: 12,87 euros/m3. 

2.4. Recheo de ceo aberto: 7,42 euros/m3. 

2.5. Carga e transporte de terras a vertedoiro: 5,04 euros/m3. 

2.6. Tubos de canalización: 4,21 euros/m. 

3.-Peches: 

3.1. Peche de estacas e arame: 4,21 euros/m. 

3.2. Peche de tea: 22,36 euros/m. 

3.3. Peche de zócalo fábrica e tea: 36,00 euros/m. 

3.4. Peche de fábrica h. 1 m: 27,21 euros/m. 

3.5. Peche de zócalo fábrica e celosía: 52,59 euros/m. 

3.6. Peche de cachotería e celosía: 87,16 euros/m. 

3.7. Peche de cachotería e reixa: 40,03 euros/m. 

3.8. Colocación de columna para contador da luz: 224,05 euros/ud. 

4.-Cuberta: 

4.1. Demolición de cuberta de fibrocemento: 2,42 euros/m2. 

4.2. Demolición de cuberta de tella: 4,21 euros/m2. 

4.3. Cuberta de fibrocemento: 15,25 euros/m2. 

4.4. Cuberta de tella: 36,00 euros/m2. 

4.5. Cuberta de lousa: 52,06 euros/m2. 

4.6. Substitución de tella por fibrocemento: 20,02 euros/m2. 

4.7. Substitución de tella por tella: 32,02 euros/m2. 

4.8. Substitución de tella por fibrocemento e tella: 44,05 euros/m2. 

5.-Albanelería: 

5.1. Formigón en masa: 9,37 euros/m3. 

5.2. Estructura completa de formigón armado: 66,43 euros/m2. 

5.3. Estructura completa de aceiro: 72,82 euros/m2. 

5.4. Estructura naves de formigón armado: 41,63 euros/m2. 

5.5. Estructura naves metálica: 49,62 euros/m2 

5.6. Soleira: 17,58 euros/m2. 

5.7. Forxado: 56,04 euros/m2. 

5.8. Muro de contención de formigón armado: 65,08 euros/m2. 

5.9. Muro de cachotería: 120,05 euros/m2. 

5.10. Muro de bloque: 28,01 euros/m2. 

5.11. Muro de ladrillo (tabiquería): 14,45 euros/m2. 

5.12. Cerramento de dobre folla de ladrillo: 41,58 euros/m2. 

5.13. Celosía, balaustrada: 30,37 euros/m2. 

5.14. Azulexado: 20,02 euros/m2. 

5.15. Solaina: 28,82 euros/m2. 

5.16. Enfoscado: 10,40 euros/m2. 

6.-Pinturas: 

6.1. Pintura interior: 4,77 euros/m2. 

6.2. Pintura exterior: 7,62 euros/m2. 

7.-Galpóns: 

7.1. Galpón de bloque ou ladrillo: 164,05 euros/m2. 

7.2. Galpón de madeira: 84,05 euros/m2. 

8.-Carpintería: 

8.1. Porta de entrada: 280,17 euros/m2. 

8.2. Porta interior: 123,96 euros/ud. 

8.3. Fiestra: 169,93 euros/m2. 

8.4. Fiestra en plano de tellado: 176,14 euros/m2. 

8.5. Peche de balcóns e terrazas con galería: 160,10 euros/m2. 

8.6. Reixa de seguridade e portas e fiestras: 52,06 euros/m2. 

8.7. Fronte de portal: 136,10 euros m2. 

9.-Instalación de fontanería e saneamento: 

9.1. Instalacións en aseo (sen aparatos sanit.): 176,14 euros/ud. 

9.2. Instalacións en baños (sen aparatos sanit.): 232,19 euros/ud. 

9.3. Instalación de cociña: 200,08 euros/ud. 

9.4. Lavado incluso billame: 200,08 euros/ud. 

9.5. Inodoro: 216,13 euros/ud. 

9.6. Bidé incluso billame: 163,58 euros/ud. 

9.7. Bañeira incluso billame: 192,09 euros/ud. 

10.-Instalación de electricidade: 

10.1. Instalación de electricidade: 1.440,80 euros/ud. 

11.-Instalación de calefacción: 

11.1. Instalación. Mínimo ata 100 m2: 4.307,67/ud. 16,05 euros/m2. 

12.-Pozos: 

12.1. Pozo de barrena: 1.520,82 euros/ud. 

12.2. Pozo artesán: 2001,08 euros/ud. 

13.-Depuración: 

13.1. Fosa séptica e pozo filtrante: 1.440,80 euros/ud. 

14.-Piscinas: 

14.1. Piscina completa. Mínimo: 12.006,60 euros/ud. 

15.-Pistas: 

15.1. Pista deportiva: 79,95 euros/m2. 

15.2. Beirarrúa: 20,82 euros/m2. 

16.-Guindastre: 

16.1. Guindastre: 347,18 euros/ud. 

17.-Colocación de andamios: 

17.1. Colocación de andamios: 34,72 euros/ud. 

2.-Obra maior: 

Relación de prezos medios de execución material (m2 construído). 

Uso de vivenda en edificio de vivendas plurifamiliares: 451,43euros/m2. 

Outros usos en edificio de vivendas plurifamiliares: 

(Espazos baleiros, sotos, semisotos e garaxes): 179,49 euros/m2. 

Usos de vivenda unifamiliar: 538,26 euros/m2. 

Outros usos en edificio de vivenda unifamiliar: 

(Espazos baleiros, sotos, semisotos e garaxes): 174,27 euros/m2. 

Edificios con uso exclusivo industrial. 

Sen proceso productivo: 224,32 euros/m2. 

Edificio con uso exclusivo terciario: 403,52 euros/m2. 

Acondicionamento ou reforma de locais comerciais: 391,94 euros/m2. 

Nota: no caso de que unha obra non atope un encadre directo nas distintas aquí tipificadas, aplicaráselle a tarifa que máis se aproxime por identidade de razón entre os supostos tipificados neste anexo, salvo que o suxeito pasivo aduza razóns suficientes para desestima-la valoración realizada.
Punto Quinto.- Aprobación provisional da modificación da ordenanza fiscal reguladora da taxa por actividades e servizos relacionados coa hixiene urbana.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa por actividades e servizos relacionados coa hixiene urbana, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POR ACTIVIDADES E SERVICIOS RELACIONADOS COA HIXIENE URBANA 

  No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, en relación cos artigos 149 e seguintes, 137 e seguintes da Lei 5/1997, do 22 de xullo, de Administración Local de Galicia e de conformidade co disposto nos artigos 15 a 19 do RDL 2/2004, de 5 de marzo, polo que se aproba o texto refundido da Lei Reguladora das Facendas Locais o Concello de Ames establece a taxa por servicios e actividades relacionados coa hixiene á que se refire o artigo 20 do TRLRFL, que se rexerá pola presente ordenanza fiscal, con normas que atenden ó prevido no artigo 57 do devandito texto Legal. 

Capítulo 1.º.-Feito impoñible 

Artigo 1.º.-Descrición xenérica. 

Constitúe o feito impoñible da presente taxa tanto a prestación dos servicios públicos establecidos ou que poidan no futuro establecerse para a xestión das competencias locais en materia de salubridade pública, como a realización de aquelas actividades que, provocadas por accións e omisións do suxeito pasivo, mesmo efectuadas sen contravención ás disposicións contidas na normativa vixente, se dirixan á execución dos actos materiais necesarios para a preservación ou restablecemento das condicións de hixiene pública preexistentes á producción da acción ou omisión. 

Artigo 2.º.-Manifestación do feito impoñible. 

1. Integran o feito impoñible as prestacións de servicios e a realización das actividades que se reseñan seguidamente: 

a) A prestación do servicio, de recepción obrigatoria, de xestión do lixo domiciliario e residuos sólidos urbanos de vivendas, aloxamentos, locais e establecementos onde se exerzan actividades comerciais, industriais, profesionais, artísticas, de servicios ou calquera outra de carácter meramente social efectuada sen contraprestación. 

A xestión de residuos comprende as fases de prerrecollida, recollida e tratamento. 

A tal efecto, considéranse lixo domiciliario e residuos sólidos urbanos os restos e refugallos de alimentación ou detritos procedentes da limpeza ordinaria de vivendas ou locais, excluíndose de tal concepto os residuos de tipo industrial e materiais de obras, detritos humanos, materias e materiais contaminados, corrosivos e perigosos e que a súa recollida ou tratamento esixa a adopción de medidas hixiénicas especiais, profilácticas ou de seguridade, tal e como establece a Lei 10/1990, do 24 de abril, ou que non estean comprendidos entre os sinalados pola ordenanza de hixiene urbana con obxecto da prestación obrigatoria do servicio. 

b) A utilización de instalacións para o tratamento de aqueles residuos que deban ser recollidos fóra da prestación obrigatoria do servicio e teñan o carácter de residuos asimilables ós urbanos, a efectos de tratamento. 

c) A prestación do servicio de limpeza extraordinaria dos lugares nos que se celebrara calquera tipo de acto público, previamente autorizado pola Administración local, a solicitude obrigatoria dos organizadores do evento. 

d) A recollida da vía pública, transporte ata o lugar de depósito, permanencia e custodia neste e, no seu caso, posterior devolución, dos vehículos que teñan a consideración de abandonados, segundo o establecido nas disposicións vixentes. 

e) A recollida da vía pública, transporte ata o lugar de depósito, permanencia e custodia neste e, no seu caso, posterior devolución dos colectores de residuos de obras da construcción, dos cales a súa situación ou permanencia na vía pública contraveña as disposicións vixentes en materia de hixiene urbana. 

f) A recollida da vía pública, transporte ata o lugar de depósito, permanencia e custodia neste e, no seu caso, posterior devolución, de carteis, soportes e pancartas, así como a limpeza extraordinaria dos espacios ou instalacións da vía pública que fosen utilizados como soporte de aqueles elementos, cando os titulares da autorización ou, á falta desta, os autores materiais da súa colocación, incumpriran as obrigas que, respectivamente, lles impoñen as disposicións vixentes. 

g) A retirada de cadáveres abandonados de animais, xa se atopen na vía pública, xa en lugar privado, o seu transporte e o posterior tratamento hixiénico-sanitario destes. 

h) A limpeza de pintadas en valados, muros, fachadas de edificios ou en calquera elemento do mobiliario urbano, cando o autor non obtivese a autorización ou que a pesar dela, cando as pintadas ou pinturas atentaran contra o ornato público. 

i) A limpeza e valado con cerramentos permanentes, sitos na aliñación oficial, dos terreos e solares sitos en chan urbano ou urbanizable que linden coa vía pública, cando os seus propietarios ou detentadores por calquera título non lle deran cumprimento ás prevencións establecidas. 

k) Calquera outra actividade ou servicio que, sen estaren comprendidas nas letras anteriores, a súa realización ou prestación se pode integrar no feito impoñible descrito no artigo 1º desta ordenanza. 

2. Para os efectos da taxa é indiferente que o servicio se preste por xestión directa, a través de órgano mancomunado ou empresas. 

Capítulo 2.º.-Suxeitos pasivos e responsables 

Artigo 3.º.-Contribuínte. 

Son suxeitos pasivos, a título de contribuínte, as persoas físicas ou xurídicas e as entidades ás que se refire o artigo 35 da Lei xeral tributaria que, con referencia ás manifestacións do feito impoñible recollidas no artigo anterior, se atopen nas seguintes posicións: 

1.º.-En relación á contida na súa letra a): 

Os ocupantes ou usuarios das vivendas e locais nos lugares nos que se preste o servicio, aínda que sexa esporadicamente, xa o sexan a título de propietarios ou por calquera outro (usufructuario, arrendatario, habitacionista ou mesmo de precario) 

2.º.-En relación ás contidas nas letras b) e c) 

Os solicitantes das correspondentes e preceptivas autorizacións ou, á falta destas, os que materialmente realicen vertidos ou organicen os actos. 

3.º.-En relación ás contidas nas letras d), e), f) e i): 

Os responsables do incumprimento das obrigacións impostas polas disposicións vixentes e que coa súa conducta provocaron a intervención da Administración local. 

4.º.-En relación á contida na letra g): 

- Os propietarios dun animal morto que fose abandonado en lugar público ou privado, cando a súa cualidade resulte de rexistro administrativo. 

- Os causantes directos da morte do animal, por atropelo ou por outra acción, cando non se deducira de rexistro administrativo a identidade do propietario do animal morto. 

5.º.-En relación á contida na letra h): 

- As persoas ou entidades subscribistes do texto da pintada ou do motivo da pintura. 

- Os autores materiais destas, cando non estean asinadas. 

- Os donos dos elementos de propiedade obxecto da limpeza das pintadas ou pinturas, cando non lle conste á Administración local a identidade dos anteriores. 

6.º.-En relación ás contidas na letra k): 

Os suxeitos beneficiarios ou afectados pola prestación ou realización dos servicios ou actividades. 

Artigo 4.º.-Substituto do contribuínte. 

Terá a consideración de suxeito pasivo substituto do contribuínte ó que se refire o artigo 3.1º desta ordenanza, o propietario das vivendas ou locais, así como as comunidades de propietarios -ás que poderán xirarse a totalidade das cotas que correspondan ó inmoble-, sen prexuízo de que uns e outros, no seu caso, poidan repercutir as cotas satisfeitas sobre os usuarios, beneficiarios do servicio, conforme o artigo 24 do TRLRFL. 

Artigo 5.º.-Concorrencia de suxeitos pasivos. 

A concorrencia de dúas ou máis persoas físicas ou xurídicas ou entidades ás que se refire o artigo 35 da Lei tributaria na posición de suxeitos pasivos, determinará a responsabilidade solidaria dos concorrentes fronte á Facenda municipal. 

Artigo 6.º.-Outros responsables. 

1. Responderán solidariamente das obrigas tributarias do suxeito pasivo as persoas físicas ás que se refiren os artigos 41 e seguintes da Lei xeral tributaria. 

2. Serán responsables subsidiarios os administradores das sociedades e os síndicos, interventores ou liquidadores de crebas, concursos, sociedades en xeral nos supostos e co alcance regulado na Lei xeral tributaria. 

Capítulo 3.º.-Beneficios fiscais 

Artigo 7.º.-Exencións e bonificacións. 

Non se concederá ningunha exención ou bonificación no pagamento da taxa, salvo que por lei estatal se establecese outra cousa. 

Artigo 8.º.-Reduccións 

Non serán aplicables outros beneficios fiscais que os expresamente previstos en normas con rango de lei e os derivados da aplicación de tratados internacionais. 

Capítulo 4.º.-Base impoñible 

Artigo 9.º.-Determinación. 

A base impoñible da taxa determinarase en atención ás seguintes circunstancias: 

a) A natureza, situación e destino dos lugares ou espacios ocupados polos suxeitos pasivos, no suposto de prestación do servicio de xestión do lixo domiciliario e demais residuos sólidos asimilables. 

b) A natureza, características e intensidade do resto de servicios prestados ou actividades realizadas en materia de hixiene polo Concello de Ames. 

Artigo 10.º.-Definicións. 

Para os efectos desta taxa, os elementos determinantes da base impoñible que aparecen reseñados nas correspondentes tarifas responden ás seguintes definicións: 

- Vivendas: domicilios de carácter familiar e pensións que non excedan de 10 prazas. 

- Aloxamentos: lugares de convivencia colectiva non familiar, entre os que se inclúen hoteis, hostais, pensións, residencias, colexios e demais centros de natureza análoga, que excedan de 10 prazas. 

- Locais: lugares ou establecementos susceptibles de seren dedicados ó exercicio de actividades comerciais, industriais, profesionais, de servicios ou calquera outra, incluídas as de carácter meramente social efectuadas sen contraprestación económica. 

- Grandes almacéns: aqueles nos que se exerza unha actividade de comercio polo miúdo en sectores distintos ó agroalimentario, e que a súa superficie total, sen ningunha exclusión, sexa superior a 500 m2. No caso de concorrencia de calquera actividade comercial con outras agroalimentarias, cualificarase o establecemento de gran almacén cando a superficie destinada a atención ó público nas actividades comerciais sexa maior ca nas agroalimentarias. 

- Fábricas e talleres industriais: establecementos onde se reciben, elaboran ou transforman as materias primas en productos elaborados ou semielaborados. 

- Vehículos abandonados: os referidos na ordenanza de hixiene urbana ou regulamentación do servicio que se aprobe. 

- Contedores para obras: os que conteñan materiais utilizados na construcción ou derrubamento de edificacións. 

- Grandes productores de residuos: todos os locais, actividades e en xeral suxeitos pasivos que teñan unha producción media diaria superior ós 2.000 litros ou ós 300 k de residuos. 

Capítulo 5.º.-Cotas tributarias e tarifa 

Artigo 11.º.-Cota tributaria derivada da prestación do servicio de xestión do lixo domiciliario. 

1. A cota tributaria consistirá nunha cantidade fixa, por unidade de vivenda ou local, cunha contía que se determinará en función da natureza, destino dos inmobles e producción media diaria de lixo. 

2. As cotas esixibles pola prestación do servicio de xestión de lixo son as fixadas na tarifa n.º.-1 que contén o anexo I da presente ordenanza. 

Artigo 12.º.-Cotas derivadas doutras prestacións ou actividades. 

1. A cota tributaria consistirá nunha cantidade fixa, cunha contía que se determinará: 

a) Por sinalamento específico nas tarifas correspondentes. 

b) Por adición das cotas parciais, correspondentes a cada unha das fases nas que sexa fraccionada a prestación do servicio ou realización da actividade. 

2. As cotas ás que se refire este artigo son as fixadas nas tarifas 2.ª a 8.ª desta ordenanza. 

Artigo 13.º.-Tarifas. 

As Tarifas vixentes, desglosadas nos seus diferentes epígrafes, recóllense no anexo I da presente ordenanza. 

Estas tarifas sufrirán un incremento anual automático igual ó IPC oficial correspondente ó ano natural anterior. 

Capítulo 6.º.-Período impositivo e devengo 

Artigo 14.º.-Período impositivo. 

Para aquelas prestacións de servicios públicos locais establecidos con carácter permanente, xa sexa a súa execución material continua ou esporádica, o período impositivo coincidirá co período obxecto de cobro, conforme o disposto no artigo 16 desta ordenanza. 

Artigo 15.º. 

1. Devengo. 

1.º.-Devéngase a taxa e nace a obriga de contribuír desde o momento no que se inicie a prestación do servicio ou a realización da actividade. 

2.º.-En referencia á prestación do servicio de xestión do lixo domiciliario e residuos sólidos urbanos asimilables, enténdese que tal acontece o primeiro día de cada ano natural, cando estea establecido e en funcionamento o devandito servicio nas rúas ou lugares onde se sitúen as vivendas, locais e aloxamentos susceptibles de seren ocupados ou utilizados polos contribuíntes suxeitos á taxa, con independencia do tempo de ocupación do local ou vivenda ó longo do ano e de que dita ocupación se refira á totalidade ou a parte da finca. A tales efectos, considérase que un inmoble é susceptible de ser ocupado ou utilizado cando este dispoña de luz e auga, debendo o interesado acreditar documentalmente, no seu caso, a indispoñibilidade dos citados subministros. 

2. Altas e declaracións. 

1. Produciranse as altas no censo de recollida do lixo de vivendas coa correspondente alta a efectos do imposto sobre bens inmobles. 

De non practicarse a correspondente declaración de alta no imposto sobre bens inmobles, sen prexuízo de que o propio concello poida declarala de oficio, estarase incorrendo en infracción cualificada como grave no artigo 79 b) da Lei 25/1995, do 20 de xullo, de modificación parcial da Lei xeral tributaria. Sen embargo, poderá obviarse a infracción tributaria para os efectos exclusivos da presente taxa, así como a correspondente sanción, coa presentación de instancia ou escrito no que se formula declaración de alta no censo de taxa de recollida de lixo de vivendas. 

2. En relación con locais, comerciais, industriais ou profesionais entenderase como declaración de alta a solicitude de preceptiva licencia de actividades e instalacións, tendo efectos dende a data de concesión ou comezo efectivo da actividade podendo, así mesmo, actuar do oficio a Administración municipal. 

3. Os locais baleiros tributarán como vivendas, previa solicitude dos suxeitos pasivos. 

4. Para locais que, non sendo vivendas, excepcionalmente non precisaran de licencia de actividades e instalacións, os titulares deberán presentar formalmente declaración do exercicio da actividade no prazo dun mes desde o seu inicio, a efectos da súa inclusión no censo da taxa. 

5. Os titulares de actividades deberán formular declaración de baixa cando cesen naquelas. 

6. Os suxeitos pasivos desta taxa deberán cubrir as súas declaracións con indicación certa e completa do enderezo fiscal e número de identificación fiscal. 

Capítulo 7.º.-Ingreso da débeda tributaria 

Artigo 16.º.-Ingreso definitivo 

1.º.-O cobro das cotas referidas na tarifa número 1 desta ordenanza efectuarase mediante recibo no prazo que determine a notificación ós interesados que practique a administración de tributos, no caso de se producir a alta no servicio. No sucesivo e sen mediar notificación, publicarase o período de cobranza do correspondente censo fiscal desta taxa. 

2.º.-O cobro das cotas derivadas da aplicación das restantes tarifas será realizado de forma directa polo órgano de xestión de servicio. 

Artigo 17.º.-Ingreso caucional 

1.º.-Cando a prestación do servicio ou a realización da totalidade ou de parte dos actos materiais nos que se concreta a intervención administrativa se produza a petición obrigatoria de parte, o contribuínte, conforme ó establecido no TRLRFL, quedará obrigado a depositar, no momento da autorización da súa solicitude, o importe íntegro da cota correspondente á tarifa aplicable, requisito sen o cal non continuará a Administración local na execución dos actos materiais precisos para ultimar o servicio ou actividade. 

2.º.-O anterior será especialmente aplicable ós supostos nos que a actuación administrativa se tivese concretado no depósito e custodia de vehículos abandonados, colectores de residuos de obras ou pancartas e carteis, trala súa retirada da vía pública, nos termos establecidos, da cal a súa devolución ó titular só se efectuará trala constitución do depósito mentado no número anterior, por canto sen ela non se continuará coa execución dos actos materiais tendentes á devolución dos bens depositados: identificación e comprobación de titulares, exame da licencia e dos residuos a fin de determinar o seu carácter e o tratamento ó que deben someterse, busca dos bens, comprobación do seu estado e entrega material, con uso dos medios humanos e, no seu caso, mecánicos precisos para levala a cabo. 

Capítulo 8.º.-Infraccións e sancións 

Artigo 18.º.-Réxime xeral. 

1.º.-En todo o relativo á cualificación das infraccións tributarias, así como das sancións que a estas lles correspondan en cada caso, estarase ó disposto na Lei xeral tributaria. 

2.º.-A imposición de sancións non suspenderá, en ningún caso, a liquidación e cobro das cotas devengadas. 

Artigo 19.º.-Compatibilidade. 

A exacción das taxas que pola presente ordenanza se establecen, non exclúe o pagamento das sancións ou multas que procederán por infracción da ordenanza de hixiene urbana que se aprobe no seu caso e demais normativa legal vixente. 

Disposición adicional única. 

As modificacións que se introduzan no regulado nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición final. 

 A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.

ANEXO: TARIFAS 

Contías en euros 

TARIFA N.º 1: XESTIÓN DO LIXO DOMICILIARIO E RESIDUOS SÓLIDOS URBANOS ASIMILABLES: euros 

Epígrafe 10. Vivendas: 70,59 

Concepto 1000: Recollida 

Epígrafe 11: Aloxamentos e centros de ensinanza: 

Concepto 1100: hoteis, moteis, hostais e hoteis-apartamentos de 5 estrelas, por cada praza e ano, euros (cun mínimo anual de 171,56 euros): 18,84 

Concepto 1101: hoteis, moteis, hostais e hoteis-apartamentos de 4 estrelas, por cada praza e ano, euros (cun mínimo anual de 171,56 euros): 17,93 

Concepto 1102: hoteis, moteis, hostais e hoteis-apartamentos de 3 estrelas, por cada praza e ano, euros (cun mínimo anual de 171,56 euros): 14,85 

Concepto 1103: hoteis, moteis, hostais e hoteis-apartamentos de 2 estrelas, por cada praza e ano, euros (cun mínimo anual de 171,56 euros): 13,61 

Concepto 1104: hoteis, moteis, hostais e hoteis-apartamentos de 1 estrela e campamentos de turismo, por cada praza e ano, euros (cun mínimo anual de 155,81 euros): 12,36

Concepto 1105: pensións de 2 estrelas e campamentos de turismo e albergues xuvenís, por cada praza e ano, euros: 4,07 

Concepto 1106: pensións de 1 estrela, por cada praza e ano, euros (cun mínimo ao ano de 155,81 euros): 12,36 

Concepto 1107: fondas, por cada praza e ano (cun mínimo anual de 91,07 euros): 7,53 

Concepto 1108: casas de hospedaxe, por cada praza ao ano, euros (cun mínimo anual de 86,96 euros): 6,04 

Concepto 1109: hospitais, sanatorios e demais centros sanitarios asistenciais, por cada praza, ao ano, euros (cun mínimo de 435,70 euros anuais): 35,52 

Concepto 1110: centros docentes, colexios maiores e residencias de estudiantes con réxime de pensión alimenticia, por cada praza ao ano, euros (cun mínimo de 374,82 euros). 12,36 

Concepto 1111: centros docentes, colexios maiores e residencias de estudiantes, sen réxime de pensión alimenticia, por cada centro, ao ano: 302,04

Concepto 1112: Centros de ensinanza que realizan a súa actividade en locais de menos de 100 m2: 151,04 

Epígrafe 12: Locais 

Concepto 1200: RESTAURANTES 

120000 de categoría de luxo: 664,51

120001 de categoría 1.ª: 604,11 

120002 de categoría 2.ª: 490,83

120003 de categoría 3.ª: 392,62

120004 de categoría 4.ª: 294,51 

Concepto 1201: CAFETERÍAS 

120100 de categoría especial: 528,61 

120101 de categoría 1.ª: 415,33

120102 de categoría 2.ª: 339,82 

120103 de categoría 3.ª: 166,13 

Concepto 1202: BARES 

120200 de categoría especial, epígrafe 673.1 IAE: 604,11 

120201 outros cafés e bares, epígrafe 673.2 IAE (zona urbana): 135,87 

120201 outros cafés e bares, epígrafe 673.2 IAE (resto): 113,28 

Concepto 1203: SALAS DE FESTAS, DISCOTECAS, WHISKERÍAS, BINGOS E SIMILARES: 604,09 

Concepto 1204: CÍRCULOS E CLUBS 

120400 con restaurante e/ou cafetería: 377,58

120401 os demais: 188,77 

Concepto 1205: TEATROS E CINES 

120500 teatros e cines con local pechado: 256,75 

120501 teatros e cines con local aberto: 75,51

Concepto 1207: FÁBRICAS, TALLERES DE REPARACIÓN DE AUTOMÓBILES, ASERRADEIROS E GRANDES ALMACÉNS 

120700 ata 10 empregados: 

120700.00 de 1 empregado: 119,66

120700.01 de 2 a 4 empregados: 179,49 

120700.02 de 5 a 7 empregados: 239,31 

120700.03 de 8 a 10 empregados: 299,16 

120701 máis de 10 empregados, ata 20: 478,64 

120702 máis de 20 empregados, ata 50: 909,12 

120703 máis de 50 empregados, ata 100: 1.748,65 

120704 máis de 100 empregados: 3.485,71 

Concepto 1208: MERCADOS, SUPERMERCADOS, COMERCIOS O POR MAIOR DE PRODUCTOS ALIMENTARIOS E ESTABLECEMENTOS AGROALIMENTARIOS 

120801 establecementos en réxime de autoservizo e mixto, distintos dos contemplados no epígrafe 661.2 da sección 1.ª das tarifas do imposto sobre actividades económicas: 

120801.00 con superficie superior a 400 m2: 1.794,93

120801.01 con superficie comprendida entre 399 m2 e 120 m2: 358,99 

120801.02 con superficie comprendida entre 120 m2 e 60 m2: 239,31 

120801.03 con superficie inferior a 60 m2: 119,66 

120802 Outros establecementos: 

120802.00 peixerías e carnicerías, verdulerías e froiterías: 119,66 

120802.01 os demais establecementos: 90,61 

120803 Mercados centrais de maioristas: 

120803.00 entidades xestoras dos mercados centrais maioristas: 2.460,39 120803.01 por cada posto modular: 355,13 

Concepto 1209: ENTIDADES BANCARIAS E CAIXAS DE AFORROS, GASOLINEIRAS E ESTACIÓNS DE SERVIZO 

Concepto 120901 entidades bancarias e caixas de aforro: 717,38 

Concepto 120902 gasolineiras e estacións de servizo, por surtidor (ata un máximo de 520,14 euros ): 151,03 

Concepto 1210: CENTROS OFICIAIS (Productores de menos de 1000 l de residuos, por día): 

121000 ata 500 m2 de superficie: 318,51 

121001 desde 500 m2 ata 1000 m2 de superficie: 637,94 

121002 máis de 1000 m2 de superficie: 956,46 

Concepto 1211: LOCAIS, ESTABLECEMENTOS E TODA CLASE DE INSTALACIÓNS DE CARÁCTER PÚBLICO OU PRIVADO, NON COMPRENDIDOS EN CONCEPTOS ANTERIORES E GRANDES PRODUCTORES DE RESIDUOS 

121100 por cada fracción de 100 litros de residuos xerados ao día, ao ano: 188,77 

NOTA: para os efectos da notificación da cota derivada deste concepto, os obrigados ao pagamento deberán declarar a media de residuos xerados, previo requirimento, para iso, pola Inspección do servizo, que poderá rectificar as declaracións formuladas ou estimar de oficio o volume de residuos no caso de falta de declaración. 

Concepto 1212: DESPACHOS PROFESIONAIS: 90,61 

Concepto 1213: POSTOS, QUIOSCOS E CALQUERA OUTRO CON INSTALACIÓN PERMANENTE NA VÍA PÚBLICA E NON SUXEITO POR CONCEPTOS ANTERIORES DESTAS TARIFAS: 28,54 

Concepto 1214: DEMAIS LOCAIS E NEGOCIOS NON COMPRENDIDOS NOS EPÍGRAFES E CONCEPTOS ANTERIORES: 90,61 

NOTA COMÚN Á TARIFA N.º 1: 

As cotas reseñadas nesta tarifa teñen carácter de mínimas, podendo os servizos de inspección, con comunicación e audiencia ao interesado, axustalas ao volume de residuos xerados, tomando como base para o cálculo o concepto 121100. 

TARIFA N.º 2: POR UTILIZACIÓN DAS INSTALACIÓNS DE TRATAMENTO: euros 

Epígrafe 20. Instalacións de tratamento 

Concepto 2001: polo tratamento de cada quilogramo de residuos sólidos clasificado nas fraccións utilizadas para recollida selectiva. O mínimo de percepción non será inferior a 2,85 euros.: 0,03 

Concepto 2002: polo tratamento de cada quilogramo de residuos sólidos sen clasificar. O mínimo de percepción non será inferior a 3,59 euros: 0,05 

Concepto 2003: carga e transporte de residuos urbanos a instalacións de tratamento. Por cada quilogramo de residuos urbanos, euros (cun mínimo de 40,37 euros).: 0,11 

TARIFA N.º 3: POR LIMPEZAS EXTRAORDINARIAS DE LUGARES ONDE SE CELEBRARÁN ACTOS PÚBLICOS: euros 

Epígrafe 30. Limpeza 

Por cada m2 de limpeza da vía pública, euros (cun mínimo de 50,61 euros): 0,03 

Epígrafe 31. Carga e transporte de residuos sólidos urbanos a vertedoiros: 

Concepto 3100: por cada quilogramo de residuos sólidos urbanos, euros (cun mínimo de 40,37 euros): 0,11 

Concepto 3101: por cada m3 de residuos inertes, euros (cun mínimo de 40,36 euros): 11,82 

NOTA: a débeda tributaria esixible obterase por aplicación do disposto no artigo 12.1.b) desta ordenanza 

TARIFA N.º 4: POR RETIRADA DE VEHÍCULOS: euros 

Epígrafe 40. Recollida de vehículos. 

Concepto 4000: pola retirada de motocicletas, velocípedos, triciclos, motocarros e demais vehículos de características análogas.: 26,73 

Concepto 4001: pola retirada de toda clase de vehículos turismos, así como camionetas, furgonetas e demais vehículos de características análogas con tara inferior a 1.000 k: 55,23

Concepto 4002: pola retirada de camións, tractores, turismos, remolques, camionetas, furgonetas e demais vehículos de características análogas con tara superior a 1.000 k: 136,92 

Epígrafe 41. Depósito de vehículos. 

Concepto 4100: motocicletas, velocípedos, triciclos, motocarros e demais vehículos de características análogas, por día: 2,17 

Concepto 4101: automóbiles de turismo, furgóns, furgonetas e demais vehículos con tara inferior a 1.000 k, por día: 3,40

Concepto 4102: camións, tractores, remolques, camionetas, furgonetas e demais vehículos con tara superior a 1.000 k, por día: 7,25

NOTA 1.ª. A débeda tributaria esixible obterase por aplicación do disposto no artigo 12.1.b) desta ordenanza. 

NOTA 2.ª. No caso de que se iniciara a recollida e se realizara o enganche, pero non se completara o transporte do vehículo ata o depósito municipal porque non se tivera consumado este debido á presencia do interesado, satisfarase o 50% da tarifa que puidese corresponder. 

NOTA 3.ª. As tarifas por retirada e por depósito de vehículos serán independentes entre si. Non obstante, a tarifa por depósito de vehículos só se aplicará no caso de que transcorran 24 horas dende a recollida daqueles, sen ser retirados polos seus propietarios. 

TARIFA N.º 5: POR RETIRADA DE COLECTORES DE ENTULLO: euros 

Epígrafe 50. Retirada e transporte a depósito: 93,74 

Epígrafe 51. Depósito por cada día de estancia: 3,05 

NOTA. A débeda tributaria esixible obterase por aplicación do disposto no artigo 12.1.b) desta ordenanza. 

TARIFA N.º 6: LIMPEZA E/OU RETIRADA DE CARTEIS, SOPORTES, PANCARTAS E PINTADAS: euros 

Epígrafe 60. Por limpeza e retirada de carteis, soportes, pintadas e pancartas 

Concepto 6001: por cada m2 de limpeza e de retirada de carteis: 20,88 

Concepto 6002: por cada metro liñal de limpeza de pintadas: 20,88 

Concepto 6003: por cada unidade de pancarta retirada da vía pública, euros: 11,95 

NOTA. A débeda tributaria esixible obterase por aplicación do disposto no artigo 12.1.b) desta ordenanza. 

TARIFA N.º 7: RETIRADA, TRANSPORTE E TRATAMENTO DE ANIMAIS DA VÍA PÚBLICA: euros 

Epígrafe 70. Por cada unidade de peso menor de 70 k, euros: 18,47 

Epígrafe 71. Por unidade de peso superior a 70 k, euros: 59,15 

TARIFA N.º 8: POLA PRESTACIÓN DOS SERVIZOS E REALIZACIÓN DAS ACTIVIDADES REFERIDOS NO Artigo 2º, LETRA K 

A cota tributaria será o resultado de aplicar o número e entidade dos medios persoais e materiais que se utilicen na prestación do servizo, o tempo investido e a tarifa contida nos seguintes epígrafes e conceptos: 

Epígrafe 80. Persoal 

Concepto 8000: técnico superior ou medio, por cada hora ou fracción: 52,37

Concepto 8001: encargado, xefe, capataz ou inspector dos servizos, por cada hora ou fracción: 23,99

Concepto 8002: conductor, mecánico ou operario, por cada hora ou fracción: 14,76 

NOTA Concepto 8002: Cada hora liquidada incrementarase nun 15% adicional en concepto de custo derivado da supervisión e dirección da actividade, se esta non se liquidara directamente por aplicación do resto de conceptos do epígrafe 80. 

Epígrafe 81. Materiais 

Concepto 8100: o consumo de materiais computarase, previa valoración do concello, a prezos de mercado. 

Concepto 8101: vehículos pesados (varredoira, baldeadora, compactador, excavadora, grúa, pluma ou similar) por unidade e hora, sen conductor, euros: 23,99

Concepto 8102: conductor, mecánico ou operario, por cada hora ou fracción: 14,77 

Epígrafe 82. Desprazamentos 

Concepto 8200: por km percorrido, vehículo pesado, compactadores ida e volta, euros: 1,00 

Concepto 8201: por km percorrido, vehículos lixeiros.: 0,31

NOTA. A débeda tributaria esixible obterase por aplicación do disposto no artigo 12.1.b) desta ordenanza. 

 A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Sexto.- Aprobación provisional da modificación da ordenanza fiscal reguladora da taxa polo saneamento e depuración de augas residuais.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa polo saneamento e depuración de augas residuais, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POLO SANEAMENTO E DEPURACIÓN DE AUGAS RESIDUAIS.

Artigo 1.º.-Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 e 20.4 r) do RDL 2/2004, polo que se aproba o Texto Refundido da Lei Reguladora das Facendas Locais, este Concello establece a taxa polo saneamento e depuración de augas residuais, que se rexerá pola presente ordenanza fiscal, que atende ó previsto no artigo 57 da citada norma legal. 

Artigo 2.º.-Feito impoñible. 

1.-Constitúe o feito impoñible da taxa: 

a) A utilización da rede de saneamento dos predios que legal ou fisicamente constitúan a unidade de edificación. 

b) A prestación do servicio de depuración de augas residuais vertidas pola rede de saneamento. 

2. Non estarán suxeitas a esta taxa as fincas derruídas, declaradas ruinosas ou que teñan a condición de solar ou terreo. 

Artigo 3.º.-Suxeitos pasivos. 

1. Son suxeitos pasivos da taxa, en concepto de contribuíntes, as persoas físicas e xurídicas e as entidades a que se refire o artigo 35 da Lei xeral tributaria que sexan: 

a) Cando se trate da concesión de licencia de acometida á rede, o propietario, usufructuario ou titular do dominio útil da finca. 

b) No caso de prestación de servicios do número 1.b) do artigo anterior, os ocupantes ou usuarios das fincas do termo municipal beneficiarias de ditos servicios, calquera que sexa o seu título: propietarios, usufructuarios, habitacionistas ou arrendatarios, incluso en precario. 

2. En todo caso, terán a consideración de suxeito pasivo, substituto do ocupante ou usuario das vivendas ou locais, o propietario destes inmobles que, de ser o caso, poderán repercutir as cotas pagadas sobre os respectivos beneficiarios do servicio. 

Artigo 4.º.-Responsables. 

1. Responden solidariamente das obrigas tributarias do suxeito pasivo as persoas físicas e xurídicas as que se refiren os artigos 41 e seguintes da Lei xeral tributaria. 

2. Serán responsables subdiriarios os administradores das sociedades e os síndicos, interventores ou liquidadores de crebas, concursos, sociedades e entidades en xeral, nos supostos e co alcance que sinala o artigo 43 da Lei xeral tributaria. 

Artigo 5.º.-Base impoñible. 

A base impoñible da taxa por saneamento e depuración está constituída polo consumo de auga medido en metros cúbicos e dependendo do concepto de ingreso. 

Artigo 6.º.-Cota tributaria. 

1. A cota tributaria correspondente á concesión da licencia ou autorización de acometida á rede de sumidoiros esixirase por unha soa vez e consistirá na cantidade fixa de 32,99 euros. 

2. A cota tributaria a esixir pola prestación dos servicios de saneamento e depuración determinarase en función da cantidade de auga, medida en metros cúbicos, utilizada na finca. 

3. O servicio de saneamento é a suma de dous servicios: da rede de sumidoiros e de depuración. 

4. A tarifa do servicio da rede de sumidoiros aplicarase a todos os abonados que estean conectados á rede municipal de sumidoiros. 

5. A tarifa de depuración sumarase á taxa da rede de sumidoiros para todos aqueles abonados que estean conectados a unha rede de sumidoiros que conduza os vertidos a un proceso de depuración. 

6. As tarifas a aplicar son as seguintes:   

	Conceptos 
	Rede de sumidoiros 
	Depuración 

	A) Vivendas: 
	  
	  

	Por cada m3 facturado en abastecemento 
	0,096958 € 
	0,210201 € 

	B) Por fincas e locais non dedicados exclusivamente a vivendas: 
	  
	  

	Por cada m3 facturado en abastecemento 
	0,098045 €
	0,210201 € 

	C) Usuarios non dotados con auga do abastecemento municipal: 
	  
	  

	Superficie de 100 m2 ou fracción. Por abonado e mes 
	1,476388 € 
	3,380394 € 

	D) No caso de industrias non dotadas con auga do abastecemento municipal ou que utilicen xunto coa auga da rede outra de distinta procedencia instalarán, ó seu cargo, sistemas de medida do caudal para determinación da cantidade a facturar. En caso de acordo entre abonado e concesionario se lle poderá practicar un aforo que servirá de base para a facturación. As tarifas a aplicar son as seguintes: 
	  
	  

	Por cada m3 medido ou aforado 
	0,097360 €
	0,211106 €


7. En ningún caso poderá tomarse un consumo de auga que sexa inferior ó mínimo facturable polo subministro. A cota resultante da consideración deste consumo terá o carácter de mínima esixible. 

8. Acometidas: 

A unidade de acometida de auga residual formada por arqueta de saída, tubo de PVC de 160 mm/5 atm de diámetro, incluída excavación, recheo, demolición e reposición de firme, no seu caso, así como conexión a colector existente, para unha lonxitude media de 3 m: 

Zanxa de terra: 336,4328  euros/unidade 

Zanxa en asfalto: 375,5565 euros/unidade 

Zanxa en beirarrúa: 421,9348 euros/unidade 

Os prezos anteriores se verán gravados co IVE correspondente. 

Artigo 7.º.-Exencións e bonificacións. 

Non se concederán outras exencións ou bonificacións que as expresamente previstas nas leis ou as derivadas da aplicación de tratados ou acordos internacionais. 

Artigo 8.º.-Devengo. 

1. A presente taxa devéngase e nace a obriga de contribuír cando se inicia a actividade municipal que constitúe o seu feito impoñible, entendéndose esta: 

a) A data de presentación da solicitude da licencia de acometida, se o suxeito pasivo a formulase expresamente. 

b) Desde que teña lugar a efectiva acometida da rede de sumidoiros municipal. O devengo por esta modalidade da taxa producirase con independencia de que se obtivese ou non a licencia de acometida e sen prexuízo da iniciación do expediente administrativo que se poida instruír para a súa autorización. 

2. Os servicios de evacuación de excretas, augas pluviais, negras e residuais e da súa depuración teñen carácter de obrigatorio para todas aquelas fincas do municipio que teñan fachada a rúas, prazas ou vías públicas nas que exista rede de sumidoiros, sempre que a distancia entre a rede e a finca non exceda de 100 metros e devengarase a taxa aínda cando os interesados non procedan a efectuar a acometida á rede. 

Artigo 9.º.-Normas de xestión. 

1. Os suxeitos pasivos substitutos do contribuínte formularán as declaracións de alta e baixa no censo de suxeitos pasivos da taxa, no prazo que media entre a data na que se produza a variación na titularidade da finca e o último día do mes natural seguinte. Estas últimas declaracións surtirán efecto a partir da primeira liquidación que se practique, unha vez rematado o prazo de presentación das devanditas declaracións de alta e baixa. 

A inclusión inicial no censo farase de oficio, unha vez concedida a licencia de acometida á rede. 

2. As cotas esixibles por esta taxa liquidaranse e recadaranse polos mesmos períodos e nos mesmos prazos cós recibos de subministro e consumo de auga. 

3. No suposto de licencia de acometida, o contribuínte formulará a oportuna solicitude e os servicios tributarios deste concello, unha vez concedida aquela, practicarán a liquidación que proceda, que será notificada para o seu ingreso directo na forma e prazos que sinala o Regulamento xeral de recadación. 

Artigo 10.º.-Infraccións e sancións. 

En todo o relativo á cualificación de infraccións tributarias, así como das sancións que lle correspondan a estas en cada caso, estarase ó disposto na Lei xeral tributaria. 

Disposición adicional única. 

As modificacións que se introduzan na regulación do establecido nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición derradeira. 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Sétimo.- Aprobación provisional da modificación da ordenanza fiscal reguladora da taxa pola subministración de auga.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa pola subministración de auga, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I
ORDENANZA FISCAL REGULADORA DA TAXA POLA SUBMINISTRACIÓN DE AUGA. 

  Artigo 1.º.-Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 e 20 do RDL 2/2004, de 5 de marzo, polo que se aproba o texto refundido da Lei Reguladora das Facendas Locais, este concello establece a taxa pola subministración de auga, que se rexerá pola presente ordenanza fiscal, que atende ó previsto no artigo 57 da citada norma legal. 

Artigo 2.º.-Feito impoñible. 

Constitúe o feito impoñible da taxa: 

1. A utilización da rede de fornecemento de auga polos predios situados no termo municipal e o beneficio obtido polo mantemento do contador. 

Para os efectos de aplicar a taxa distínguense tres tipos de consumo: 

a) Usos domésticos: son os que atenden as necesidades vitais, tales como bebida, preparación de alimentos, limpeza, aseo, etc. 

b) Usos industriais: son aqueles nos que auga se emprega como motor ou como axente mecánico ou químico, e nos que se verifica a transformación en vapor, xeo, bebidas carbónicas, etc. 

c) Usos para obras: son os que atenden as necesidades da construcción, como elaboración de argamasas e formigóns, rego e outras. 

2. O servicio de verificación e conservación de contadores. 

Artigo 3.º.-Suxeitos pasivos. 

1. Son suxeitos pasivos da taxa, en concepto de contribuíntes, as persoas físicas e xurídicas e as entidades a que se refire o artigo 35 da Lei xeral tributaria, que soliciten a prestación do servicio ou sexan usuarias deste en virtude de calquera título. 

2. Terán a consideración de substitutos do contribuínte os propietarios dos inmobles afectados que poderán repercutir as cotas, de ser o caso, nos respectivos usuarios. 

Artigo 4.º.-Responsables. 

1. Responden solidariamente das obrigas tributarias do suxeito pasivo as persoas físicas e xurídicas a que se refiren os artigos 41 e seguintes da Lei xeral tributaria. 

2. Serán responsables subsidiarios os administradores das sociedades e os síndicos, interventores ou liquidadores de crebas, concursos, sociedades e entidades en xeral, nos supostos e co alcance que sinala a Lei xeral tributaria. 

Artigo 5.º.-Base impoñible. 

A base impoñible da taxa por subministración de auga potable está constituída polo consumo de auga medido en metros cúbicos e dependendo do concepto de ingreso. 

Artigo 6.º.-Cota tributaria. 

A cota de subministración de auga establécese segundo as seguintes tarifas: 

1. Cotas de consumo: 

a) Consumo doméstico: 

- Mínimo: 15 m3/abonado mes: 0,391286 euros/m3 

- De 15 m3/abonado mes a 35 m3/abonado mes: 0,455617 euros/m3 

- Máis de 35 m3/abonado mes: 0,777396 euros/m3 

b) Consumo comercial: 

- Mínimo: 15 m3 /abonado mes: 0,391467 euros/m3 

- De 15 m3/abonado mes a 35 m3/abonado mes: 0,456523 euros/m3 

- Máis de 35 m3/abonado mes: 0,776525 euros/m3 

a) Consumo industrial: 

- Mínimo: 20 m3 /abonado mes: 0,468128 euros/m3 

- De 20 m3/abonado mes a 40 m3/abonado mes: 0,534929 euros/m3 

- Máis de 40 m3/abonado mes: 0,776712 euros/m3 

b) Obras en execución 

- Mínimo: 20 m3/abonado mes: 0,534496 euros/m3 

- De 20 m3/abonado mes a 40 m3/abonado mes 0,624965 euros/m3 

- Máis de 40 m3/abonado mes: 1,304113 euros/m3 

Cando nos meses de xullo a outubro o consumo exceda de 40 m3/mes procederase ó corte automático do subministro e non se volverá a dar ata que remate o mes. 

2. Taxa de enganche: 

A taxa de enganche ou desprecintado do contador fíxase en 75,10 euros. 

3. Fianzas: 

Antes de concederse a autorización para a concesión ou desprecintado de contadores, o solicitante depositará nas arcas municipais unha fianza que se lle devolverá ó rescindir o contrato, unha vez abonados os recibos pendentes, de acordo coa seguinte tarifa: 

- Fianza por subministro a domicilios ou locais: 20,90 euros. 

- Fianza por subministro de auga a obras: 167,17 euros. 

4. Cota de conservación de contadores: 0,31 euros/mes. 

5. Xestión de cobro de impagados: 

Cobro ós abonados morosos dos gastos ocasionados pola comunicación dos recibos pendentes de pagamento 3,96 euros/unidade. 

6. Desprecintado do contador: 

Esta cota é a que se refire ó restablecemento do servicio: 26,10 euros/unidade. 

7. Acometidas: 

Realízase o cálculo para a acometida normal de 3,00 metros de lonxitude media (1 a 5 metros) 

  

	Acometida 
	Terra (A) 
	Asfalto (B) 
	Baldosa-beirarrúa (C) 

	3/4" 
	183,69 
	236,52
	283,30

	1" 
	197,96
	249,83
	293,99

	1 1/2" 
	238,16
	290,55
	334,73

	2" 
	283,39
	334,72
	379,44


  

Para as acometidas de máis de 5 metros calcularase o custo de acordo ó seguinte cadro de prezos: 

  

	Acometida 
	3/4" 
	1" 
	1 ½" 
	2" 

	(A) incremento euros por metro 
	8,51
	9,99
	14,29
	23,96

	(B) incremento euros por metro 
	18,82
	20,30
	24,57
	34,23

	(C) incremento euros por metro 
	22,64
	23,49
	28,33
	37,95


  Contadores: 

a) Instalación de contador de 13 mm en batería de contadores ou similar: 75,25 euros/unidade: 

- Contador de 13 mm 

- Válvula antiretorno 

- Pezas de conexión 

b) Instalación de arqueta no solo: 167,65 euros/unidade: 

- Arquetiña de 40 x 40 

- Contador de 13 mm 

- Válvula antiretorno 

- Pezas de conexión 

c) Contador diámetro superior a 13 mm, cadro de tarifas sen instalación: 

Diámetro: euros/unidade 

13 mm: 51,66


15mm: 58,81

20 mm: 71,77

25mm: 116,90 

30 mm: 163,43

40 mm: 253,33

50 mm: 553,55

65 mm: 686,23

Todos os prezos anteriores veranse gravados co IVE correspondente. 

8. Ampliacións: 

Os gastos de conexión inicial, cando sexan necesarias obras na rede xeral, serán repartidos entre os beneficiarios que o soliciten simultaneamente, sempre que o concello autorice a ampliación. 

Quen na mesma zona solicite a conexión con posterioridade pagará como gastos de conexión unha cantidade, como mínimo, igual á que pagaron os primeiros solicitantes. 

As ampliacións efectuadas nestas condicións pasarán a ser de propiedade municipal ó executarse a obra. 

Artigo 7.º.-Exencións e bonificacións. 

Non se concederán outras exencións ou bonificacións que as expresamente previstas nas leis ou as derivadas da aplicación de tratados ou acordos internacionais. 

Artigo 8.º.-Devengo. 

A presente taxa devengarase desde o momento en que se inicie a prestación do servicio, previa a correspondente solicitude, ou desde que se utilice este sen ter obtido previamente a licencia. 

Artigo 9.º.-Normas de xestión. 

1. Toda autorización para gozar do servicio de augas levará aparellada a obriga de subscribir un contrato de subministro, instalar o contador -nos inmobles será particular para cada vivenda-, que deberá ser colocado en sitio visible e de fácil acceso que permita a clara lectura do consumo que marque. 

2. A autorización será intransferible e concederase para un domicilio ou obra determinada e, en caso de traslado, o usuario deberá facer un novo contrato e pagar a taxa de enganche ou desprecintado. 

3. O abastecemento de augas potables deste concello é un servicio municipal de conformidade coas prescricións vixentes, explotándose por conta e en beneficio do concello. 

4. Sen embargo, os manantiais e aproveitamentos de augas potables das que veñen surtíndose os particulares, respectaranse por agora, sen prexuízo da municipalización, se se acordase. 

5. A auga subministrarase mediante contador, que medirá en volumes de cantidade consumida, que será a que o abonado deberá pagar segundo as tarifas desta ordenanza, partindo dun mínimo igual para todos os usuarios. 

6. As solicitudes de conexión á rede xeral de abastecemento de auga potable dirixiranse á Alcaldía e, unha vez informadas polos técnicos municipais serán autorizadas pola Alcaldía ou delegado do servicio, sendo de conta do solicitante o importe dos materiais, as obras de apertura e recheo de zanxas, colocación da tubería e arqueta de rexistro. Todo isto baixo a inspección do encargado do servicio. 

9. Se o caudal das augas experimentase variacións por razóns climatolóxicas, avarías ou outras de forza maior, esta circunstancia non dará dereito ós usuarios ou abonados para reclamar ningunha cantidade. 

10. Cando o usuario se ausente temporalmente do domicilio poderá solicitar o precintado do contador e neste caso non se lle pasará recibo pero, cando desexe facer uso da auga de novo deberá solicitar do concello o desprecintado do contador e abonar a cota estipulada. 

11. O percibo desta taxa efectuarase mediante recibo. A lectura do contador, facturación e cobro efectuarase cada tres meses. 

12. As cotas liquidadas e non cobradas ó seu debido tempo serán feitas efectivas polo procedemento de constrinximento con arranxo ás normas do réxime xeral de recadación. 

Artigo 10.º.-Infraccións e sancións. 

1. O abonado que empregue a auga para usos distintos de aqueles para os que lle foi concedida (regadíos, etc.), a transporte a outro lugar ou a ceda a terceiras persoas pagará unha sanción equivalente ó dobre do prezo que tería que satisfacer polo consumo mensual segundo contador e perderá, automaticamente, o dereito da concesión, sen prexuízo de esixirlle, ademais, as responsabilidades que procedan en dereito. 

2. Por outra banda, a falta de pagamento do recibo mensual levará consigo a suspensión automática do subministro de auga, previo aviso ó usuario. 

3. Igualmente, será suspendido o servicio no caso de que fose negada a entrada no domicilio ó funcionario municipal encargado das visitas de inspección 

Disposición adicional única. 

As modificacións que se introduzan no regulado nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición derradeira. 

 A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Oitavo.- Aprobación provisional da modificación da ordenanza fiscal reguladora da taxa pola entrada de vehículos a través das beirarrúas e por reserva de vía pública para aparcadoiro exclusivo, carga e descarga de mercadorías de calquera clase.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa pola entrada de vehículos a través das beirarrúas e por reserva de vía pública para aparcadoiro exclusivo, carga e descarga de mercadorías de calquera clase, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I
ORDENANZA FISCAL REGULADORA DA TAXA POLA ENTRADA DE VEHÍCULOS A TRAVÉS DAS BEIRARRÚAS E POR RESERVA DA VÍA PÚBLICA PARA APARCADOIRO EXCLUSIVO, CARGA E DESCARGA DE MERCADORÍAS DE CALQUERA CLASE. 

Artigo 1.º.-Natureza e fundamento. 

De conformidade co disposto no artigo 20.1 A), do RDL 2/2004, do 5 de marzo, polo que se aproba o texto refundido da Lei Reguladora das Facendas Locais, modificado pola Lei 25/98, do 13 de xullo, de modificación do réxime legal das taxas estatais e locais e de reordenación das prestacións patrimoniais de carácter público, este Concello establece a taxa por utilización privativa ou aproveitamento especial do dominio público local, pola entrada de vehículos a través das beirarrúas e reserva de vía pública para aparcadoiro exclusivo, a que se refire o art. 20.3.h) do devandita TRLRFL e que se rexerá pola presente ordenanza fiscal que atende ó previsto no artigo 57 da devandita Texto Legal e na Ordenanza xeral de circulación e uso da vía pública do Concello de Ames. 

Artigo 2.º.-Feito impoñible. 

Constitúe o feito impoñible a utilización privativa ou o aproveitamento especial do dominio público local pola ocupación deste para a entrada de vehículos a través das beirarrúas ou pola reserva da vía pública para aparcadoiro exclusivo, carga e descarga de mercadorías de calquera clase. 

Artigo 3.º.-Suxeito pasivo. 

1. Son suxeitos pasivos, en concepto de contribuíntes, as persoas físicas e xurídicas, así como as entidades ás que se refire o art. 35 da Lei xeral tributaria que gocen, utilicen o aproveiten especialmente o dominio público local en beneficio particular. 

2. Terán a condición de substitutos do contribuínte os propietarios das fincas e locais a que dean acceso as entradas de vehículos, que poderán repercutir, no seu caso, as cotas sobre os beneficiarios. 

Artigo 4.º.-Base impoñible. 

A base tributaria estará constituída, segundo ó feito impoñible: 

1. Polo número, en metros da lonxitude da entrada. 

2. Polo número de prazas no caso de garaxes comunitarios. 

Artigo 5.º.-Cota tributaria. 

1. A contía da taxa regulada nesta ordenanza será a resultante de aplicar as tarifas contidas no apartado seguinte. 

2. Tarifa primeira: 

a) Entrada de vehículos en vivendas unifamiliares, por metro liñal e ano: 13,22 euros. 

b) Entrada de vehículos en garaxes comunitarios, por metro liñal e ano: 13,90 euros, multiplicados polos seguintes coeficientes, segundo o caso: 

- De 2 a 9 prazas: coeficientes que van do 1,2 ó 1,9, segundo o número de prazas. 

(Exemplo: un garaxe de 5 prazas e tres metros de entrada sería: 13,90 x 3 x 1,5= 62,57 euros) 

- De 10 a 19 prazas: coeficientes do 2,0 ó 2,9 

(Exemplo: garaxe de 15 prazas sería 13,90 x 3 x 2,5= 104,28 euros) 

- De 20 a 29 prazas: coeficientes do 3,0 ó 3,9 

- De 30 a 39 prazas: coeficientes do 4,0 ó 4,9 

- De 40 a 49 prazas: coeficientes do 5,0 ó 5,9 

Cando o número de prazas exceda de 49 irase calculando a taxa por tramos de dez en dez e multiplicando polo coeficiente que corresponda. 

3. Tarifa segunda: 

a) Entrada de vehículos en garaxes ou locais para a garda de vehículos podendo realizar reparacións destes, prestación de servicios de engraxado, lavado, petroleado, etc., ou repostar carburantes, por metro liñal e ano: 20,80 euros, calculándose a taxa do mesmo xeito ca no apartado anterior. 

b) Entrada de vehículos en almacéns ou similares, por metro liñal e ano: 34,77 euros. 

4. Tarifa terceira: 

a) Reserva de aparcadoiros para carga ou descarga de mercadorías, por metro liñal e ano: 20,87 euros. 

b) Reserva de espacios en vías públicas para carga ou descarga de materiais de construcción, formigóns, mudanzas, etc., por día: 34,77 euros. 

5. Placa: 

O importe da placa deberá pagalo o interesado e o prezo será o de compra segundo o estipulado na factura. 

Artigo 6.º.-Período impositivo e devengo. 

1. O período impositivo coincide co ano natural, excepto cando se trate de supostos de inicio da utilización privativa ou aproveitamento especial do dominio público local, xa que, neste caso abranguerá desde a data da concesión da autorización municipal ata o remate do ano natural. 

2. A taxa devéngase o 1 de xaneiro de cada ano e as cotas serán irreducibles, agás nos casos de utilización privativa ou aproveitamento especial do dominio público local no que a data de solicitude non coincida co ano natural, prorratearase por semestres a partir da aprobación da solicitude pola Xunta de Goberno, 

3. Así mesmo, e no caso de cesamento na utilización privativa ou aproveitamento especial as cotas serán prorrateables por semestres naturais, computando no prorrateo aquel no que se produce o cesamento. 

Artigo 7.º.-Normas de xestión. 

1. Os interesados na obtención dunha autorización para utilizar privativamente ou para o aproveitamento especial do dominio público local para a entrada de vehículos a través das beirarrúas ou pola reserva da vía pública para o aparcadoiro exclusivo, carga e descarga de mercadorías de calquera clase deberán presentar unha solicitude nas oficinas xerais do concello, cubrindo o modelo establecido, que se lle facilitará nas devanditas oficinas. 

2. Neste impreso especifícase o lugar exacto da ocupación e se fai unha descrición desta. 

3. Coa solicitude iníciase o expediente, inscrición no rexistro de vados e informe sobre a viabilidade desta ocupación. 

4. Os servicios técnicos e Policía Local deste concello comprobarán as solicitudes presentadas e informaranas propoñendo a concesión ou denegación da licencia. 

5. Coa concesión da licencia practicarase a liquidación da taxa, así como o importe da placa e non se considerará concedida a licencia ata tanto non se xustifique o pagamento da débeda tributaria. 

6. Unha vez autorizada a ocupación entenderase prorrogada anualmente mentres o interesado non presente declaración de baixa ou sexa revogada polo concello, de acordo co que se estableza na Ordenanza municipal de circulación. 

Artigo 8.º.-Infraccións e sancións. 

Para todo o relativo á cualificación das infraccións tributarias e á imposición das sancións correspondentes, rexerá o disposto na Lei xeral tributaria. 

Disposición adicional única. 

As modificacións que se introduzan na regulación do establecido nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición final. 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.

Punto Noveno.- Aprobación provisional da modificación da ordenanza fiscal reguladora da taxa por instalacións de postos, barracas, casetas de venda, espectáculos, atraccións ou recreo, situados en terreo de uso público municipal, así como industrias na rúa e ambulantes e rodaxe cinematográfica.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa por instalacións de postos, barracas, casetas de venda, espectáculos, atraccións ou recreo, situados en terreo de uso público municipal, así como industrias na rúa e ambulantes e rodaxe cinematográfica, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POR INSTALACIÓNS DE POSTOS, BARRACAS, CASETAS DE VENDA, ESPECTÁCULOS, ATRACCIÓNS OU RECREO, SITUADOS EN TERREO DE USO PÚBLICO MUNICIPAL, ASÍ COMO INDUSTRIAS NA RÚA E AMBULANTES E RODAXE CINEMATOGRÁFICA. 

Artigo 1.º.-Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 do texto refundido da Lei Reguladora das Facendas Locais, aprobado por Real Decreto Lexislativo 2/2004, de 5 de marzo, este Concello establece a taxa por instalación de postos, barracas, casetas de venda, espectáculos, atraccións ou recreo, situados en terreo de uso público municipal, así como industrias na rúa e ambulantes e rodaxe cinematográfica, que se rexerá pola presente ordenanza fiscal, que atende ao previsto no artigo 57 do citado RDLex. 2/2004. 

Artigo 2.º.-Feito impoñible. 

Constitúe o feito impoñible da taxa a utilización privativa ou aproveitamento especial do dominio público municipal por instalación de postos, barracas, casetas de venda, espectáculos, atraccións ou recreo, situados en terreo de uso público municipal, así como industrias na rúa e ambulantes e rodaxe cinematográfica. 

Artigo 3.º.-Suxeitos pasivos. 

Son suxeitos pasivos contribuíntes as persoas físicas e xurídicas e as entidades a que se refire o artigo 35.4 da Lei 58/2003, de 17 de decembro, xeral tributaria que gocen, utilicen ou aproveiten especialmente o dominio público local en beneficio particular, consonte algún dos supostos citados no feito impoñible. 

Artigo 4.º.-Responsables. 

1. Serán responsables solidarios das obrigas tributarias dos suxeitos pasivos as persoas físicas e xurídicas ás que se refire o artigos 41 e 42 da Lei 58/2003, de 17 de decembro, Xeral Tributaria. 

2. Serán responsables subsidiarios os administradores de feito e de dereito das persoas xurídicas, os integrantes da administración concursal e os liquidadores de sociedades e entidades en xeral, nos supostos e co alcance que sinala o artigo 43 da Lei 58/2003, de 17 de decembro, xeral tributaria. 

Artigo 5.º.-Base impoñible. 

A base impoñible sobre a que se determinará a cota tributaria configúrana os metros cadrados de ocupación dos terreos de uso público. 

Artigo 6.º.-Cota tributaria. 

A cota tributaria desta taxa será a resultante de aplicar as seguintes tarifas: 

1. Venda ambulante de calquera tipo, postos, barracas, casetas de venda, industrias na rúa: 

- Por cada m2 ou fracción e día: 0,34 euros. 

2. Espectáculos e atraccións ou recreo, rodaxe cinematográfica: 

- Por cada m2 ou fracción e día: 0,11 euros. 

Artigo 7.º.-Exencións e bonificacións. 

Non se concederán outras exencións ou bonificacións que as expresamente previstas nas leis ou as derivadas da aplicación de tratados ou acordos internacionais. 

Artigo 8.º.-Devengo. 

Nace a obriga de contribuír: 

1. Nos supostos de devengo puntual, no momento de presentar a solicitude de concesión ou autorización do aproveitamento ou utilización. 

2. Nos supostos de devengo periódico, nace a obriga de contribuír o primeiro día de cada ano natural. 

3. Se se realiza o aproveitamento ou utilización do dominio público municipal sen mediar concesión ou autorización, liquidarase e notificarase a débeda, esixindo o ingreso nos prazos previstos, sen prexuízo de abrir o oportuno expediente sancionador por infracción tributaria. 

Artigo 9.º.-Ingreso. 

O pagamento da taxa realizarase na Tesourería municipal ou nas entidades financeiras autorizadas polo concello. En todo caso, o ingreso será anterior ao inicio do expediente de concesión ou autorización do aproveitamento interesado. 

Artigo 10.º.-Normas de xestión. 

1. As persoas ou entidades interesadas na concesión ou autorización para realizar os aproveitamentos sobre o dominio público municipal a que fai referencia esta taxa deberán presentar unha solicitude achegándolle o plano, o detalle da superficie do aproveitamento e da súa situación dentro do termo municipal e especificando o tempo e data da instalación. 

2. Unha vez autorizada ou concedida a licencia de aproveitamento entenderase prorrogada anualmente mentres non presente a declaración de baixa o interesado. 

3. Cando remate o aproveitamento, os suxeitos pasivos formularán a declaración de baixa e producirá efectos no período natural seguinte ao de presentación desta, podendo, no seu caso, prorratearse por meses. A non presentación da baixa determinará a obriga de continuar pagando a taxa. 

4. A Policía Local evitará que ocupen a vía pública ou terreos de dominio público con este tipo de instalacións, nin que se exerzan nela industria algunha, aquelas persoas ou entidades que non acrediten estar autorizados e non pagasen previamente os dereitos que se sinalan na presente ordenanza. 

5. A autorización de venda é intransferible. O interesado deberá conservala durante o tempo de concesión e amosala aos axentes ou funcionarios municipais se lles fose requirida por calquera deles. O mal uso das autorizacións producirá a súa caducidade, así como a perda dos dereitos xa pagados. 

6. As autorizacións que se concedan non poderán ser destinadas a usos distintos de aqueles para os que foron concedidas sen que haxa unha autorización previa, por escrito, do Concello. 

7. As concesións ás que se refire a presente ordenanza terán sempre carácter provisional, supeditadas ao interese xeral, previa resolución motivada da Alcaldía do Concello. 

Artigo 12.º.-Infraccións e sancións. 

En todo o relativo á cualificación de infraccións tributarias, así como das sancións que lle correspondan a estas en cada caso, estarase ao disposto nos artigos 178 e seguintes da Lei 58/2003, Xeral Tributaria. 

Artigo 13.º.-Normas de funcionamento dos mercadiños. 

1. O número de postos de venda, así como os metros cadrados destes será fixado pola autoridade municipal. A adxudicación de novos postos realizarase por orde de preferencia na diversificación de actividades e productos de venda que sexan de nova instalación dentro dos mercadiños. 

2. Farase, alomenos unha vez ao ano, un estudio de resituación dos postos en función dos cambios que se produzan por novas aperturas de locais comerciais ou calquera outros que a autoridade municipal considere oportunos e que redunden en beneficio dos colectivos afectados. 

3. A autorización entenderase concedida por un ano debendo renovarse o carné de vendedor ambulante anualmente. 

4. O mercadiño de Bertamiráns será os sábados, das 16.30 ata ás 19.30 horas, durante o inverno; e das 16.30 ata as 20.30 durante o verán. A estes efectos considérase inverno ou verán en función do cambio de hora oficial a nivel do Estado. 

5. O horario de instalación dos postos, de carga e descarga de mercadorías realizarase das 15.30 ata as 16.30 horas. 

6. As novas instalacións de mercadiños noutros núcleos do concello poderán modificar os horarios e días de venda, segundo acorde a autoridade municipal previo estudio e informes nos técnicos municipais. 

7. Así mesmo, os horarios poden ser modificados polo concello se así o aconsellasen as circunstancias. 

8. Os vehículos deberán ser retirados dos postos. Non se permitirá que permanezan nas zonas acotadas para o mercado. 

9. Para poder exercer a actividade nos mercadiños será requisito imprescindible estar en posesión do carné de vendedor ambulante. 

Disposición adicional única. 

As modificacións que se introduzan no regulado nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición final. 

 A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Décimo.- Aprobación provisional da modificación da ordenanza fiscal reguladora da taxa por ocupación de terreos de uso público con mesas, cadeiras, tribunas, taboados e outros elementos análogos con finalidade lucrativa.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa por ocupación de terreos de uso público con mesas, cadeiras, tribunas, taboados e outros elementos análogos con finalidade lucrativa, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POR OCUPACIÓN DE TERREOS DE USO PÚBLICO CON MESAS, CADEIRAS, TRIBUNAS, TABOADOS E OUTROS ELEMENTOS ANÁLOGOS, CON FINALIDADE LUCRATIVA.

Artigo 1.º.-Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 do texto refundido da Lei Reguladora das Facendas Locais, aprobado por Real Decreto Lexislativo 2/2004, de 5 de marzo, este Concello establece a taxa por ocupación de terreos de uso público con mesas, cadeiras, taboados e outros elementos análogos con finalidade lucrativa, que se rexerá pola presente ordenanza fiscal, que atende ao previsto no artigo 57 do citado RDLex. 2/2004. 

Artigo 2.º.-Feito impoñible. 

Constitúe o feito impoñible da taxa a utilización privativa ou aproveitamento especial do dominio público municipal polos conceptos que se sinalan no título da taxa. 

Artigo 3.º.-Suxeito pasivo. 

Serán suxeitos pasivos desta taxa as persoas físicas ou xurídicas e as entidades ás que se refire o artigo 35 da Lei xeral tributaria que gocen, utilicen ou aproveiten especialmente o dominio público local en beneficio particular, consonte algún dos supostos citados no feito impoñible. 

Artigo 4.º.-Responsables. 

- Serán responsables solidarios das obrigas tributarias dos suxeitos pasivos as persoas físicas e xurídicas ás que se refiren os artigos 41 e seguintes da Lei xeral tributaria. 

- Serán responsables subsidiarios os administradores das sociedades e os síndicos, interventores ou liquidadores de crebas, concursos, sociedades e entidades en xeral, nos supostos e co alcance que sinala o artigo 40 da Lei xeral tributaria. 

Artigo 5.º.-Beneficios fiscais. 

Só se admitirán os beneficios que veñan establecidos nas normas con rango de lei ou deriven de tratados ou acordos internacionais. 

Artigo 6.º.-Cota tributaria. 

1. A contía da taxa regulada nesta ordenanza será a fixada nas tarifas contidas no apartado seguinte, atendendo á superficie ocupada polos aproveitamentos, expresada en metros cadrados. 

2. As tarifas da taxa serán as seguintes, por cada metro cadrado de superficie ocupada e mes: 

2.1. Para o período 1 de maio-31 outubro: 3,35 euros/mes 

2.2. Para o resto do ano: 2,23 euros/mes 

2.3. Taxa mínima: 20,08 euros/mes 

3. Para a aplicación do apartado 2 deste artigo terase en conta o seguinte: 

a) Se o número de metros cadrados do aproveitamento non fose enteiro, redondearase por exceso para obter a superficie ocupada. 

b) Se como consecuencia da colocación de toldos, marquesiñas, separadores, grellas e outros elementos auxiliares se delimita unha superficie maior á ocupada por mesas e cadeiras, tomarase aquela como base de cálculo. 

c) Os aproveitamentos poden ser anuais ou mensuais, segundo que a autorización sexa polo ano natural ou unha parte deste, respectivamente. Neste último caso, a autorización se concederá en todo caso por un número enteiro de meses, sen que proceda en ningún caso prorrateo da taxa. 

Artigo 7.º.-Obriga de pagamento. 

A obriga de pagamento desta taxa nace: 

a) Nos servicios de retribución puntual, no momento de presentar a solicitude de concesión ou autorización do aproveitamento. 

b) Nos servicios de retribución periódica nace a obriga de contribuír o día primeiro de cada ano natural. 

Artigo 8.º.-Liquidación. 

a) Cando se trate de servicios puntuais, liquidarase e esixirase a taxa en calidade de autoliquidación, en todo caso antes de iniciarse o trámite do expediente de concesión ou autorización do aproveitamento solicitado. 

b) Cando se trate de servicios de retribución periódica liquidarase e esixirase a taxa nos períodos que se sinalen na tarifa da taxa ou na liquidación única anual. 

c) Se se realiza o aproveitamento ou utilización do dominio público municipal sen mediar concesión ou autorización, liquidarase e notificarase a débeda tomando como data a do inicio do aproveitamento. 

d) Os anos seguintes a taxa xestionarase a partir do censo desta. O dito censo formarano anualmente os servicios económicos do Concello e estará constituído por censos que comprendan os suxeitos pasivos e as cotas tributarias. 

Artigo 9.º.-Ingreso. 

O pagamento da taxa regulada nesta ordenanza realizarase: 

a) Nas liquidacións de contraído previo, na Tesourería municipal, nas entidades financeiras ou onde establecese o Concello. En todo caso, o ingreso será anterior ó inicio do expediente de concesión ou autorización do aproveitamento interesado. 

b) Nas liquidacións por recibo ou censo, nas datas e entidades financeiras ou oficinas que se sinalen no edicto de exposición pública do censo. 

Artigo 10.º.-Infraccións e sancións. 

En todo o relativo á cualificación de infraccións tributarias, así como das sancións que a estas correspondan estarase ó disposto na Lei xeral tributaria e na normativa de desenvolvemento. 

Artigo 11.º.-Características da ocupación. 

1. A ocupación da vía pública regulada nesta ordenanza non poderá danar os dereitos de terceiras persoas e, en todo caso, cando se trate de ocupacións vinculadas a un establecemento, non poderán superar o 50 por cento do total da superficie interior do devandito establecemento. 

2. Ademais do establecido no apartado anterior, cando a ocupación se produza nas beirarrúas e paseos deberá quedar un espacio libre mínimo de 100 cm para permitir o paso dos peóns. 

Artigo 12.º.-Normas de xestión. 

1. As persoas ou entidades interesadas na concesión ou autorización para realizar os aproveitamentos sobre o dominio público municipal a que fai referencia esta taxa deberán presentar unha solicitude achegándolle o plano, o detalle da superficie do aproveitamento e da súa situación dentro do termo municipal. Antes da autorización ou concesión do aproveitamento, a persoa ou entidade interesada pagará o importe da taxa en calidade de autoliquidación. 

2. No caso de se denegar as autorizacións os interesados poderán solicitar a devolución da taxa ingresada. 

3. Unha vez autorizada ou concedida a licencia de aproveitamento entenderase prorrogada mentres non presente a declaración de baixa do interesado. 

4. Nos anos seguintes liquidarase mediante censo municipal. 

5. Cando remate o aproveitamento, os suxeitos pasivos formularán as declaracións de baixa no censo ou censo da taxa e producirá efectos no período natural seguinte ó de presentación desta, podendo, no seu caso, ratearse por meses. A non presentación da baixa determinará a obriga de continuar pagando a taxa. 

Disposición adicional única. 

As modificacións que introduzan na regulación do establecido nesta ordenanza as leis de orzamentos xerais do Estado ou calquera outra lei ou disposición e que resulten de aplicación directa, producirán, de ser o caso, a correspondente modificación tácita da presente ordenanza fiscal. 

Disposición final. 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Undécimo.- Aprobación provisional da modificación da ordenanza fiscal reguladora da taxa por licenzas de autotaxi e demais vehículos de alugueiro.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa por licenzas de autotaxi e demais vehículos de alugueiro, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POR LICENZAS DE AUTOTAXI E DEMAIS VEHÍCULOS DE ALUGUEIRO. 

Artigo 1.º.-Fundamento e natureza. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985 de 2 de abril, reguladora das bases do réxime local, e de conformidade co disposto nos artigos 15 a 19 do Texto Refundido da Lei Reguladora das Facendas Locais, aprobado polo Real Decreto Lexislativo 2/2004, de 5 de marzo, este Concello establece a taxa licenza de autotaxis e demais vehículos de alugueiro que se rexerá pola presente Ordenanza Fiscal, cuxas normas atenden ao prevido no artigo 57 do citado RDlex. 2/2004.

Artigo 2.º.-Feito impoñible. 

Constitúen o feito impoñible desta taxa a presentación dos servizos e a realización das actividades que, en relación coas licenzas de autotaxis e demais vehículos de alugueiro a que se refire o Regulamento aprobado polo Real decreto 763/1979, de 16 de marzo, sinálanse a continuación: 

Concesión e expedición de licenzas. 

Autorización para transmisión de licenzas cando proceda o seu outorgamento, con arranxo á lexislación vixente. 

Autorización para substitución dos vehículos afectos ás licenzas, ben sexa este cambio de tipo voluntario ou por imposición legal. 

Revisión anual ordinaria dos vehículos e revisión extraordinaria a instancia a parte. 

Dilixenciamento dos libros - rexistro das empresas de servizos de transportes reguladas no dito Regulamento. 

Artigo 3.º.-Suxeitos pasivos. 

Están obrigados ao pago das taxas, en concepto de suxeitos pasivos contribuíntes, as persoas físicas e xurídicas e as entidades, a que se refire o artigo 35 da Lei Xeral Tributaria, seguintes: 

1. A persoa ou entidade a cuxo favor se outorgue a concesión e expedición da licenza, ou en cuxo favor se autorice a transmisión da mesma. 

2. O titular da licenza cuxo vehículo sexa substituído ou obxecto de revisión, tanto ordinaria como extraordinaria e/ou cuxos libros - rexistro sexan dilixenciados. 

Artigo 4.º.-Responsable. 

1. Responderán solidariamente das obrigas tributarias do suxeito pasivo, as persoas físicas e xurídicas a que se refiren o artigos 42da Lei Xeral Tributaria. 

2. Serán responsables subsidiarios, os administradores das sociedades e os síndicos, interventores ou liquidadores de quebras, concursos, sociedades e entidades en xeral, nos supostos e co alcance que sinala o artigo 43 da Lei Xeral Tributaria. 

Artigo 5.º.-Cota tributaria. 

A cota tributaria determinarase por unha cantidade fixa sinalada segundo a natureza do servizo ou actividade, de acordo coa seguinte táboa: 

Epígrafe primeiro.-Concesión e expedición de licenza: 672,66 euros. 

Epígrafe segundo.-Autorización para transmisión de licenzas: 

· Transmisión intervivos: 67,28 euros. 

· Transmisións mortis causa: A primeira transmisión de licenzas de calquera clase a favor dos herdeiros forzosos: 672,66 euros. 

Epígrafe terceiro.-Substitución de vehículos: 26,24 euros. 

Artigo 6.º.-Exencións e bonificacións. 

Non se concederá exención ou bonificación algunha no pago da taxa. 

Artigo 7.º.-Devengos 

1. Devengarase a taxa e nace a obriga de contribuír, nos casos sinalados nas letras a), b) e c) do artigo 2º, na data que este Concello conceda e expida a correspondente licenza ou autorice a súa transmisión ou a substitución do vehículo. 

2. Cando se trate da prestación dos servizos de revisión de vehículos e de dilixenciamento de libros - rexistro, a taxa devengarase no momento en que se inicie aquela prestación, entendendo, a estes efectos, que a dita iniciación se produce coa solicitude dos mesmos. 

Artigo 8.º.-Declaración de ingreso. 

1. A relación das actividades e a prestación dos servizos suxeitos a esta taxa levaranse a cabo a instancia de parte. 

2. Todas as cotas serán obxecto de liquidación para ingreso directo, unha vez concedidas as licenzas ou autorizacións de que se trate e realizados os servizos solicitados, procedendo os contribuíntes ao seu pago no prazo establecido polo Regulamento Xeral de Recadación. 

Artigo 9.º.-Infraccións e sancións 

En todo o relativo á cualificación de infraccións tributarias, así como das sancións que ás mesmas correspondan en cada caso, estarase ao disposto na Lei Xeral Tributaria. 

Disposición final.

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Duodécimo.- Aprobación provisional da modificación da ordenanza fiscal reguladora da taxa pola expedición de documentos administrativos.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa pola expedición de documentos administrativos, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POR EXPEDICIÓN DE DOCUMENTOS ADMINISTRATIVOS.

Artigo 1.º . Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 do Texto Refundido da Lei reguladora das facendas locais, aprobado por Real decreto lexislativo 2/2004, de 5 de marzo, este Concello establece a taxa por expedición de documentos, que se rexerá pola presente ordenanza fiscal, que atende ó previsto no artigo 57 do citado RDLex. 2/2004. 

Artigo 2.º . Feito impoñible. 

1. Constitúe o feito impoñible da taxa a actividade administrativa desenvolvida con motivo da tramitación, a instancia de parte, de toda clase de documentos que expida e dos expedientes de que entenda a Administración ou as autoridades municipais. 

2. A estes efectos, entenderase tramitada a instancia de parte calquera documentación administrativa que fora provocada polo particular ou redunde no seu beneficio aínda que non mediara solicitude expresa do/a interesado/a. 

3. Non estará suxeita a esta taxa a tramitación de documentos e expedientes necesarios para o cumprimento de obrigas fiscais, así como as consultas tributarias, os expedientes de devolución de ingresos indebidos, os recursos administrativos contra resolucións municipais de calquera índole e os relativos á prestación de servizos ou realización de actividades de competencia municipal e a utilización privativa ou o aproveitamento especial de bens de dominio público municipal, que estean gravados por outra taxa municipal ou polos que se esixa un prezo público por este concello. 

Artigo 3.º . Suxeitos pasivos. 

Son suxeitos pasivos desta taxa, en concepto de contribuíntes, as persoas físicas e xurídicas e as entidades a que se refire o artigo 36 da Lei 58/2003, do 17 de decembro, xeral tributaria que soliciten, provoquen ou que teñan un interese no que redunde a tramitación do documento ou expediente de que se trate. 

Artigo 4.º . Responsables. 

1. Serán responsables solidarios das obrigas tributarias dos suxeitos pasivos as persoas físicas e xurídicas ás que se refire o artigos 41 e 42 da Lei 58/2003, de 17 de decembro, xeral tributaria. 

a) 2. Serán responsables subsidiarios os administradores de feito e de dereito das persoas xurídicas, os integrantes da administración concursal e os liquidadores de sociedades e entidades en xeral, nos supostos e co alcance que sinala o artigo 43 da Lei 58/2003, de 17 de decembro, Xeral Tributaria. 

Artigo 5.º . Cota tributaria. 

A cota tributaria determinarase por unha cantidade fixa segundo a natureza dos documentos ou expedientes a tramitar, de acordo coa tarifa que contén o artigo seguinte. 

Artigo 6.º . Tarifa 

As tarifas que se aplicarán para a exacción desta taxa serán as seguintes: 

Documentos expedidos pola Policía Local: 

- Copia de informe, dilixencia e demais actuacións realizadas pola Policía Local: 63,18 euros 

Documentos expedidos polo Departamento de Urbanismo: 

- Copias dixitalizadas do PXOM: 

a) Completas: 157,95 euros 

b) Por tomo: 31,59 euros 

c) Por calquera unidade inferior a un tomo: 10,53 euros 

- Informacións urbanísticas: por cada referencia catastral: 21,06 euros. 

- Certificacións ou informes sobre edificios, solares, antigüidade ou propietarios e actuación similares: Por cada edificio, solar ou similar: 47,39 euros 

- Certificacións de autorizacións de segregación de parcelas urbanas, por cada parcela resultante: 47,39 euros 

- Copia de fotografía aérea en papel opaco, por unidade: 6,32 euros 

- Copia de cartografía en papel opaco DIN A-3 ou DIN A-4, en branco e negro, por unidade: 3,16 euros 

- Copia de cartografía en papel opaco CIN A-3 ou DIN A-4, a cor, por unidade: 6,32 euros 

- Copia de cartografía en papel opaco en tamaño superior a DIN A-3, por unidade: 21,06 euros 

- Copia de cartografía en papel reproducible, por unidade: 31,59 euros 

- Copia de cartografía dixitalizada: 

a) Urbana, por hectárea: 3,16 euros 

b) Rústica, por hectárea: 0,13 euros 

c) A cantidade a abonar determinarase mediante presuposto elaborado polos servizos urbanísticos, establecendo unha contía mínima a abonar de 15,80 euros 

Certificacións: 

- De documentos de acordos municipais do ano en curso: 10,53 euros 

- De documentos de acordos municipais de anos anteriores: 15,80 euros 

Por cada fotocopia realizada a petición de parte: 

- Tamaño DIN A-4, branco e negro : 0,16 euros 

- Tamaño DIN A-4, a cor: 0,63 euros 

- Tamaño DIN A-3, branco e negro: 0,32 euros 

- Tamaño DIN A-3, a cor: 1,05 euros 

Bastanteo de poderes: 

- Por cada un: 10,53 euros 

Cotexo de documentos: 

- Primeira folla: 1,05 euros 

- Segunda e seguintes: 0,32 euros 

Outros documentos: 

- Expedición do carné de vendedor ambulante: 31,59 euros 

- Copia das ordenanzas fiscais e prezos públicos: 12,64 euros 

Dereitos de exame: 

- Grupo A ou asimilado: 26,33 euros 

- Grupo B ou asimilado: 26,33 euros 

- Grupo C ou asimilado: 21,06 euros 

- Grupo D ou asimilado: 21,06 euros 

- Grupo E ou asimilado: 12,64 euros 

Outros conceptos: 

- Cando os traballos requiridos teñan que ser contratados polo concello de xeito externo, as contías a abonar polos interesados fixaranse segundo o presuposto facilitado pola empresa encargada da súa elaboración. 

Artigo 7.º Devengo. 

1. Devéngase a taxa e nace a obriga de contribuír cando se presente a solicitude que inicia a tramitación dos documentos e expedientes suxeitos ao tributo. 

2. Nos casos a que se refire o apartado 2 do artigo 2º , o devengo se produce cando teñan lugar as circunstancias que provean a actuación municipal de oficio, ou cando esta se inicie sen previa solicitude do interesado, pero redunde no seu beneficio. 

3. As certificacións ou documentos que expida a Administración municipal a petición dos xulgados ou tribunais para toda clase de preitos, cando sexan probas propostas a instancia de parte, non se entregarán nin remitirán sen que previamente non se abonará a correspondente cota tributaria. 

Artigo 8.º Declaración e ingreso 

1. A taxa esixirase en réxime de autoliquidación, procedendo o ingreso nas entidades financeiras autorizadas polo concello.

2. De acordo co esixido no artigo 26.1 do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais, o pagamento desta taxa esixirase en réxime de depósito previo. 

3. Os escritos recibidos polos conductos a que se fai referencia no artigo 66 da Lei de procedemento administrativo, que non veñan debidamente reintegrados, serán admitidos provisionalmente, pero non poderá dárselles curso sen que se subsane a deficiencia, para o que se requirirá ao interesado para que no prazo de dez días abone as cotas correspondentes; co apercibimento de que transcorrido o devandito prazo sen efectualo teranse os escritos por non presentados e será arquivada a solicitude. 

Artigo 9.º Infraccións e sancións 

En todo o relativo á cualificación de infraccións tributarias, así como das sancións que lle correspondan a estas en cada caso, estarase ó disposto nos artigos 183 e seguintes da Lei 58/2003, Xeral Tributaria. 

Disposición adicional única 

As modificacións que se introduzan no regulado nesta ordenanza polas leis de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición final.

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Décimo Terceiro.- Aprobación provisional da modificación da ordenanza fiscal reguladora da taxa pola expedición de licenzas urbanísticas.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa pola expedición de licenzas urbanísticas, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I
ORDENANZA FISCAL REGULADORA DA TAXA POLA EXPEDICIÓN DE LICENZAS URBANÍSTICAS 

Artigo 1. Fundamento e natureza 

No uso das facultades concedidas polos artigos 133.2 e 142 da Constitución Española, polo artigo 106 de da Lei 7/85, de 2 de abril, Reguladora das Bases de Réxime Local e de conformidade có disposto nos artigos 15 a 19 do Real Decreto Lexislativo 2/2004, de 5 de marzo, polo que se aproba o texto refundido da Lei reguladora das facendas locais, o Concello de Ames establece a taxa pola expedición de licenzas urbanísticas, a que se refire o artigo 20.4 h) do texto refundido aprobado polo RDlex. 2/2004, que se rexerá pola presente ordenanza fiscal, atendendo as súas normas ao previsto no artigo 58 do citado texto refundido da Lei reguladora das facendas locais. 

Artigo 2. Feito impoñible 

Constitúe o feito impoñible da taxa a actividade municipal, técnica e administrativa, dirixida a verificar se os actos de ocupación, construcción, edificación e uso do solo e do subsolo que vaian realizarse no termo municipal, axústanse ao ordenamento urbanístico vixente e se reúnen as condicións esixibles de seguridade, salubridade, habitabilidade e accesibilidade, todo elo de conformidade có establecido no artigo 194 da Lei 9/2002, de 30 de decembro, de Ordenación urbanística e protección do medio rural de Galicia e a súa normativa de desenvolvemento.. 

Artigo 3. Suxeito pasivo 

1. Son suxeitos pasivos contribuíntes as persoas físicas ou xurídicas e as entidades a que se refire o artigo 35.4 da Lei 58/2003, de 17 de decembro, Xeral Tributaria, que sexan solicitantes dunha licenza ou que executen as instalacións, obras ou construccións sen ter obtido a preceptiva licenza. 

2. En todo caso, terán a condición de substitutos do contribuínte os constructores e contratistas das obras, de conformidade co previsto no artigo 23.2.b) do RDLex. 2/2004, de 5 de marzo. 

Artigo 4. Responsables solidarios e subsidiarios 

1. Responderán solidariamente das obrigas tributarias do suxeito pasivo, as persoas físicas e xurídicas a que se refiren os artigos 41 e 42 da Lei 58/2003, de 17 de decembro, Xeral Tributaria. 

2. Serán responsables subsidiarios os administradores de feito e de dereito das persoas xurídicas, os integrantes da administración concursal e os liquidadores de sociedades i entidades en xeral, nos supostos e coa extensión que sinala o artigo 43 da Lei 58/2003, de 17 de decembro, Xeral Tributaria. 

Artigo 5. Cota tributaria 

1. A cota tributaria determinarase por unha cota fixa á que, segundo a natureza do expediente a tramitar, se lle sumará outra cantidade en función da superficie, lonxitude ou unidade, de acordo coa tarifa que contén o artigo seguinte. 

2. Para determinar a superficie das obras e instalacións terase en conta a totalidade das súas plantas e espacios construídos, sen perxuízo do indicado para o caso das rehabilitacións.

Artigo 6. Tarifa 

1. Licenzas de autorización para a segregación de parcelas urbanas, por cada parcela resultante: 63,18 euros. 

2. Licenzas de primeira ocupación de vivendas unifamiliares: 

a) vivendas de ata 200 m2 de superficie construída: 63,18 euros. 

b) vivendas de 201 m2 a 400 m2 de superficie construída: 94,77 euros. 

c) vivendas de mais de 400 m2 de superficie construída: 126,36 euros. 

3. Licenzas de primeira ocupación de vivendas colectivas: 

a) cota fixa por inmoble: 94,77 euros. 

b) por cada unidade de vivenda e por cada 100m2 ou fracción comercial ou industrial: 15,80 euros. 

c) por cada 100 m2 ou fracción de garaxes, rochos e demais dependencias auxiliares: 10,53 euros. 

4. Licenzas de primeira ocupación de naves e instalacións industriais e comerciais: 

a) cota fixa por unidade: 94,77 euros. 

b) por cada 200m2 ou fracción: 12,64 euros. 

5. Instalación de tanques, depósitos de almacenamento de auga, piscinas, etc., así como outros depósitos de almacenamento de gas, petróleos, gasóleos e similares: 63,18 euros. 

6. Instalación de quioscos en vía pública: 

a) cota fixa por unidade: 63,18 euros. 

b) por cada metro cadrado: 31,59 euros. 

7. Instalación de carteis publicitarios: 

a) cota fixa por unidade: 63,18 euros. 

b) por cada metro cadrado: 31,59 euros. 

8. Fixación de liñas e rasantes:

8.1 Fixación de liñas e rasantes de edificacións: 

a) Cota fixa por unidade: 63,18 euros. 

b) por cada metro: 1,58 euros.

8.2 Fixación de liñas en peches de fincas:

a) Cota fixa por unidade: 63,18 euros. 

b) por cada metro que dea fronte á vía pública: 1,58 euros.

c) resto de liña: 0,32 euros.

9. Construcción de edificacións: 

a) Os primeiros 200 metros cadrados construídos: 0,32 euros por metro cadrado. 

b) Dos 200 aos 1.000 metros cadrados construídos: 1,58 euros por cada metro cadrado deste tramo. 

c) A partir de 1.000 metros cadrados construídos: 2,16 por cada metro cadrado deste tramo. 

d) Cando non se acade esta contía, a taxa mínima a cobrar será de 63,18 euros. 

No caso de obras de rehabilitación, os anteriores importes serán aplicados sobre a superficie do inmoble sobre a que se actúe.

10. Demolición de edificacións: 

a) Os primeiros 1.000 metros cadrados: 0,16 euros por metro cadrado. 

b) A partir de 1.000 metros cadrados: 0,32 euros por metro cadrado deste tramo. 

c) cando non se acade esta contía, a taxa mínima a cobrar será de 63,18 euros. 

11. No caso de obras maiores: expedición e subministro do cartel de obra normalizado segundo o modelo establecido na normativa urbanística: 126,36 euros. 

12. Por toda aquela actividade municipal que se axuste ao feito impoñible desta ordenanza e non apareza especificada nos epígrafes destas tarifas, esixirase unha taxa mínima de 63,18 euros. 

Artigo 7. Cartel de obra 

No apartado 11 do artigo anterior establécese que para as obras consideradas maiores, o concello expedirá e subministrará ós interesados o cartel de obra obrigatorio normalizado que terá as seguintes características: 

a) Cartel de cor branca. 

b) Rotulado a dúas cores. 

c) Coas medidas de 1,50 x 1,00 metros (apaisado) 

Artigo 8. Devengo 

1. Devengase a taxa e xurde a obriga de contribuír cando comece a actividade municipal que constitúe o seu feito impoñible. A estes efectos, entenderase comezada a devandita actividade na data de presentación da oportuna solicitude, se o suxeito pasivo formulase expresamente esta. 

2. Cando as obras se iniciaran ou executaran sen ter obtido a oportuna licenza, a taxa devengarase cando se comece a actividade municipal conducente a determinar se a obra en cuestión é ou non autorizable. 

3. A obriga de contribuír, unha vez xurdida, non se verá afectada en modo algún pola denegación da licenza solicitada nin pola renuncia ou desestimento do solicitante unha vez concedida a licenza. 

Artigo 9. Beneficios fiscais 

Nos seguintes casos, o importe da presente taxa será deducida da cota do imposto sobre construccións, instalacións e obras devengado con ocasión da actividade constructiva en cuestión, de acordo en todo caso co previsto no apartado 1 das bonificacións establecidas na ordenanza fiscal reguladora do devandito imposto: 

a) As obras que deban efectua-los particulares nas vías públicas ou na fachada dos pisos baixos e que sexan consecuencia directa das modificacións de aliñacións ou rasantes, canalizacións ou sumidoiros que faga o concello. 

b) O branqueo, pintado ou revestimento das fachadas e muros. 

c) As derrubas ou demolicións que se produzan como consecuencia de declaracións de ruína inminente e que fosen ordenados polo concello. 

d) As derrubas ou demolicións daqueles inmobles que de acordo coa actual regulamentación urbanística do concello se atopen fóra de ordenación e fosen ordenadas por este último. 

e) As obras necesarias para a eliminación de barreiras arquitectónicas, sempre e cando non impliquen incremento de volume da edificación nin cambio de uso de ela. 

f) As instalacións, construccións e obras promovidas directamente por outras administracións públicas que estivesen suxeitas a licenza urbanística municipal ou a calquera outra actividade municipal técnica e administrativa de verificación que constitúa o feito impoñible de este imposto, de conformidade co establecido no artigo 2 da presente ordenanza. 

A deducción prevista neste artigo non dará dereito ao interesado, en ningún caso, á devolución de ningún importe. 

Sen prexuízo do anterior, non serán aplicables outros beneficios fiscais que os expresamente previstos nas normas con rango de lei ou os derivados da aplicación dos tratados internacionais. 

Artigo 10. Normas de xestión 

1.- Os interesados na obtención dunha licenza de obras ou urbanística virán obrigados a presentar no Rexistro Xeral do Concello a oportuna solicitude, acompañando proxecto visado polo Colexio Oficial respectivo, especificando a natureza da obra, lugar de emprazamento, importe estimado da mesma, medicións e destino. 

2.- Cando se trate de licenza para aqueles actos nos que, de conformidade coa normativa estatal, autonómica e local aplicable, non sexa esixible a formulación de proxecto subscrito por técnico competente, acompañarase á solicitude un presuposto das obras a realizar así como unha descripción precisa da superficie afectada, materiais a empregar, i en xeral, das características da obra ou acto, dos cales os seus datos permitan comprobar o seu custe. 

3.- Se despois de formulada a solicitude de licenza se modificase ou ampliase o proxecto, deberá poñerse en coñecemento da administración municipal, acompañando o novo presuposto ou o reformado e, no seu caso, planos e memorias da modificación ou ampliación. 

Artigo 11. Liquidación, notificación e ingreso 

1.-Á vista da documentación presentada polos interesados, previo estudio e valoración da mesma pola oficina técnica municipal, practicarase liquidación provisional tomando como base impoñible para esta liquidación o presuposto presentado polos interesados, sempre que o mesmo estivera visado polo Colexio Oficial correspondente cando elo constitúa un requisito preceptivo. Noutro caso, a base impoñible será determinada pola oficina técnica municipal en función do presuposto, memoria ou datos subministrados polo suxeito pasivo, si elo fora posible, ou en función dos módulos previstos na presente ordenanza, e que figuran como anexo da mesma. 

2.- Á vista das construccións, instalacións ou obras efectivamente realizadas e do custe real efectivo das mesmas, o Concello, mediante a oportuna comprobación administrativa, poderá modificar, no seu caso, a base impoñible a que se refire o artigo 5 da presente ordenanza, practicando a correspondente liquidación definitiva, i esixindo do suxeito pasivo ou reintegrándolle, no seu caso, a cantidade que corresponda. 

3.-O ingreso realizarase nos prazos establecidos no artigo 62.2 da Lei 58/2003, de 17 de decembro, Xeral Tributaria. 

Artigo 12. Caducidade e duración das licenzas 

1.-Considéranse caducadas as licenzas si despois de ser concedidas transcorren mais de seis meses sen dar comezo ás obras, ou cando, unha vez comezadas, foran interrompidas durante o devandito prazo, excepto nos casos de forza maior, que deberá ser alegada polo titular da licenza antes de que expire o referido prazo para a súa resolución posterior polo organismo concedente. 

2.-Transcorrido o prazo de caducidade, quedará sen valor nin efecto algún a autorización obtida, salvo que anticipadamente se solicite e se obteña a prórroga regulamentaria, que terá como prazo máximo o da licenza orixinaria. 

Artigo 13. Infraccións e sancións 

En materia de infraccións e sancións será aplicable, segundo dispón o artigo 11 do RDLexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais, a regulación contida nos artigos 178 e seguintes da Lei 58/2003, de 17 de decembro, Xeral Tributaria, e nas disposicións que a complementen e desenvolven. 

Disposición Final 

 A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Décimo Cuarto.- Aprobación provisional da modificación da ordenanza fiscal reguladora da taxa pola licenza de apertura de establecementos.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza fiscal reguladora da taxa pola licenza de apertura de establecementos, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA FISCAL REGULADORA DA TAXA POLA LICENCIA DE APERTURA DE ESTABLECEMENTOS. 

Artigo 1.º -Natureza e fundamento. 

No uso das facultades concedidas polos artigos 133.2 e 142 da Constitución e polo artigo 106 da Lei 7/1985, do 2 de abril, reguladora das bases de réxime local, e de conformidade co disposto nos artigos 15 a 19 da Lei 39/1988, do 28 de decembro, reguladora das facendas locais, este Concello establece a taxa pola licencia de apertura de establecementos, que se rexerá pola presente ordenanza fiscal, que atende ó previsto no artigo 58 da citada Lei 39/1988. 

Artigo 2.º -Feito impoñible. 

1. Constitúe o feito impoñible da taxa a actividade municipal, tanto técnica coma administrativa, tendente a verificar se os establecementos industriais e mercantís reúnen as condicións de tranquilidade, sanidade, salubridade e calquera outra esixida polas correspondentes ordenanzas e regulamentos municipais ou xerais para o seu normal funcionamento, como presuposto necesario e previo para o outorgamento por este Concello da licencia de apertura a que se refire o artigo 22 do Regulamento de servicios das corporacións locais. 

2. Para tal efecto, terá a consideración de apertura: 

a) A instalación por primeira vez do establecemento para dar comezo ás súas actividades. 

b) A variación ou ampliación da actividade desenvolvida no establecemento, aínda que continúe o mesmo titular. 

c) A ampliación do establecemento e calquera alteración que se leve a cabo neste e que afecte ás condicións sinaladas no número 1 deste artigo, esixindo nova verificación destas. 

d) Os traspasos e cambios de titularidade dos establecementos por calquera causa, incluídos os cambios de denominación social. 

3. Entenderase por establecemento industrial ou mercantil toda edificación habitable, estea ou non aberta ó público, que non se destine exclusivamente a vivenda e que: 

a) Se dedique ó exercicio de algunha actividade empresarial, fabril, artesá, da construcción, comercial e de servicios. 

b) Aínda sen desenvolver as actividades anteriores, sirvan de auxilio ou complemento para estas, ou teñan relación con elas de forma que lles proporcionen beneficios ou aproveitamento, como por exemplo: sedes sociais, axencias, delegacións ou sucursais de entidades xurídicas, oficinas, despachos ou estudios. 

Artigo 3.º -Suxeitos pasivos. 

Son suxeitos pasivos contribuíntes as persoas físicas e xurídicas e as entidades a que se refire o artigo 33 da Lei xeral tributaria, titulares da actividade que se pretende desenvolver ou, de ser o caso, desenvolvida en calquera establecemento industrial ou mercantil. 

Artigo 4.º -Responsables. 

1. Responden solidariamente das obrigas tributarias do suxeito pasivo as persoas físicas e xurídicas a que se refiren os artigos 38.1 e 39 da Lei xeral tributaria. 

2. Serán responsables subsidiriarios os administradores das sociedades e os síndicos, interventores ou liquidadores de crebas, concursos, sociedades e entidades en xeral, nos supostos e co alcance que sinala o artigo 40 da Lei xeral tributaria. 

Artigo 5.º -Base impoñible. 

1. A cota tributaria determinarase por unha cantidade fixa sinalada segundo a natureza do expediente a tramitar, de acordo coa tarifa que contén o artigo seguinte. 

2. A cota da tarifa corresponde á tramitación completa do expediente de que se trate, desde a súa iniciación ata a súa resolución final, incluída a certificación e notificación ó interesado do acordo recaído. 

Artigo 6.º -Cota tributaria. 

1. As cotas tributarias determinaranse de acordo coa seguinte tarifa: 

a) Licencias de tramitación ordinaria para establecementos de ata 200 m2 construídos: 184,28 euros. 

b) Licencias de tramitación ordinaria para establecementos de máis de 200 m2 construídos: 263,25 euros. 

c) Licencias para actividades molestas, insalubres, nocivas e perigosas e outras de tramitación especial en establecementos de ata 200 m2 construídos: 526,50 euros. 

d) Licencias para actividades molestas, insalubres, nocivas e perigosas e outras de tramitación especial en establecementos de máis de 200 m2 construídos: 1.026,68 euros. 

e) Cambios de titularidade ou calquera outro suposto de tramitación equivalente que non requira informes técnicos: 63,18 euros. 

f) O custo das publicacións de edictos nos boletíns oficiais, para aquelas actividades que o necesiten, serán por conta do interesado e cobraranse coa liquidación da taxa correspondente. 

3. Cando nun establecemento ou local que pertenza a un só titular se vaia exercer máis dunha actividade industrial ou mercantil e, polo tanto, sexa necesaria a obtención de varias licencias e o conseguinte pagamento de distintas taxas de apertura, a cota a satisfacer será a maior que corresponda, aplicándolle un recargo do 50 por cento. 

4. No caso de desestimento formulado polo interesado con anterioridade á concesión da licencia, sempre que a actividade municipal xa se tivese iniciado, as cotas a liquidar serán: 

- Do 20 por cento, se ten lugar no prazo dun (1) mes desde a solicitude. 

- Do 50 por cento, se ten lugar con posterioridade. 

Artigo 7.º -Exencións e bonificacións. 

Non se concederán outras exencións ou bonificacións que as expresamente previstas nas leis ou as derivadas da aplicación de tratados ou acordos internacionais. 

Artigo 8.º -Devengo. 

1. A presente taxa devéngase e nace a obriga de contribuír cando se inicia a actividade municipal que constitúe o seu feito impoñible. Para estes efectos, entenderase iniciada a devandita actividade na data de presentación da solicitude da licencia de apertura, sen que se inicie a actuación ou o expediente, ata que se efectuara o pago xunto coa solicitude, co carácter de depósito previo.

2. Os escritos recibidos que non veñan debidamente reintegrados, serán admitidos provisionalmente, pero non poderá dárselles curso sen que se subsane a deficiencia, para o que se requirirá ao interesado para que no prazo de dez días abone as cotas correspondentes; co apercibimento de que transcorrido o devandito prazo sen efectualo teranse os escritos por non presentados e será arquivada a solicitude. 

3. Cando as obras se iniciaran ou executaran sen ter obtido a oportuna licenza, a taxa devengarase cando se comece a actividade municipal conducente a determinar se a obra en cuestión é ou non autorizable. 

4. A obriga de contribuír, unha vez xurdida, non se verá afectada en modo algún pola denegación da licenza solicitada nin pola renuncia ou desetimento do solicitante unha vez concedida a licenza. 

Artigo 9.º -Normas de xestión. 

1. As persoas interesadas na obtención dunha licencia de apertura de establecemento industrial ou mercantil presentarán, previamente, no Rexistro Xeral deste Concello, a oportuna solicitude, con especificación da actividade ou actividades a desenvolver no local, ademais da seguinte documentación, dependendo do concepto: 

a) Licencia para actividades clasificadas: proxecto por triplicado. 

b) Licencia de apertura: boceto de distribución do local. 

2. Os escritos recibidos que non veñan debidamente reintegrados, serán admitidos provisionalmente, pero non poderá dárselles curso sen que se subsane a deficiencia, para o que se requirirá ao interesado para que no prazo de dez días abone as cotas correspondentes; co apercibimento de que transcorrido o devandito prazo sen efectualo teranse os escritos por non presentados e será arquivada a solicitude. 

3. Se despois de formulada a solicitude de licencia de apertura, se variase ou ampliase a actividade a desenvolver no establecemento, se alterasen as condicións proxectadas por aquel ou ben se ampliase o local inicialmente previsto, estas modificacións deberán poñerse en coñecemento da Administración municipal co mesmo detalle e alcance que se esixan na declaración prevista no número anterior. 

Artigo 10.º -Ingreso. 

Deberá procederse á autoliquidación da taxa de xeito simultáneo á solicitude da licencia, segundo modelo facilitado ao efecto polo Concello. O importe autoliquidado deberá ser ingresado na conta facilitada polo Concello, sen que se inicie a tramitación do expediente ata que se efectuara o pago.

Artigo 11.º -Caducidade. 

1. Consideraranse caducadas as licencias e taxas satisfeitas por estas se, despois de notificada a súa concesión de xeito legal, non se tivese procedido á apertura do establecemento, por calquera causa, no prazo de tres meses, ou se os interesados non se fixesen cargo da documentación nas oficinas municipais dentro do devandito prazo. 

2. Excepcionalmente poderá concederse unha prórroga, sempre que se solicite dentro do prazo anterior e se estivese ó corrente o pagamento das obrigas económicas, que será por outros tres meses. Transcorrido un e outro prazo xorde novamente a obriga de solicitar a licencia. 

3. Tamén se producirá a caducidade da licencia se despois de abertos os establecementos pechasen e/ou estivesen dados de baixa polo prazo dun ano, salvo que isto obedeza a unha causa que xustifique adecuadamente o peche, a cal será apreciada pola Comisión Municipal de Goberno. 

Artigo 12.º -Infraccións e sancións. 

En todo o relativo á cualificación de infraccións tributarias, así como das sancións que lle correspondan a estas en cada caso, estarase ó disposto nos artigos 77 e seguintes da Lei xeral tributaria. 

Disposición adicional única 

As modificacións que se introduzan na regulación do establecido nesta ordenanza pola Lei de orzamentos xerais do Estado ou por calquera outra lei ou disposición, e que resulten de aplicación directa, producirán, no seu caso, a correspondente modificación tácita da presente ordenanza fiscal. 

Disposición final 

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Décimo Quinto.- Aprobación provisional da modificación da ordenanza reguladora do prezo público pola utilización do complexo da piscina cuberta municipal de Ames.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza reguladora do prezo público pola utilización do complexo da piscina cuberta municipal de Ames, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I

ORDENANZA REGULADORA DO PREZO PÙBLICO POLA UTILIZACIÓN DO COMPLEXO DA PISCINA CUBERTA MUNICIPAL DE AMES. 

Artigo 1º.- Obxecto do prezo público. 

Constitúe o obxecto do presente prezo público: 

a) A utilización dos diversos servizos que se prestan no complexo da piscina cuberta municipal de Ames. 

b) A utilización das instalacións e bens municipais adicados, específicamente, á prestación de ditos servizos. 

Artigo 2º.- Obrigados ao pago. 

Estarán obrigados ao pago do prezo público aquelas personas que utilicen e se beneficien dos servizos, instalacións e actividades que se presten na piscina municipal. 

Artigo 3º.- Normas de xestión e administración. 

O abono dos prezos que se establecen farase no momento da entrada no recinto da piscina municipal, entendéndose que, cando a persona usuaria se ausente do recinto, finaliza o dereito a facer uso de ditos servizos, de tal modo que, de volver a desexar utiliza-los mesmos, sería necesario o abono do novo prezo público de entrada. 

Non obstante, prevese a posibilidade de obter un abono pola contía e cas características que se indican no Anexo. 

Artigo 4.- Contía. 

A contía e estructura do prezo público que se establece neste acordo será a que figura no anexo ao mesmo. 

Artigo 5º.- Entrada en vigor. 

O presente acordo entrará en vigor e será de aplicación a partir do día seguinte ao da súa publicación no BOP.   

ANEXO. 

TARIFAS. 

A.- CUOTA DE ENTRADA: (MATRÍCULA): 21,80 euros 

B.- ABONADOS 

· Abonado individual con servicio deportivo: 21,80 euros 

· Abonado familiar (indep. Nº de fillos): 27,10 euros 

· Abonado terceira idade e colectivos desfavorecidos.: 16,30 euros 

· Abonado colectivo desfavorecido familiar: 19,60 euros

· Abonado terceira idade familiar: 16,30 euros 

· Menores de 18 anos: 16,30 euros 

· Abonados entre 18 e 24 anos que convivan ca unidade familiar: 9,80 euros.
C.- NON ABONADOS 

Entrada ADULTO piscina, ximnasio (sen límite de tempo/día): 3,80 euros 

Entrada MENORES de idade piscina, ximnasio, (sen límite de tempo/día): 2,70 euros 

D.-CURSOS 

1.- CURSOS DE NATACIÓN 

- Tarifa mensual do curso por cada día á semana: 10,90 euros 

cursos do PROGRAMA NATACION ESCOLAR: 6,50 euros 

2.- CURSOS DE NATACIÓN BEBÉS: 

- Tarifa mensual do curso por cada día á semana: 10,90 euros 

3.- CURSOS DE NATACIÓN TERCEIRA IDADE E MINUSVALÍAS 

- Tarifa mensual do curso por cada día á semana: 9,80 euros 

4.-CURSOS DE XIMNASIO: AEROBIC, XIM. MANTEMENTO, 

- Tarifa mensual do curso por cada día á semana: 10,85 euros 

Nestes cursos o usuario elixe o número de días á semana que quere realizar. 

Dentro da oferta tendrán a opción de 1, 2,3 días ou cursos intensivos. 

5.- CURSOS PREPARACIÓN AO PARTO 

- Tarifa mensual do curso por cada día á semana: GRATUITO 

6.-CURSO DE PREPARACIÓN FÍSICA: 

- (opositores, personal training....): 32,50 euros 

7.-OUTRAS ACTIVIDADES 

- REHABILITACIÓN (Sesión): 21,50 euros 

- REVISIÓN MÉDICA: 27,00 euros 

- MASAXE: 16,30 euros 

- MASAXE RÁPIDO (sesión de 15 minutos): 10,90 euros 

- XORNADA ACUÁTICA OU FESTIVA: 5,40 euros 

- ALUGUER DE RÚA PISCINA (45 minutos): 21,70 euros 

- SEGURO PERSONAL ASISTENCIA SANITARIA (seguro/ano): 21,70 euros 

- SERVICIO DE GUARDARROPÍA (Custodia de obxectos de valor): 0,21 euros 

  E.- COTA DE MANTEMENTO

 - COTA DE MANTEMENTO.- 9,80 EUROS

NORMAS DE APLICACIÓN DAS TARIFAS ANTERIORES: 

a) A condición de abonado adquírese tralo pagamento da cota tributaria correspondente. O abonado ten dereito á utilización da piscina, zona relax, e ximnasio durante todo o horario de funcionamento da instalación. 

b)As tarifas fixadas para os cursos, tanto de carácter xeral como especial, terán para os abonados unha reducción do 30 % fronte aos non abonados. 

c) Enténdese por abonado familiar o responsable da unidade familiar que pode incluír o cónxuxe ou persoa vinculada por análoga relación afectiva (que deberá ser acreditada mediante inscrición da mesma no correspondente Rexistro Público) así como os fillos menores de 18 anos e que fan uso das instalacións sen limitación horaria nin de días. Os fillos/as ao cumprir os 18 anos poderán inscribirse na categoría individual “Abonados entre 18 e 24 anos que convivan ca unidade familiar” sen ter que abonar cota de entrada. 

En todo caso, poderanse acoller á categoría “abonados entre 18 e 24 anos que convivan ca unidade familiar” aquelas persoas que, cumprindo o requisito de idade, acrediten tal convivencia mediante a aportación do correspondente certificado municipal. Entenderase que existe convivencia ca unidade familiar tanto nos casos en que o abonado conviva con pais e nais, como naqueles outros en que o faga con un só dos membros da parella. 

d)Enténdese por abonado da terceira idade, unha persona de 65 ou máis anos. 

e)Enténdese por usuario con minusvalía, aquel que presente unha discapacidade igual ou superior ao 33 %, segundo certificado expedido polo órgano competente da Xunta de Galicia. 

f)A inclusión dunha persona no epígafe "colectivo desfavorecido" esixirá informe favorable dos Servizos Sociais do Concello. Sen perxuízo do anterior, entendenranse incluidos en todo caso neste epígrafe os parados de longa duración, que deberán acreditar mensualmente non ter causado baixa nos rexistros correspondentes dos servizos de emprego competentes. Se considerará en todo caso incluída no epígrafe de colectivo desfavorecido a aquelas personas que  ue presenten unha discapacidade igual ou superior ao 33 %, segundo certificado expedido polo órgano competente da Xunta de Galicia

g) Denomínase “cota de mantemento” á tarifa pagada polos abonados da instalación durante aqueles meses en que non fagan uso das mesmas. O pago desta cota habilita para volver a utilizar as instalacións sen necesidade de abonar novamente a matrícula.

Os usuarios que desexen acollerse a esta cota poderán facelo durante un máximo de dous meses, non consecutivos, ao longo da tempada.

Disposición Final.

A presente ordenanza fiscal foi aprobada polo Pleno da Corporación, e entrará en vigor unha vez se produza a publicación do seu texto no BOP. A presente ordenanza permanecerá vixente en tanto non se acorde a súa modificación ou derrogación expresa. O texto íntegro da nova ordenanza, ou da ordenanza modificada, será obxecto de publicación no BOP.
Punto Décimo Sexto.- Aprobación provisional da modificación da ordenanza reguladora do prezo público pola utilización das instalacións deportivas e culturais de propiedade municipal.

Rematadas as intervencións, o Pleno da Corporación, por maioría absoluta, cos votos a favor dos nove membros do grupo municipal socialista e dos cinco membros do grupo municipal do BNG e a abstención dos sete membros do grupo municipal popular, adopta os seguintes acordos:

Primeiro .- Prestar aprobación provisional a modificación da ordenanza reguladora do prezo público pola utilización das instalacións deportivas e culturais de propiedade municipal, cuxo texto figura como anexo I deste acordo.

Segundo.- Someter a referida modificación a exposición pública polo prazo de 30 días hábiles, quedando a aprobación provisional elevada a definitiva automaticamente de non presentarse alegacións no referido prazo.

Anexo I
ORDENANZA REGULADORA DO PREZO PÚBLICO POLA UTILIZACIÓN DAS INSTALACIÓNS DEPORTIVAS E CULTURAIS DE PROPIEDADE MUNICIPAL 

Artigo 1.º . Fundamento e natureza. 

De conformidade co previsto no artigo 41, en relación co 117, ámbolos dous da Lei 39/1988, do 28 de decembro, reguladora das facendas locais, modificados pola Lei 25/98, do 13 de xullo, de modificación do réxime legal das taxas estatais e locais e de reordenación das prestacións patrimoniais de carácter público, e demais normativa concordante de aplicación este Concello establece o prezo público pola utilización das instalacións deportivas e culturais municipais. 

Artigo 2.º . Concepto. Feito impoñible. 

1.-O prezo público regulado nesta ordenanza constitúe unha prestación patrimonial de carácter público que se satisfará polos usuarios que voluntariamente soliciten a utilización das instalacións deportivas e culturais municipais que a continuación se detallan: 

1.1.-Pavillóns polideportivos de Bertamiráns e O Milladoiro (comprenderá a utilización dos vestiarios e duchas). 

1.2.-Campo Municipal de Deportes de Bertamiráns (comprenderá a utilización dos vestiarios e duchas). 

1.3.-Salón de Actos dos Centros Socios Culturais de Bertamiráns e O Milladoiro. 

1.4.-Aulas dos Centro Socio Culturais de Bertamiráns e O Milladoiro. 

1.5.-Locais sociais de titularidade municipal situados nas diferentes parroquias do Concello. 

Artigo 3.º . Suxeitos pasivos. 

Están obrigados ó pagamento do prezo público regulado nesta ordenanza quen solicite a utilización das instalacións deportivas e culturais municipais enumeradas no artigo anterior. 

Non obstante o anterior, o Concello mediante acordo de Comisión de Goberno poderá subscribir acordos puntuais de colaboración sempre que isto redunde no interese xeral. 

Artigo 4.º . Tarifa. 

1.-O prezo público que se debe pagar ó Concello pola utilización das instalacións deportivas e culturais municipais, cinguirase ás seguintes tarifas: 

4.1. Pavillóns polideportivos de Bertamiráns e O Milladoiro. 

a) Cando o solicitante non cobre entrada a tarifa será de 9,48 euros por hora ou fracción se non se emprega luz e de 13,69 euros por hora ou fracción se se emprega luz. 

b) Cando o solicitante cobre entrada a terceiros: a tarifa será de 15,80 euros por hora ou fracción se non se emprega luz e de 21,06 euros por hora ou fracción se se emprega luz. 

c) Cando a utilización sexa para actos extradeportivos a tarifa será de 31,59 euros por hora ou fracción se non se emprega luz e de 36,86 euros por hora ou fracción se se emprega luz. 

4.2. Campo municipal de deportes de Bertamiráns. 

a) Actividades deportivas a tarifa será por hora ou fracción de 63,18 euros. 

b) Actividades extradeportivas, a tarifa será de 94,77 euros por hora ou fracción. 

4.3. Salón de actos dos centros socioculturais de Bertamiráns e O Milladoiro. 

a) Cando o solicitante non cobre entrada, a tarifa será por hora ou fracción de 10,53 euros. 

b) Cando o solicitante cobre entrada a tarifa será por hora ou fracción de 52,65 euros. 

c) Actividades extraculturais a tarifa será de 94,77 euros por hora ou fracción. 

4.4. Aulas dos centros socioculturais de Bertamiráns e O Milladoiro 

a) Cando o solicitante non cobre entrada, a tarifa será por hora ou fracción de 10,53 euros. 

b) Cando o solicitante cobre entrada a tarifa será por hora ou fracción de 52,65 euros. 

c) Actividades extraculturais, a tarifa será de 63,18 euros por hora ou fracción. 

4.5. Locais sociais de titularidade municipal situados nas diferentes parroquias do Concello: 

a) Cando o solicitante non cobre entrada a tarifa será de 10,53 euros por hora ou fracción. 

b) Cando o solicitante cobre entrada a tarifa será de 52,65 euros por hora ou fracción. 

c) Cando a solicitude sexa para actividades extradeportivas ou extraculturais a tarifa será de 63,18 euros por hora ou fracción. 

Artigo 5.º . Normas de xestión. 

1. As solicitudes para a utilización das instalacións deportivas ou culturais propiedade municipal serán realizadas nun escrito dirixido á Alcaldía do Concello de Ames polos interesados, cunha antelación mínima de 3 días hábiles en relación ó momento no que se pretenda a súa utilización, concretando a data, hora, actividade a desenvolver e demais circunstancias de interese. 

2. A obriga do pagamento do prezo público orixinarase no momento no que se autorice a utilización das instalacións deportivas e culturais enumeradas no artigo 4.º . 

A autorización corresponderá a Alcaldía do Concello de Ames ou concelleiro de Cultura e Deportes. O encargado das instalacións non permitirá a súa utilización sen a presentación da autorización municipal e do xustificante de ter ingresado o correspondente prezo público. 

3. O Concello de Ames, en casos debidamente xustificados, poderá esixir un depósito previo para responder, se é o caso, das indemnizacións polos desperfectos que poidan producirse nas instalacións deportivas e culturais municipais. Este depósito poderá constituírse en metálico, mediante aval bancario ou póliza de seguros. Devolverase o seu importe, previo informe do xefe da sección de Deportes ou Cultura no que conste que non se causaron danos ou que estes foron reparados. 

4. Os gastos de persoal de servicio discontinuo (billeteiros, porteiros, vixilantes, electricistas...) e os gastos extraordinarios xerados serán por conta dos organizadores do acto. 

5. A liquidación do prezo realizarase pola Administración municipal e o ingreso farase, ben na Tesourería Municipal ou en calquera das entidades bancarias nas que o Concello ten conta aberta, unha vez sexa autorizada a utilización das correspondentes instalacións . 

6. Cando por causas non imputables ó obrigado ó pagamento do prezo, a utilización non teña lugar, procederá a devolución do importe correspondente. 

7. No caso de existir varias solicitudes coincidentes darase preferencia, no caso dos particulares, ós empadroados no Concello de Ames e, no caso de entidades, ás que teñan a súa sede social no Concello. 

Artigo 6.º . Exencións. 

Estará exento de pagamento o Concello de Ames nas actividades organizadas ou patrocinados por este. 

Os colexios públicos ou concertados do Concello de Ames, as asociacións sen animo de lucro inscritas no Rexistro municipal de asociacións e os clubes deportivos do Concello tamén poderán utilizar as instalacións deportivas ou culturais de propiedade municipal de xeito gratuíto, sempre que se trate de actividades culturais ou deportivas.Tamén será gratuíta a utilización polos veciños de Ames para tratar asuntos de interese veciñal e carezan de local propio. 

Disposición derrogatoria única 

A partir da data da entrada en vigor da presente ordenanza reguladora quedará derrogada a ordenanza n.º 10-T, reguladora de taxas pola prestación de instalacións deportivas de Bertamiráns e O Milladoiro. 

Disposición derradeira 

A presente ordenanza, unha vez aprobada definitivamente, será publicada integramente no Boletín Oficial da Provincia e comezará a aplicarse unha vez transcorra o prazo previsto no artigo 65.2 da Lei 7/1985, do 2 de abril, e manterase en vigor mentres non se acorde a súa derrogación ou modificación expresa. No caso de modificacións parciais, os artigos non modificados continuarán vixentes. As modificacións producidas pola Lei de presupostos xerais do Estado, ou outra norma de rango legal que afecte a calquera elemento desta ordenanza, serán de aplicación automática.
Punto Décimo Sétimo.- Aprobación definitiva plan parcial S-13 “Cantalarrana”.

Intervén o señor alcalde don Carlos Antonio Fernández Castro para dicir: “ Este é un plan parcial ubicado en Bertamiráns, trazado ao abeiro do plan xeral de ordenación urbana do ano 2002, que foi ditaminado favorablemente por maioría simple na Comisión Informativa permanente de Urbanismo, Vivenda, Infraestruturas e Obras Públicas, celebrada ás 13:00 horas o día 24 de outubro de 2008, cos votos a favor dos representantes do grupo municipal socialista e a abstención dos grupos municipais popular e do BNG. Chega a pleno este asunto despois dunha serie de correccións que houbo que facer por imperativo de informes sectoriais, e unha vez que os informes técnicos son favorables. Abrimos unha quenda de intervencións. Ten a palabra don Xosé Manuel Fernández do grupo municipal do BNG”.
Intervén o voceiro do grupo municipal do BNG don Xosé Manuel Fernández López para dicir: “ Boas tardes noites a todos e a todas. O plan S-13  “Cantalarrana” tivo a súa aprobación inicial en Xunta de Goberno  en decembro do ano pasado, e cando tratamos estes asuntos acostumamos a dicir “é unha peza importante no desenvolvemento urbanístico de Bertamiráns”, e aínda que sone a argumento manido é así, porque é unha extensión moi ampla, de 65.000 metros cadrados, na parte de atrás do tanatorio e pola zona de Cantalarrana. Ten unha edificabilidade de 54.000 metros cadrados, onde se van executar entre  614 e 579 vivendas, e unhas 500 prazas de aparcamento, cunha zona verde de algo máis de 13.000 metros cadrados e unha parcela de equipamento de 5.500 metros cadrados. Para nós ten aspectos positivos,  o primeiro é que entre na vía do procedemento administrativo para que algún día se execute, porque pode pasar moito tempo, pero a primeira pedra é a aprobación do plan parcial. O que para nós ten máis de positivo é que vai ter unha parcela de equipamento para os veciños de máis de cinco mil metros cadrados e sobre todo que está concentrada, é dicir, non é un equipamento en dúas ou tres parcelas. 
E tamén ten aspectos negativos. Como dixo o alcalde sufriu unha reordenación xa que hai un informe de Augas de Galicia que obrigou a reorganizar ubicacións para que as  futuras vivendas non estiveran no que se chama zonas de retorno dos cen anos. Outro aspecto negativo é que ás zonas verdes están diseminadas e nós preferiríamos que en lugar de ter parcelas de zonas verdes, algunha case residual, de mil e pico metros ou de 500, sería máis interesante que se compactaran e houbese zonas verdes máis extensas. Hai unha zona verde, de mil e algo metros cadrados, a zona verde núm. 4, que nós pensamos que vai ser pouco funcional, porque está circunvalada por dúas vías de tráfico. Estas zonas verdes son pouco funcionais,  existen experiencias como a da Praza de Galicia de Santiago, con toda aquela zona verde que non é moi útil. Outro aspecto que a nós tampouco nos satisfai é o trazado das rúas, que semella ser bastante clásico, e se podería facer outro tipo de distribución. E outro aspecto que a nós nos gustaría que quedase reflexado (aínda que agora xa non sería posible, no plan parcial, recoñecemos que estivo en exposición pública e non presentamos ningunha alegación) é que non recolle ningún carril-bici, cremos que Bertamiráns é un espazo urbano espléndido para que nos desenvolvementos urbanísticos futuros se contemple o carril-bici, xa que no estudio urbanístico que está feito de Bertamiráns, que non é público aínda que existe, unha das directrices que aconsella é que nos próximos trazados urbanísticos que se fagan se contemple o carril-bici. Sería interesante que xa o plasmase o plan parcial, pero eu creo que no proxecto de urbanización, que é un documento urbanístico posterior, pode haber aínda ocasión para isto”.
Intervén a concelleira do grupo municipal do partido popular dona María Dolores Fernández Álvarez para dicir: “ Desde el partido popular lo que tenemos que decir es que a la vista de que los informes que constan en el expediente son favorables, damos nuestra conformidad a la aprobación. Lo que sí nos gustaría indicar es que cuando se transcriban textos legales estén actualizados”.
Intervén o alcalde don Carlos Antonio Fernández Castro para dicir: “Agradeceríalle que nos indicase onde non están os textos actualizados para pasarllo ao departamento técnico municipal correspondente e que o subsane. É estraño que non se utilicen textos actualizados, pero en calquera caso revisarémolo.
Despois das intervencións anteriores, dicir que evidentemente, a postura do grupo de goberno é a de dar aprobación definitiva a este  plan parcial.  Efectivamente, sempre hai aspectos negativos en calquera plan parcial, sobre todo se temos en conta que éste, como todos os demáis, ten unhas características e parámetros xa marcados polo plan xeral. Hai dereitos xa consolidados dos propietarios dende o ano 2002, nós temos que aternos ao plan que temos e estamos bastante limitados, tamén hai outros condicionantes, como o propio de Augas de Galicia, que polas posibles enchentas determinou unhas liñas de asolagamento. Se isto se tivera feito en Bertamiráns dende o principio non tería pasado o que pasou no ano 2000.  Afortunadamente este plan parcial vai revisado e contrastado, e isto conleva que as edificacións deban concentrarse noutra ubicación diferente da inicialmente prevista. Aínda con estas consideracións, nós entendemos que, feita a tramitación non nos corresponde outra cousa que aprobalo e, posteriormente, vixiar pola súa boa execución”.
Rematadas as intervencións, o pleno da corporación, por maioría absoluta dos seus membros presentes, cos votos a favor dos representantes do grupo municipal socialista e dos representantes do grupo municipal popular e a abstención dos representantes do grupo municipal do BNG, adoptou os seguintes acordos:

Primeiro.- Aprobar definitivamente o Plan parcial do sector de solo urbanizable S-13 “Cantalarrana” na versión contida no documento entregado por don Juan Subias Pujadas en representación da entidade Gestión Inmobiliaria del Suelo CAP, S.L., o 17 de setembro de 2008, rexistro de entrada 17.189.

Segundo.- Facultar ao señor alcalde – presidente para cantas actuacións de trámite sexan precisas para a mellor execución do acordado.
Punto Décimo Oitavo.- Posta a disposición da Xunta de Galicia dunha parcela para a construción do parque comarcal de Bombeiros.
Intervén o alcalde don Carlos Antonio Fernández Castro para dicir: “Este asunto foi tratado na sesión da comisión informativa de urbanismo, o asunto foi ditaminado por maioría simple cos votos a favor dos representantes do grupo municipal socialista e a abstención dos representantes dos grupos municipais popular e do BNG. Trátase de que tras a decisión por parte dos organismos competentes, que son a Consellería da Presidencia da Xunta de Galicia e a Deputación Provincial a través do Consorcio provincial de bombeiros, da posta a disposición polo concello dunha parcela para a construción dun parque de bombeiros comarcal na localidade do Milladoiro. 
Unha dotación destas características é moi importante para nós, isto xurde nun momento moi importante, hai seis meses nin soñábamos ter esta oportunidade, toda vez que existía un acordo unánime e consolidado de que o parque comarcal de bombeiros desta comarca se construíra tomando como base o parque local de Santiago de Compostela. Unha sentenza xudicial e toda a serie de movementos habidos abren esta posibilidade, o grupo de goberno o que fai é propoñer ao pleno poñer a disposición da Xunta de Galicia unha parcela do polígono do S-16  “Galdrachán” do Milladoiro que ten unha extensión en principio maior que a que necesita este parque comarcal, para que utilicen a parte que sexa necesaria. É unha parcela coñecida xa por este pleno porque anteriormente fora a parcela da que, de forma inicial, iniciaramos a súa cesión para o instituto de ensino secundario do Milladoiro, pero tamén é coñecido por este pleno porque tiven a oportunidade de ler aquí o texto do escrito que mandou a Consellería de Educación, que esta decidiu facer un instituto de maiores dimensións e nos pediu que fixeramos cesión dunha parcela dun mínimo de 10.350 metros cadrados, xa que a ficha do instituto elaborouse para unha liña chamada por eles 16+6. Por iso temos ou que ampliar esa parcela, cousa que non é posible, ou ceder outra de maior superficie, polo que ao quedar vacante esta parcela que inicialmente ía para o instituto, esta é a parcela que se propón para a construción do parque comarcal de bombeiros, toda vez que a Xunta e a Deputación, nos estudos técnicos que fixeron, determinaron que era a mellor ubicación.
Ademáis teñen feito tamén as isocronas de servizo. En concreto, estas isocronas indican que o 94% da poboación de Ames está dentro dun radio de actuación inferior a  15 minutos, o 97% da poboación de Brión está tamén nun radio de actuación menor a 15 minutos, e o mesmo ocorre co 48% da poboación de Padrón, o 24% de Rois, o 98% de Teo e o 27% de Vedra. Na isocrona seguinte, nun radio inferior a 20 minutos está o 99 % da poboación de Ames, o 52% da poboación de Boqueixón, o 85% da poboación de Brión, o 100% da poboación de Padrón, o 72% de Rois, o 100 % de Teo e o 58% de Vedra. En total, o 90 % da poboación do ámbito que ten este parque entra dentro da isocrona menor de 20 minutos. Como a quen lle corresponde determinar a localidade de ubicación do parque de bombeiros é ao Consorcio provincial de bombeiros e á Dirección Xeral de protección civil, eles son quen, facendo eses estudos, determinan que a ubicación máis axeitada está no triángulo formado no nó de enlace da Rocha, Paramuíño e o das Galanas. Aínda que agora non se aprecie na súa totalidade, está previsto por parte da consellería de Política Territorial a execución dun vial que enlazará o nó de comunicacións das Galanas co de Cacheiras, de modo que estamos nunha situación idónea para competir dentro da comarca, pero iso non significa que sexamos a única opción, xa que calquera terreo ubicado dentro dese triángulo tería as mesmas condicións que podemos ter nós. 

Para Ames é moi importante dar unha resposta rápida e pronta á demanda da Xunta de Galicia e da Deputación Provincial, xa que teñen moita urxencia en executar este proxecto, que será financiado prácticamente na súa totalidade por fondos europeos. Hai que ter en conta que a característica de que todos os concellos queden a unha media de menos de 20 minutos é fundamental, como tamén que nos estudos que fixeron non se tiveron en conta a totalidade das vías de comunicación postas en servizo recentemente, o cal acurtaría aínda máis estes tempos. O proxecto do parque está prácticamente ultimado, se trataría dun edificio dunha sola planta de 700 metros útiles, a inversión sobrepasaría os dous millóns de euros, 1.500.000 euros vai para vehículos, 25.000 euros para equipamento e 850.000 euros para o edificio. Neste investimento, ao tratarse dun parque comarcal, o concello de Ames non tería custe algún. Tamén nos indican que está previsto que presten servizo neste parque 18 persoas, que cubrirían as 24 horas do día os 365 días do ano. 
Por último hai que ter en conta que Ames, agás Santiago, é o único concello da comarca con máis de 20.000 habitantes. De acordo coa Lei de Bases de Réxime Local, todo concello de máis de 20.000 habitantes está obrigado a ter parque de bombeiros. Eu sempre rexeitei a idea dun parque propio, e o dixen en respostas dadas neste pleno, xa que sería un custo esaxerado para un concello como Ames.

Todo isto levou ao equipo de goberno a aceptar a invitación das administracións competentes na materia e buscar a parcela idónea, dentro das escasas posibilidades que temos de parcelas municipais de inmediata posta a disposición. Aparece entonces unha parcela que foi analizada polos técnicos e lle deron unha valoración de absoluta idoneidade, porque está moi preto do futuro centro comercial do Novo Milladoiro e ao carón do núcleo máis importante da comarca, con 11.000 habitantes censados, polo que en menos de 5 minutos se poda atender todo o parque empresarial de Ames,  e tamén todo o Milladoiro e algunhas zonas limítrofes, ademáis este parque estará situado nun arco viario que une a rotonda de entrada do Milladoiro vindo de Santiago coa rotonda de saída do Milladoiro cara a Padrón, a rotonda das Viñas. Ese arco viario, deseñado no plan xeral, fai unha auténtica circunvalación do Milladoiro, non para un uso intensivo do tráfico pero si para unha comunicación rápida de saída cara aos distintos puntos de destino dos bombeiros. Segundo información solicitada polos técnicos, corroborada por persoas especializadas en seguros, para as empresas ubicadas no parque empresarial do Milladoiro e para as vivendas ubicadas a escasa distancia, as pólizas de seguro que o consorcio de seguros calcula en función dos riscos e a cobertura dos mesmos se verían rebaixadas sensiblemente, xa que a presenza dun parque de bombeiros preto do lugar do risco supón unha valoración positiva para as compañías. 
Por todo o anterior tráese a pleno a proposta de posta a disposición desta parcela. En principio, a Xunta calcula que ocuparán arredor de 2.000 metros cadrados, hai un anteproxecto xa feito, e, aínda que a superficie edificable está, arredor dos 700 metros cadrados, eles consideran idóneo que teña certa capacidade de ampliación, porque son poboacións as que abrangue que están en crecemento e volverán a estalo despois desta crise, e segundo,  porque deberán de ter unha explanada que permita que os vehículos podan facer as manobras dentro da propia parcela e prepararse para a saída sen obstáculos. Unha vez cedida a parcela devolverán ao concello a parte sobrante, que está clasificada como equipamento, e o espazo que quede libre poderá ser utilizado para algún outro equipamento, estamos a falar de case 3.000 metros cadrados. 
Existía algunha dúbida sobre a execución do sector S-16 “Galdrachán”, e a verdade é que coa paralización que están a sufrir moitos proxectos urbanísticos como consecuencia da crise, todos tiñamos recelo ao respecto. Pero nesta parcela conflúen dúas características importantes, a primeira é que esta parcela é inmediatamente ocupable, xa que da fronte a un sistema viario xa existente e de feito o parque está deseñado tendo en conta o acceso dende esa vía, xa asfaltada, e polo tanto nin sequera estaría a expensas do plan parcial, pero como nós alí temos máis parcelas de equipamento, temos interese en que o plan parcial se execute, e nas últimas semanas tivemos a boa nova de forma oficial de que a Consellería de Vivenda da Xunta de Galicia incluíu o sector S-16 “Galdrachán” dentro do plan sectorial de vivenda protexible. Xa temos no concello a información dixitalizada dese plan e hai previsto dous sectores en Ames, un é éste e outro é o sector S-10 “Pedregal” en Bertamiráns. 
Durante todos estes días eu mantiven reunións informativas sobre os extremos que rodean esta parcela. O mesmo día 16 de outubro, cando ás once da mañá tiven coñecemento oficial de sermos os elixidos para a ubicación deste parque de bombeiros, citei aos voceiros dos tres grupos municipais, por escrito e con rexistro de saída, para ese mesmo día ás catro e media da tarde darlles as explicacións ao meu alcance deste importantísimo logro para Ames. Ese día a esa hora foi imposible por ocupacións dalgún dos concorrentes e a reunión pospúxose para o día seguinte, venres 17 de outubro, en que houbo unha xuntanza cos voceiros dos dous grupos da oposición onde lles expliquei o que estaba ao meu alcance e cál era a proposta do grupo de goberno. A partir dese momento o grupo de goberno e eu mesmo como concelleiro desta área e alcalde, estiven a disposición dos membros da Corporación que desexaran aclarar canto considerasen, e dende ese día 17 ata hoxe día 30, son uns 13 días, non tiven maiores peticións de información, e onte mesmo pola tarde mantivemos o voceiro do grupo socialista e eu mesmo unha xuntanza con representantes do grupo popular que durou dúas horas, na que creo que dimos cumprida resposta ao que se nos demandou. Por parte do outro grupo da oposición, o BNG, non se nos solicitou ampliación algunha de información dende aquela primeira. 

En todo caso nos medios de comunicación saíron cousas radicalmente inexactas, un titular de prensa dicía que o parque de bombeiros se construiría sobre a parcela do instituto, os titulares de prensa teñen que ser breves pero as informacións deben ser mais amplas, e para ser correctos habería que dicir “o parque de bombeiros, de acordalo así o pleno, construiráse sobre a parcela que antes estivo prevista para instituto” pero non agora, posto que o punto seguinte deste mesmo pleno é a cesión gratuíta de outra parcela nese mesmo ámbito á Consellería de Educación e Ordenación Universitaria para a construción dun centro de educación secundaria no Milladoiro. 
Polo tanto non podemos poñer na controversia parque de bombeiros sí,  instituto non, iso é falsear a realidade. Parque de bombeiros sí,  nunha parcela que antes se cedera para instituto pero que xa leva semanas desbotada; e instituto sí, nunha nova parcela que cumpre os requisitos que nos pediu a Xunta de Galicia. Parque de bombeiros e instituto non son incompatibles. 
A segunda afirmación da prensa “cómese zona verde” tamén é falsa, porque as propostas que nós facemos son ambas as dúas sobre parcelas clasificadas no plan parcial como parcelas de equipamento e polo tanto destiñadas a ser contedoras de equipamento, non zonas verdes, e iso foi aprobado por unanimidade deste pleno. Teño aquí a data e a acta correspondente na que aprobamos o plan parcial S-16 “Galdrachán” que foi por unanimidade, e os tres grupos políticos aprobamos a clasificación desas parcelas como de equipamento. Se nós propuxéramos montar un equipamento enriba dunha zona verde iso sería unha ilegalidade manifesta perseguible por parte das autoridades urbanísticas e de xustiza.  Eu teño aquí nas carpetas a documentación correspondente para poder ilustrar o que estou a dicir. Teño os planos, as actas de aprobación inicial e definitiva, ésta neste pleno por unanimidade. No caso do S-16, na aprobación definitiva do plan parcial, do 14 de xaneiro de 2006, hai unha proposta de acordo consistente en desestimar unha alegación e continuar cos trámites necesarios dos informes obrantes nese expediente, e hai unha intervención que di “intervén co permiso da presidencia polo grupo municipal do BNG o seu portavoz don Xosé Manuel Fernández López para dicir (está en cursiva, polo que entendo que é cita literal) que coa aprobación definitiva do plan parcial S-16 “Galdrachán” dáse un paso adiante no desenvolvemento urbanístico de Ames e concretamente do Milladoiro, e continúa a intervención dicindo que o S-16 é unha das tres pezas urbanísticas máis importantes no Milladoiro, xunto co S-14 e S-15, sendo das máis importantes pola extensión que abrangue, 96.341metros cadrados, e polo número de vivendas, 900, e tamén di porque facilitan espazo para equipamentos e zonas verdes, concretamente 17.000 metros cadrados para equipamentos donde este goberno municipal, que naquel momento era un goberno de coalición, decidiu que se instalase o futuro IES e 19.000 metros cadrados para zonas verdes. Esta é a aprobación producida naquel pleno con unha intervención fervorosa do voceiro do grupo nacionalista, o mesmo que hoxe, se non minte a prensa,  pon pegas a que perdemos zona verde e a que non é o lugar axeitado para os equipamentos. En canto á intervención do grupo popular di a acta que intervén co permiso da presidencia o seu voceiro don José Ramón Agra Romero anunciando que o voto do seu grupo será tamén afirmativo. 
Polo tanto este plan parcial, determina que hai tres parcelas de equipamentos, unha de algo máis de 10.000 metros cadrados, outra de algo máis de 4.000 e outra máis pequena de 500, aprobado por unanimidade do pleno da Corporación ,non desta composición de hoxe, senón da anterior, e bastantes das persoas que estaban, seguimos aquí. Así, a proposta que o grupo de goberno trae non restan un solo metro cadrado a zonas verdes, o que sería ilegal, están ubicadas en zonas que o plan parcial, aprobado con tanta ledicia naquel momento, marcan como zonas de equipamento. 
Durante estes días ten reflectido a prensa opinións moi inexactas e mentiras, o cal nun pleno como éste hai que aclaralo. Cando se di que o parque de bombeiros non debe estar pegado a unha escola míntese, porque o parque na proposta que se fai non está pegado a ningunha escola, senón a 250-300 metros da máis próxima, agora ben ¿qué problema hai en que o estivese? ¿acaso no parque de bombeiros hai explosións ou incendios? ¿non é un recinto en que están en vixilia os bombeiros para poder saír inmediatamente cara onde se produza calquera tipo de emerxencia?  ¿por qué motivo alarma tanto que teóricamente puidera estar a carón dunha escola e non nos alarma tanto que haxa unha estación de servizo prácticamente no radio da mesma distancia? ¿acaso é máis perigoso un parque de bombeiros que unha gasolinera? Ademáis os técnicos competentes na materia, que son o xerente do Consorcio provincial de bombeiros, que non é un político senón un técnico, e o arquitecto técnico da Dirección Xeral de protección civil, que tamén é un técnico e non un político, fan un informe dicindo que a parcela se atopa no lugar idóneo, que non ven inconveniente algún e que ademáis é o lugar axeitado para ese parque de bombeiros. 
Eu quero dicir que onte fixen un novo chamamento aos dous grupos da oposición para que avalen a proposta que se presenta neste pleno. Dende o grupo socialista e dende esta alcaldía somos plenamente conscientes de que a aritmética fai que se un dos grupos da oposición non vota a favor desta proposta non sae adiante, porque por tratarse dunha cesión de patrimonio municipal require da maioría absoluta do número legal de membros, polo tanto, aínda que os nove membros do grupo de goberno votásemos a favor, se os outros dous grupos se abstiveran sería exactamente igual que denegar a cesión da parcela. Necesitamos polo tanto socios que nos axuden a sacar adiante isto, pero non o necesita o grupo socialista nin este alcalde, o necesita Ames, porque a alternativa é que o parque de bombeiros, xa itinerante, pode marchar a outro destino ¿hai alguén que prefira que marche para Teo ou para a zona onde  Santiago ten terreos disponibles, limítrofe co Milladoiro? Dende o mesmo día 16 en que tiven a agradable noticia pedín, e agora unha vez máis, como pedimos na comisión informativa correspondente e en rolda de prensa, que os que pensen en Ames deben votar afirmativamente, os que pensen en clave municipal hoxe deben votar en positivo, os que pensen en outras claves alá eles coa súa conciencia, porque ademáis reto a calquera a que neste momento diga qué outra alternativa hai de parcela na ubicación designada pola Dirección xeral de protección civil e polo Consorcio provincial de bombeiros ¿acaso temos unha parcela mellor para ubicar o parque de bombeiros? quen así pense ¿non será capaz de imaxinar que antes de decantarnos nós por esta parcela manexamos as diferentes opcións que tiñamos e foron desbotadas? ¿alguén pensa que non fomos quen de mirar outras alternativas? 
Neste momento, a única opción posible e axeitada é a opción que elixiron os técnicos competentes na materia, e se non aprobamos o parque de bombeiros irá a outro destino, entre outras cousas porque a Consellería da presidencia ten urxencia en resolver este problema, mesmo xa teñen feito o proxecto nesta parcela, e de non cederlla, a partir de mañá comezarán a facer o proxecto noutra ubicación. 
A propia Consellería enviou a este concello a documentación do deseño do parque comarcal de bombeiros na parcela que se propón hoxe, teño aquí a planta dese proxecto e o escrito que os servizos técnicos de urbanismo me pasaron á firma, de data 28 de outubro de 2008,  que eu paralicei á espera do que decida este pleno. Nese escrito dise que “en relación co estudio previo para parque comarcal de bombeiros no Milladoiro,  término municipal de Ames, A Coruña, a situar na parcela EQ3 no sector S-16 “Galdrachán”, encontrándose afectada polo xacemento arqueolóxico, remítese copia do expediente e informe da arquitecta municipal para que emiten informe ao respecto no menor prazo de tempo posible”. 
A Xunta tomou moi en serio a execución deste parque porque teñen urxencia en executalo, urxencia doble, por unha banda porque teñen que solicitar os fondos europeos, e por outra banda porque ademáis os grupos municipais de toda a comarca e mesmo os grupos municipais de Ames temos dito en innumerables ocasións que era un problema grave a carencia dun parque comarcal e urxía resolvelo canto antes, e aquí houbo mocións e intervencións nese sentido, e algunhas que me pedían a mín axilidade, e unha vez que me preocupo polo asunto con tan bo resultado como conseguir que o parque comarcal veña para Ames non atopo máis que incertidume e algunha que outra crítica, que non entendo moi ben porque non están fundamentadas, como queda demostrado. 
En todo caso mañá, o grupo socialista, apróbese ou non a cesión desta parcela, terá que seguir gobernando neste concello. Será mágoa ter que dicirlle aos organismos competentes que o pleno do concello de Ames decide non ceder a parcela idónea para o equipamento idóneo, pero seguiremos gobernando. Abrimos unha quenda de intervencións e remato dicindo que pido o voto afirmativo para este equipamento conseguido con moito traballo e esforzo para Ames. Ten a palabra o señor Fernández López”.
Intervén o voceiro do grupo municipal do BNG don Xosé Manuel Fernández López para dicir: “Eu trouxen outros planos que tamén son bastante elocuentes. Como o punto seguinte é o do instituto hai temas a este respecto que os vou deixar para a seguinte intervención. Vou aludir a un tema que non tiña pensado, pero xa que vostede aludiu ás zonas verdes vou facelo, son os sectores S-14 e  S-16 e a referencia a que as zonas verdes  non se poden cambiar. As medias verdades son verdadeiras mentiras”.
Toma a palabra o señor alcalde, don Carlos Antonio Fernández Castro para dicir: “Non constrúa o seu discurso sobre cousas que eu non dixen, eu non dixen que non se puideran cambiar as zonas verdes. Ten vostede a palabra.” 

Intervén o voceiro do grupo municipal do BNG don Xosé Manuel Fernández López para dicir: “Non me interrompa. No tema da parcela do instituto cando se aprobou a cesión quedou aquí meridianamente claro da súa boca e por sorte está por escrito en todas as documentacións e a xente que aquí estaba o escoitou, que a ampliación desa parcela se faría sobre o S-14 ¿sobre qué zona? sobre unha zona verde ¿ou non? Atrévase a negarme iso. Todos concidíamos que algún recurso técnico teríamos que ter para cambiar iso e estábamos de acordo porque era un tema que viña de moi vello, xa da anterior corporación, e algún recurso técnico tería que ter o concelleiro de urbanismo para propoñer nun pleno a ampliación da parcela do instituto sobre zona verde do S-14. Vostede dixo exactamente nese pleno, respondendo á pregunta do meu compañeiro Vítor Vicente de por qué non traíamos xa a parcela completa, xa se sabía que 4.699 metros cadrados de equipamento do S-16 eran insuficientes, xa se falaba aquí nese pleno de máis de 10.000 metros, así que iso non é ningunha novidade. Aquí di que o alcalde de Ames, Carlos Fernández, aclarou “a Consellería construirá o edificio na parcela do S-16, que é de equipamento, pero unha vez configurado o proxecto a administración autonómica delimitará o espazo do S-14 necesario para completar a instalación do recinto”. 
Pero voume centrar no tema do parque de bombeiros, e empezo emulando ao vello profesor Alonso Montero, que comezaba as charlas segundo él con prologuiños. Vou empezar tamén eu con tres prologuiños. O primeiro é que reiteramos, unha vez máis por se non fora suficiente, que valoramos moi positivamente que o parque comarcal de bombeiros veña para Ames, e unha vez máis valoramos positivamente o esforzo que fixo o alcalde de Ames, e o dixemos en radio Ames. 
En segundo lugar, que ofrecemos, como viñemos facendo ate agora, o diálogo e a man tendida aos outros dous grupos da corporación para facer unha proposta conxunta de localización do parque comarcal de bombeiros. 

E terceiro, que censuramos a utilización partidista que se fai da web municipal por parte do goberno, dando por feito decisións que só lle corresponden ao pleno e transmitindo exclusivamente os argumentos do partido de goberno e agochando os argumentos dos outros grupos da corporación. Eses son os tres  prologuiños. 
A historia comeza dende vello, cando a Xunta, a Deputación e os concellos asinaron aquel famoso convenio para que o parque local de bombeiros de Santiago se convertese en parque comarcal, financiando a Xunta e a Deputación a construción dun novo edificio, que está a medio facer, en Salgueiriños, ademáis de financiar a 18 bombeiros máis que ían ter como función atender todos os concellos. Posteriormente viñeron as argumentacións dos bombeiros de Santiago que defenden que eles son funcionarios de Santiago e non queren saír deste término municipal, o Tribunal Superior de Xustiza de Galicia acáballes dando a razón, acóllense a esa sentenza e o parque comarcal queda parado. 
Surxen negociacións entre os diferentes organismos e aparecen rumores e noticias de prensa de que o parque comarcal pode vir para Ames, e o xoves 16 de outubro hai unha rolda de prensa do presidente da Deputación, o conselleiro da Presidencia e o alcalde de Ames, que anuncian que o parque de bombeiros vaise instalar aquí en Ames e en concreto no Milladoiro. Ao mellor os xornais ocultaron algo, pero eu non vin que nesa rolda de prensa se explicase qué parcela era. O xoves 16, o mesmo día,  efectivamente o señor alcalde convoca unha reunión para as catro e media da tarde para informarnos do parque comarcal. Por unha circunstancia persoal dun dos portavoces houbo que trasladala para o día seguinte con moi pouca documentación e moito de palabra, eses informes técnicos que vostede di que existen,  nesa reunión non os vimos, se nos explica que a parcela que se quere para parque comarcal de bombeiros é a que anteriormente se cedera para o instituto. O sábado 18 hai un medio de comunicación que xa inclúe, ao dar a noticia, un plano que localiza as dúas parcelas. A proposta de goberno é facer o instituto na parcela onde estaba previsto facer o parque central do Milladoiro, que ten un proxecto que aprobaron nunha xunta de goberno de 12 de decembro de 2007 e que está orzamentado no orzamento do 2008. 
Os aspectos problemáticos que nós vemos a esta proposta son en primeiro lugar que ten un impacto nos equipamentos moi negativo e grave, desfaise todo un proxecto que xa estaba consensuado, programado, proxectado, orzamentado e publicitado en papeis feitos polo propio goberno municipal nun programa que efectivamente nós avaliabamos. Elimínase, a posibilidade para nós fundamental de ter ese grande parque central no Milladoiro, que non está centrado onde nos gustaría a todos pero polo menos non se ía a unha esquina da marxe exterior, senón nunha mazá que queda arredor do pavillón de deportes, da casa de cultura e das piscinas. Ese parque central ten un proxecto que licitamos e aprobamos o prego nunha xunta de goberno”.
Toma a palabra o señor alcalde, don Carlos Antonio Fernández Castro para dicir: “ A redacción, non a licitación”.
Continúa o voceiro do grupo municipal do BNG don Xosé Manuel Fernández López para dicir: “En Xunta de Goberno, o goberno de coalición aprobou “adxudicar a asistencia técnica para a redacción do proxecto de urbanización da Travesía do Porto e  acondicionamento do parque recreativo do Milladoiro á oficina de planeamento por un importe de 81.200 euros”. Ese parque central non é que  teña parcela, ten tamén proxecto e ten orzamento de 1.882.000 euros, e está orzamentado dentro dos orzamentos do ano 2008, e se o goberno municipal de Ames tivese iniciado a estas alturas a execución do orzamento o parque central do Milladoiro estaría cando menos iniciado, e a día de hoxe non estaríamos falando desta posibilidade.

E ¿sobre qué solo está ese parque central? Pois parte del sobre zona verde e parte sobre zona de equipamento, e xa sei que me vai dicir que sobre unha parcela de equipamento se pode poñer zona verde pero sobre unha parcela de zona verde non se pode poñer equipamento. O informe da arquitecta municipal dicía que polo menos 11.750 metros cadrados son sobre parcela de equipamento, olvidóuselle dicir que hai outra parte da parcela de 2.600 metros cadrados do polígono S-14 que tamén son de equipamento. Con esta nova proposta polo menos 12.000 metros cadrados desaparecen, e se seguíramos strictu sensu a cualificación habería outros 3.000 metros cadrados que tamén terían que desaparecer, porque son de equipamento.
¿Cántas veces nos temos lamentado públicamente da carencia a día de hoxe dun grande parque no Milladoiro? Os veciños do Milladoiro pedían un parque alí, nesa última mazá que quedaba, e nós apioamos iso, sendo conscientes de que esa era unha cualificación de equipamento ¿cómo nega iso, señor alcalde, se o ten orzamentado? Por ese proxecto de parque se pagaron 81.000 euros, e non digo que sexa moito, xa que o noso grupo municipal avaliou iso como opción oportuna, pero pagar esa cantidade para agora botar abaixo unha parte do proxecto non. Para nós o parque central tal e como estaba proxectado é unha prioridade, queremos un parque comarcal de bombeiros en Ames e estamos dispostos a sentarnos hoxe á noite ao acabar o pleno para buscar ubicación, pero o que está vostede facendo é que por un equipamento de carácter supramunicipal, que vai dar servizo ao Milladoiro en primeiro lugar e despois a cinco ou seis concellos máis da contorna, poñer en perigo un equipamento de carácter local. Creo que o negocio non é bo. 
Outro dos problemas que lle vemos é o da accesibilidade, a parcela que se propón vai quedar no medio do núcleo urbano cando se desenvolva todo o S-16. Neste momento as vías de entrada e saída son a rotonda da Rocha e a de Paramuíño pola Travesía do Porto, e cremos que son malas, non porque queiramos alarmar, senón porque unha das características que ten que ter un parque de bombeiros son boas vías de entrada e saída. Pódense rastrexar noticias na internet e ver cómo se está procurando sacar os parques de bombeiros dos núcleos urbanos e colocalos cerca dos nós de comunicación, pero non no núcleo urbano do Milladoiro, porque nas inmediacións hai unha serie de futuras dotación que van a traer poboación e vehículos, como un aparcadoiro de alomenos 100 prazas e un centro comercial de grande envergadura, por iso dicimos que non é a ubicación desexable, pero non porque pensemos que un parque de bombeiros vaia traer incendios. Pensemos ónde se están situando os últimos que se fixeron en Galicia, o de Valdeorras o de Ribadumia, e fóra de Galicia o de Basauri, colocado mesmo no centro dun nó de comunicacións. É de sentido común. Por todo isto nós valoramos que a parcela proposta non é a máis adecuada e o noso voto vai ser negativo”.
Intervén o voceiro do grupo municipal do partido popular don Santiago Amor Barreiro para dicir: “ Antes de nada quero facer unha matización, o partido popular non se opón a instalar neste concello o parque comarcal, que a ninguén lle queden dúbidas, é máis, creo que queda claro que neste pleno xa preguntamos e pedimos no seu momento ao alcalde que fixera xestións ao respecto. Todos coñecemos a sentenza do Tribunal Supremo e é coñecido por todos a comparecencia e as preguntas que lle fixemos ao alcalde no pleno do mes de abril e do mes de xuño. O pasado 12 de outubro xa se empezou a albiscar nos medios de comunicación que o parque podía instalarse en Ames, pero ate o día de hoxe moi poucas foron as informacións das que dispoñíamos os concelleiros deste grupo municipal. Tras desa posta en escea do 16 de outubro que eu cualifico como unha actuación propagandística a tres bandas entre o alcalde  de Ames, o conselleiro da Presidencia e o presidente da Deputación, sospeitamos que había improvisación e que ían primar os criterios electoralistas. É certo que o día 16 se convocou unha xunta de voceiros que non se puido celebrar por un motivo persoal meu e celebrouse o día 17 pola mañá. Esa reunión viña confirmar todo aquilo que xa sabíamos polos medios de comunicación. Solicitamos informes técnicos que avalasen a ubicación do parque de bombeiros nesa paracela na comisión informativa celebrado o día 24 pola mañá, porque tiñamos pouca información, e a resposta de secretaría xeral foi que os informes son os obrantes no expediente e no expediente só había informes de secretaría e urbanismo. Tivemos que esperar ata onte ás cinco da tarde en que se nos voncocou a ter unha reunión informativa co señor alcalde, benvido ao tempo do díalogo, señor alcalde, nunca é tarde. Non podemos esquecer que estas actuacións están relacionadas directamente. A parcela que se propón hoxe destinar para parque de bombeiros era a que estaba prevista para instituto, pero como a Consellería de Educación solicita máis extensión había que buscar unha solución alternativa. Mentres xurdíu a posibilidade de que o parque de bombeiros comarcal viñera para Ames, e a partir de aquí é cando entra en xogo a parcela de aproximadamente 12.000 metros cadrados que segundo esa publicación propagandística que coñecimos nas eleccións do 2007 titulada “O Milladoiro que está por ver” era para o parque central do Milladoiro. A partires de aquí empezamos a ter o problema de non poder encaixar as pezas dese puzzle.  A nós non nos encaixaban as pezas, a parcela do instituto para os bombeiros, a parcela do parque central para instituto ¿e a parcela do parque ónde a ubicamos? pois sencillamente non a ubicamos, o triste deste puzzle é que sobra unha peza ¿qué alternativas temos agora? 
É de vital importancia ter un instituto no Milladoiro, o cal vimos reclamando dende hai máis de tres anos. É de vital importancia tamén o parque comarcal de bombeiros, sen esquecer a obriga legal de ter que ter un propio, polo número de habitantes, e ademáis o Milladoiro necesita espazos de lecer, ¿qué sucedería se hoxe aquí tomamos a decisión de non aprobar esta proposta? primeiro que perderíamos o parque comarcal de bombeiros, cousa que non desexamos. Segundo que atrasaríamos a construción do instituto, que segundo nos manifestou o señor alcalde hoxe a mediodía esta actuación por parte da Consellería de Educación vai ser inminente, se se pon a disposición a parcela proposta para instituto. Imos tentar crer en vostede, señor alcalde, e darlle un novo marxe de confianza. O instituto está claro que é unha necesidade perentoria, e o parque central do Milladoiro vaise ver mermado en extensión. A nós gustaríanos que o puzzle encaixara, que non lle faltara nin sobrara ningunha peza,  pero tal e como está o planeamento actualmente, e me refiro sobre todo ás modificacións feitas por vostede,  señor alcalde, no plan parcial S-15 “Travesía do Porto Sur”,  é imposible que encaixen as tres pezas á perfección. 
Durante estes días foron moitas as reunións que tivemos entre nós e con xente que sabe do tema urbanístico e fixemos un estudio moi minucioso para adoptar a decisión que hoxe tomaremos neste pleno. Manexamos todas as posibilidades para tentar conservar as tres pezas, pero tal e como está o planeamento actual é imposible, por tanto a decisión que tomamos non nos gusta, porque non nos gusta prescindir de zonas de recreo que tanta falta fan no Milladoiro, pero tampouco de equipamentos tan importantes como o do que hoxe estamos falando. Señor alcalde, entendo que vostede debería de comprometerse a que ao puzzle non lle sobre nin falte ningunha peza, espero e desexo non volver a escoitar frases como as que nos ten acostumado neste pleno de que non cumprimos. Que quede claro, a nosa vontade é de colaboración. Estamos a demostrar unha vez máis que co partido popular pode falar e que os intereses do noso concello están por riba de todo. Por esta primeira intervención nada máis”. 
Toma a palabra o señor alcalde, don Carlos Antonio Fernández Castro para dicir: “ Grazas pola súa intervención. Empezarei referíndome á intervención do voceiro do grupo municipal do BNG, que está chea de medias verdades. 
Eu teño a vantaxe de que manteño o dito. Naquel momento era rigorosamente certo o que dixen neste pleno, dicía que os técnicos de educación ían encaixar as edificacións do instituto na parcela de 5.000 metros cadrados escasos e que na parcela do lado, de zona verde, colocaríamos as instalacións complementarias do instituto, porque non sei se o saben, pero en zona verde edificación de instituto non se pode facer pero sí se poden facer zonas deportivas. Recorde o señor Vicente cando nós mesmos, no goberno de coalición, ao lado do colexio Agro do Muíño plantexábamos unha raqueta para os autobuses e era nunha zona verde. A zona verde non se pode destinar a edificación pero sí a instalacións complementarias como pistas polideportivas. Creo que foi o grupo popular no propio pleno o que reclamaba que pedísemos un instituto o máis amplo posible, e que me comprometera, e foi o que fixen cando falei coa conselleira de educación. Unhas semanas máis tarde nos chegou o escrito que eu lin neste pleno onde se nos di que para ese modelo de instituto de 16+6  fan falla máis de 10.000 metros cadrados, pero non 5.000 de edificación e 5.000 de instalacións complementarias, senón ocupar unha superficie de 10.650 porque é a ratio que ten establecida educación. A partires dese momento é cando consultamos aos técnicos municipais e me din que hai que cambiar de parcela, hai que facer un trámite urbanístico para permutar de sitio a zona verde, teño aquí o informe da arquitecta municipal que di que para iso precísase aproximadamente un ano de trámite, porque ten que ir á comisión superior de urbanismo de Galicia, hai que ter tamén o informe de impacto ambiental,  polo tanto cando xurde a imposibilidade de traballar sobre a primeira parcela utilizando a do lado que era verde,  cando vemos que para cambiar a  zona verde por equipamento nos faría falla un ano, temos que nos esquecer desa parcela, e iso nos obriga a buscar no Milladoiro unha parcela no sitio que sexa onde teñamos máis de 10.000 metros cadrados nunha peza, e eu, que coñezo perfectamente os plans parciais e o plan sectorial reto a calquera a buscar unha parcela de máis de 10.000 metros cadrados no Milladoiro clasificada como equipamento que non sexa a que temos no S-16. Non hai outra, por iso a intervención do señor Amor que di ter consultado técnicos e que o puzzle non encaixa alégrame porque coincide con todo o que nós tentamos facer durante todo este tempo. Cando o señor Fernández López di que temos que optar, realmente non temos que optar polo parque de bombeiros, polo que temos que optar é polo instituto, porque o parque de bombeiros sí que colle na parcela máis pequena, pero o instituto non, necesita 10.350 metros cadrados, e búsquenme vostedes no núcleo do Milladoiro outra parcela clasificada como equipamento e verán que non existe.
A ubicación do parque de bombeiros, por moito que queiramos, non a imos decidir nós, porque decídeno os técnicos, e cando se lles di que comproben os accesos tamén se lles da unha información adicional que hai que dar sendo leais, que temos un mal acceso ao polígono industrial con unha entrada e saída única, pero ¿agora o acceso que permite a entrada e saída de decenas de camións a diario non vai servir ocasionalmente para saída duns camións de bombeiros que, como vehículos de emerxencia, teñen prioridade de tráfico? Ademáis hai que ser leais, dar toda a información, e dicirlles que temos trazada unha vía de comunicación en plano que une a rotonda baixa do polígono industrial co nó de Paramuíño”. 
Intervén o voceiro do grupo municipal do BNG don Xosé Manuel Fernández López para dicir: “ Iso é unha elucubración súa”.
Toma a palabra o señor alcalde, don Carlos Antonio Fernández Castro para dicir: “ E dicimos que igual que en exemplos urbanísticos como o de Santiago de Compostela primeiro se fixo o auditorio de Galicia e despois se conseguiu rodealo de bos parques e boas vías de comunicación, técnica que todos os alcaldes usan. En todas as cidades os alcaldes que son audaces buscan a ubicación de equipamentos aínda que no momento non teñan os mellores accesos, porque saben que a continuación dos equipamentos veñen os accesos. Nese sentido saiba vostede que eu falei aos poucos días de saber que aí podía ir o parque de bombeiros coa conselleira de Política Territorial e lle dixen que estaba tratando de levar un parque de bombeiros para Ames e que o polígono industrial fora mal trazado no seu día, con unha entrada e saída única, e que necesitaría que a consellería, agora que está o plan de estradas de Galicia en exposición pública, aproveitara a posibilidade de facernos esa vía de comunicación entre a parte baixa do polígono industrial e a rotonda de Paramuíño, porque ademáis de aliviar todo o polígono industrial os propios bombeiros terían un acceso cara unha vía de alta capacidade. Non digo que o vaia conseguir, nono sei, pero ao mellor o parque de bombeiros é o señuelo para acceder a outras cousas, como ocorreu sempre nas cidades. 
Fala vostede da ubicación do parque de bombeiros fóra dos núcleos, o cal é moi relativo, en Santiago o parque de bombeiros está a cen metros da sede do BNG e non creo que houbese que desaloxala nunca por iso, e o novo parque comarcal de bombeiros que comezou hai dous anos, aínda que estea parado, estaba previsto en Salgueiriños. 
O que vostede pon en solfa non é o parque de bombeiros, senón o instituto, e está ensinando un plano que ten perfectamente trazada a liña de diferenciación de clasificación do solo. A súa finalidade, porque así o aprobamos por unanimidade aquí, non era zona verde senón equipamento público ¿ou íamos de broma cando dicíamos que aquí había 10 ou 11 mil metros cadrados de equipamento no sector S-16?  E vostede mesmo o ensalzou, e se está a ensalzar os equipamentos está a facelo con esa parcela incluída, o que pasa é que se esqueceu, e sinceiramente, o que lle doe é que se teña conseguido o parque de bombeiros por este goberno en minoría, que é o que din sempre nas notas de prensa: o goberno do Psoe, sempre con letras pequenas as tres últimas. Vostede é o responsable de intoxicar á poboación do Milladoiro cun panfleto que dí mentiras, e o intoxica nunha asemblea veciñal á que afortunadamente non foi moita xente e non tivo demasiada transcendencia, onde mentiu á poboación e non dixo que aí había unha parcela de 11.000 metros cadrados de equipamento. Sexamos leais co concello de Ames e consigamos isto, porque a mín nada me enchería máis de satisfacción que poder mañá chamar á directora xeral de protección civil, para dicirlle que hai parcela e que poña inmediatamente en marcha o tema. 
Sobre o que dicía o señor Amor da falta de información eu creo que fomos correctos: unha hora o primeiro día, a comisión informativa que dura o que vostedes queren, dúas horas onte pola tarde e unha hora hoxe pola mañá, penso que para este tema, por moitas horas máis que lle adicáramos non conseguiríamos moito máis. E da rolda de prensa que houbo na Consellería da Presidencia téñolle que dicir que non intervín eu como convocante e que non foi decisión miña, o conselleiro e o presidente da Deputación me dixeron que se tiña a parcela o parque era meu, pero que a tiña que ofrecer moi rápido porque tiñan que facer o investimento, e tiñan convocada unha rolda de prensa porque o día anterior á tarde houbera un pleno no concello de Santiago e tiñan que pechar definitivamente “o culebrón dos bombeiros”.  Había que facelo xusto despois do pleno de Santiago ¿qué teño que facer eu nesa tesitura, dicir que o teño que pensar e volver a Ames e facer un cónclave a ver se teño parcela ou non? Eu teño que tirar para diante e dicir que Ames ten parcela, que queremos o parque de bombeiros. E acto seguido hai unha rolda de prensa na que eu estou de oínte e eles informan que os dous organismos tomaron unha decisión baseada nos informes técnicos que é que a parcela debe estar en Ames e concretamente no polígono Novo Milladoiro. Polo tanto non é unha operación propagandística, porque o día anterior á tarde eu estaba en Ferrol nun acto da raíña e co auricular para enterarme do pleno de Santiago porque nos ía moito nelo, e por certo que quen me transmitía a información me dixo que estaba alí Santiago Amor preocupándose polo asunto. 
E tamén contestándolle ao señor Amor, eu non podo comprometerme a recuperar de golpe 11.000 metros cadrados, pero sí temos en marcha o proceso de cambiar outra parcela, de preto de 3.000 metros cadrados de equipamento que, como é o mesmo plan parcial, no mesmo S-14, podemos instar á permuta, e a zona verde que diminuímos nun lado agrupámola noutro. Con iso estamos tomando unha boa decisión, sen ser a superdecisión que todos quixéramos, pero nos permite a partires de mañá dar resposta a dous equipamentos importantes que necesita a zona do Milladoiro. Saiban vostedes ademáis que dende esta alcaldía estamos a traballar na posibilidade de dotar de unha cantidade importante de solo no Milladoiro para máis equipamentos e para unha ampla zona verde probablemente de máis superficie que ésta, pero saiban tamén que non nos vai quedar máis remedio que aprobar un expediente de expropiación, porque xa non temos máis solo proveniente do desenvolvemento de plans parciais e seguramente teñamos que traer a este pleno un plan especial de infraestruturas e un expediente de expropiación de terreos, é a única maneira de corrixir o desequilibrio histórico do Milladoiro dunha vez.  É necesario facer unha operación de certo calibre da que xa está iniciado o estudo coa empresa Oficina de Planeamento, unha das empresas máis importantes de Galicia en planificación urbanística, autora, entre outros, do Plan Xeral de Santiago. Así que con todas esas limitacións, sí temos a idea de mitigar todas as carencias que ten o Milladoiro e que non ten na mesma medida Bertamiráns, e eu espero que podamos actuar sobre o solo que nos resulte máis barato á hora de expropiar, porque se queremos expropiar solo clasificado urbanísticamente imos ter o problema de que non nos chegará o diñeiro para as valoracións. Se vostede me pide compromiso, señor Amor, dígolle que adquiro o compromiso de estudialo conxuntamente cos dous grupos da oposición e cos que queiran colaborar”.
Intervén o voceiro do grupo municipal do BNG don Xosé Manuel Fernández López para dicir: “ Como dixo o compañeiro do grupo municipal popular, na documentación do expediente os informes que había eran limitados, todos os informes técnicos aos que fai referencia eu non os vin por ningures e na comisión informativa tampouco, entre outras cousas porque a persoa do goberno municipal que vai á comisión informativa tampouco da moita información e cando se lle fai unha pregunta se limita a dicir que os informes están aí. Ademais á reunión de onte convocou ao partido popular, pero non ao BNG”.

Toma a palabra o señor alcalde, don Carlos Antonio Fernández Castro para dicir: “ Porque a pediron, pediron máis información, pídaa vostede tamén”.
Intervén o voceiro do grupo municipal do BNG don Xosé Manuel Fernández López para dicir: “¿pediron vostedes a reunión, señor Amor?”
Intervén o voceiro do grupo municipal do partido popular don Santiago Amor Barreiro para dicir: “O alcalde nos enviou unha notificación”.
Intervén o voceiro do grupo municipal do BNG don Xosé Manuel Fernández López para dicir: “ Señor alcalde, convocou ao partido popular, recoñézao. A localización estratéxica e técnicamente impecable que vostede anunciou en prensa, cos argumentos que vimos aquí, nono é. Os informes non os vimos. E esa alusión a que o parque de bombeiros de Santiago está a cen metros da sede do BNG é dunha creatividade na argumentación elevada”.

Toma a palabra o señor alcalde, don Carlos Antonio Fernández Castro para dicir: “ Completada con que nunca houbo que desaloxar a sede do BNG por culpa do parque de bombeiros”.
Intervén o voceiro do grupo municipal do BNG don Xosé Manuel Fernández López para dicir: “ É dunha creatividade supina, porque sendo vostede o responsable do parque de bombeiros de Santiago é profundamente coñecedor dos problemas e as ansias que teñen os bombeiros de Santiago, que levan moitos anos querendo saír dese galpón, a localización é impresentable, eu tamén teño moitos amigos entre os bombeiros de Santiago e me informan”.
Toma a palabra o señor alcalde, don Carlos Antonio Fernández Castro para dicir: “ Claro, e cobrar seis mil euros máis ao mes ¿tamén é unha aspiración lexítima?”
Intervén o voceiro do grupo municipal do BNG don Xosé Manuel Fernández López para dicir: “ Eu non dixen iso, estamos a falar da localización das instalacións”.
Toma a palabra o señor alcalde, don Carlos Antonio Fernández Castro para dicir: “ Pois é lexítimo saír dalí se poden, pero as instalacións son correctas”.
Intervén o voceiro do grupo municipal do BNG don Xosé Manuel Fernández López para dicir: “ A localización é impresentable e o concello de Santiago desexa sacalo dalí,  e vostede cando era responsable tamén. E agora está a oportunidade deste outro equipamento en Salgueiriños, que efectivamente me dixeron os bombeiros que está a cen metros dunha rotonda que ten entrada á autopista e ás autovías, que é o criterio razonable.
Que o BNG é máis proclive a que o parque de bombeiros comarcal se coloque en Teo o dixo vostede públicamente, e fala de lealdade. Que  non teñan lealdade con nós o vimos soportando durante esta e a anterior lexislatura, pero que non teña lealdade co concello veciño de Teo e cun alcalde veciño que en repetidas ocasións lle manifestou que eles estaban de acordo que o parque de bombeiros viñera para Ames paréceme que non ten explicación”.
Toma a palabra o señor alcalde, don Carlos Antonio Fernández Castro para dicir: “ E que é o BNG de Ames, con tal de que o Partido Socialista non trunfe é capaz de querelo levar para fóra ou comprar unha parcela en Pardiñas, que é outra das brillantes ideas”.
Intervén o voceiro do grupo municipal do BNG don Xosé Manuel Fernández López para dicir: “ Déixeme falar e non me interrompa. Iso é unha intoxicación da opinión pública, porque nós dixemos dende o primeiro día que valorábamos positivamente o logro, dixémolo na radio municipal de Ames. Eu creo que é a súa propia personalidade a que lle leva a desconfiar de todo o mundo, e non se poña nervioso que xa ten os votos conseguidos do partido popular. Tamén dixo na prensa que se ía tratar a cesión, non se a ubicación era idónea ou non, por outro lado dixo que era técnicamente impecable e de localización estratéxica, primeiro era no triángulo estratéxico entre o nó da Rocha e o nó de Paramuíño, e o das Galanas, que se fará cando se faga, polo momento non, e tamén se urbanizará o S-16 cando se urbanice, que de momento ímoslle dar dous anos, e oxalá consiga a saída esa, pero recórdolle que esa saída non está en ningún planeamento e que é unha idea súa e agora fala doutra, dunha saída por outro lado, que se fará cando se faga, de momento se no verán do ano que vén o camión de bombeiros está no parque do Milladoiro non vai saír por alí nin vai saír polas zonas urbanizadas do S-16, nin vai ir á rotonda das Galanas porque tampouco vai estar feita, senón que vai ter que pasar por diante do centro comercial, ir á rotonda da entrada do Milladoiro, pasar pola Travesía do Porto e pasar tamén por diante do colexio  infantil.
Esa técnica dos alcaldes audaces de primeiro colocar o equipamento e despois as vías de comunicación, eu pensei que coincidíamos en que así era como non debíamos planificar. Esa audacia da que fala vostede é a que nos levou a que o polígono do Milladoiro esté como está,  a que as saídas sexan as que son e a que todos coincidamos en que hai que buscarlle unha saída pola parte posterior. Eu propóñolle outra audacia, comprar cinco avións a ver se nos poñen un aeroporto ou un helicóptero a ver se nos poñen un heliporto. Precisamente agora somos debedores deste tipo de audacias. Eu dende logo son da preferencia de planificar primeiro as vías e colocar despois os equipamentos ¿este é o parque central, o que vostedes orzamentaron para o 2008 e  que vostedes se dirixiron as promotoras, ou o teñen que facer aínda, para que paguen a porcentaxe que lles corresponde? ¿xa lles contestaron?”
Toma a palabra o señor alcalde, don Carlos Antonio Fernández Castro para dicir: “ Sí nos diriximos e non nos contestaron”.
Intervén o voceiro do grupo municipal do BNG don Xosé Manuel Fernández López para dicir: “ Por iso llo digo, non falo de memoria ese parque central era dos famosos sete millóns e medio a investir este ano no Milladoiro ¿non?”
Toma a palabra o señor alcalde, don Carlos Antonio Fernández Castro para dicir: “ Catrocentos mil apróbanse mañá na Deputación para o Milladoiro”
Intervén o voceiro do grupo municipal do BNG don Xosé Manuel Fernández López para dicir: “ Era dos sete millóns e medio da espectacular venta de patrimonio que éste que está en primeiro de carreira de urbanismo lle dixo no mes de marzo que era algo virtual, un soño”.

Toma a palabra o señor alcalde, don Carlos Antonio Fernández Castro para dicir: “ É a crise”.

Intervén o voceiro do grupo municipal do BNG don Xosé Manuel Fernández López para dicir: “¿En marzo non había crise? os rexistradores xa dicían que baixaban os rexistros, os notarios tamén, e o único que non se enteraba era o alcalde de Ames”.

Toma a palabra o señor alcalde, don Carlos Antonio Fernández Castro para dicir: “ O orzamento é do vinte de novembro do ano pasado”.
Intervén o voceiro do grupo municipal do BNG don Xosé Manuel Fernández López para dicir: “ Do 2008, deste ano. Eu creo que os veciños do Milladoiro están esperando eses sete millóns e medio”. 

Toma a palabra o señor alcalde, don Carlos Antonio Fernández Castro para dicir: “ Eu tamén, mañá apróbanse na Deputación catrocentos mil euros para a reurbanización da rúa Travesa e a construción do campo de fútbol do Milladoiro”.
Intervén o voceiro do grupo municipal do BNG don Xosé Manuel Fernández López para dicir: “ Pois noraboa,  non vaia dicir logo que o digo coa boca pequena, e mañá o BNG vai votar na Deputación favorablemente a iso. Dixo que ate o día 16 non sabía que ía vir o parque de bombeiros comarcal para Ames, iso non o cre ninguén, para alguén que está “na pomada”.

Vostede non quixo compartilo con esta corporación e chegar a unha proposta conxunta en lugar de colocarnos nesta situación, preferíu os titulares de prensa”. 
Toma a palabra o señor alcalde, don Carlos Antonio Fernández Castro para dicir: “ Non podía ate o día 17, porque había o acordo de deixar pasar o pleno do día 15 en Santiago”.
Intervén o voceiro do grupo municipal do BNG don Xosé Manuel Fernández López para dicir: “ A EQ-3 do S-16 é unha parcela de equipamento e todos o sabíamos porque está nos papeis e sabemos ler, aínda que esteamos en primeiro de urbanismo, pero optamos conscientemente por ese proxecto. Con respecto ao que dixo de que se non votamos favorablemente teremos que facer un grande desembolso pola obriga de ter un parque local de bombeiros,  repítolle que nós propoñiámoslle chegar a un acordo conxunto dos tres grupos. E non cree falsas alarmas, vostede repetiu moitas veces que non se ían negar os bombeiros de Santiago a saír dalí, así que non asuste á xente. 
Había alternativas, e o que penso é que vostede fixo unha improvisación. E con respecto á parcela do instituto pregúntome  por qué dende o mes de maio non fixo nada ao respecto ¿estaba esperando polo parque de bombeiros? porque dende maio en que recibimos a carta ate o día de hoxe puido traer a cesión da parcela, xa que houberamos gañado tempo, xa estaría desafectada. Precisamente antes o portavoz do partido popular explicóulle unha das técnicas que tíñamos  previstas para ampliar esa parcela, que era pasar o equipamento do S-14 para o outro lado da estrada e baixar a zona verde, para así conseguir unha parcela maior de 5.000 metros, o que pasa é que se dende abril non se fai xestión urbanística e non se move ningún documento agora atopamos que son case seis meses perdidos.
O tempo é quen da e quita razóns, o mesmo que no dos orzamentos, aínda veremos eses dez mil metros cadrados de ocupación do instituto cómo son. Habemos ver se eran dez mil metros de ocupación en planta ou menos. En todo caso había técnica urbanística para solucionalo, e se non o fixo ate agora é a súa responsabilidade. Nós tíñamos polo menos sete propostas debuxadas, e varias delas no entorno do Milladoiro, pero vostede non quixo falar con nós, preferiu os titulares de prensa e colocou ao pleno da corporación nesta tesitura. Iso si é pensar nos intereses particulares e partidistas e non nos intereses veciñais”. 
Intervén o voceiro do grupo municipal popular don Santiago Amor Barreiro para dicir: “ O que está claro é que a convocatoria era oficial, con rexistro de saída do concello, e agardamos tamén a que nos chame, señor alcalde, para ese plan de infraestruturas que quere presentar, con antelación suficiente para non andar con estas historias. Visto o plan xeral de Ames, efectivamente non hai ningunha parcela de dez mil metros cadrados de equipamento, ou non a hai tal e como estamos a entender as parcelas, porque sí que hai dez mil metros ¿verdade, señor alcalde? no S-15 “Travesía do Porto Sur”, que é o que está entre o centro de saúde e o pabellón, alí hai aproximadamente dez mil metros dotacionais baixo a rasante da praza e aprobado polo concello de Ames no seu momento, é o urbanismo que se fai agora neste concello. Vostede, señor alcalde, unhas veces ao falar do polígono do Milladoiro é para alabalo polo centro comercial, aí están as hemerotecas e a presentación do centro comercial na casa da cultura, e outras veces é para criticalo, pero está claro que ese polígono funciona e está ocupado. O acceso que se planificou ao final viuse que era insuficiente, pero hai que lembrar que na subida ao polígono á man dereita é concello de Santiago, o cal cando desenvolva urbanísticamente esa zona terá que deixar un vial como o que deixou o concello de Ames para a subida, e entón xa non será tan malo o polígono. Está claro que a estas alturas e por desgraza é o único polígono que temos no Milladoiro, o único onde se crea tecido produtivo, pero podíamos iniciar os trámites para pedir facer outro, e aquí está a moción que nós presentamos para que o polígono de Portanxil Pegariños se desenvolva como polígono industrial, e non pedimos que o faga o concello de Ames, porque desenvolver un millón de metros cadrados ten un custe que ao mellor este concello non pode asumir. Pedíamos que fora a entidade pública SEPES quen iniciara esas xestións.

Recoñeza cando menos que esa publicación que fixo do Milladoiro “que esta por ver” ten algún erro, todos sabemos que foi electoralista, pero é que agora que xa o amortizou recoñeza os erros”.

Toma a palabra o señor alcalde, don Carlos Antonio Fernández Castro para dicir: “ A intervención do señor Fernández López foi un monólogo moi extenso do que eu recollín aquelas cousas que penso merecen unha contestación. Cando o presidente da comisión informativa di que os informes están aí, o que quere dicir é que están os informes necesarios para tratar o asunto da orde do día. Ao que vostede se refería dunha cita da prensa, que cada un recolle como pode ou como entende, eu dicía que o que a nós non nos compete neste pleno hoxe é decidir se a ubicación da parcela é mala ou boa, porque esa decisión a toman os organismos competentes, o punto da orde do día de hoxe é posta a disposición da Xunta de Galicia dunha parcela para a construción do parque comarcal. 

A pregunta que nos formulan é se cedemos esa parcela, e para iso os informes que hai son os necesarios e os suficientes, hai informes do servizo de urbanismo municipal, da arquitecta e da asesora xurídica, e hai informe da señora secretaria. Se di que a parcela ten a clasificación e a cualificación urbanística adecuada, que é propiedade do concello e por iso hai datos do rexistro da propiedade. A nós non nos compete o resto, compétenos dicir se queremos cedela ou non. Cando eu falaba de alcaldes audaces tampouco se pode establecer unha comparación exacta co que vostede di, pero voulle poñer outros exemplos, como o da Cidade da Cultura, que estáse a instalar nun sitio onde agora se vai dotar de accesos convenientes, o que antes era un bicho raro agora toca defendelo, e o desdoblamento da autoestrada A-9 non está feito aínda, e o acceso directo á Cidade da Cultura tampouco, pero a vantaxe de ter tomada a decisión de facer a Cidade da Cultura é que hai que darlle os accesos oportunos. 
Paréceme ben que teña sete propostas debuxadas nun plano, pero vostedes que son tan amigos de usar o rexistro municipal ¿por qué non se dirixiron a esta alcaldía por escrito cun oficio con ese plano hai días e nos mandan esas propostas? E dígolle máis, pídolle por favor que mañá llo pase ao departamento de urbanismo do concello, se non é farol, porque debuxar uns puntos nun mapa é fácil. Que lle fagan os informes que son necesarios,  de titularidade das parcelas, adecuación urbanística pola cualificación que teñen, etc, porque a parcela ten que estar inscrita no rexistro, que é o que nos pasa agora coas antigas oficinas que ten o concello no Milladoiro, que non se poden ceder ao SERGAS  porque non temos o documento de inscrición no rexistro da propiedade a nome do concello. 
Con respecto ao que dicía o señor Amor do S-15, o arquitecto que o deseñou, que é moi audaz, plantexaba unha solución cunha especie de grande chimenea para aproveitar o subsolo e facer un equipamento como o que fixo noutro sitio, pero as parcelas que están aprobadas son parcelas en superficie, unha delas de seis mil e algo metros que xa cedimos neste pleno para centro e saúde, e nos queda outra que debe andar por catro mil que lla temos ofrecida, de momento de palabra, ao Consorcio Galego de Servizos Sociais para centro de día da terceira idade e se acaso un xeriátrico”.

Intervén o voceiro do grupo municipal popular don Santiago Amor Barreiro para dicir: “ Perdoe que lle interrompa, pero entón ¿este plano que está selado co selo da secretaria de aprobación polo pleno do concello non se vai desenvolver? Está firmado polo concello, polo arquitecto e hai unha solución construtiva aquí, non me estou inventando nada”.

Toma a palabra o señor alcalde, don Carlos Antonio Fernández Castro para dicir: “ O equipamento está en superficie, e eu ese documento tería que miralo, pero creo que non está vixente, en calquera caso comprobarémolo, e hai unha cousa clara, que é que os equipamentos nese sector están en superficie, son uns seis mil, e están cedidos para centro de saúde e de palabra para centro de día. En calquera caso, suficientemente debatido o asunto e con dúas quendas de intervencións procedemos á votación deste punto da orde do día”. 

Rematadas as intervencións, o pleno da corporación, por maioría absoluta do número legal de membros, cos votos a favor dos representantes do grupo municipal socialista e dos representantes do grupo municipal popular e o voto en contra dos representantes do grupo municipal do BNG, adoptou os seguintes acordos:

Primeiro.- Deixar sen efecto o acordo plenario adoptado en sesión de 24 de abril de 2008, polo que se acordaba a cesión gratuíta da parcela EQ3 do sector S-16 “Galdrachán” a favor da Consellería de Educación e Ordenación Universitaria para a construción dun instituto de educación secundaria no núcleo do Milladoiro, dando traslado deste acordo á dita Consellería.
Segundo.- Prestar aprobación á cesión gratuíta da parcela EQ3 do sector S-16 “Galdrachán” de 4.669,39 metros cadrados a favor da Dirección Xeral de Protección Civil da Xunta de Galicia para a construcción do parque comarcal de bombeiros na localidade do Milladoiro.

Terceiro.- Facultar ao alcalde-presidente para a realización das actuacións necesarias para a efectividade da cesión gratuíta da parcela EQ3 do sector S-16 “Galdrachán” nos termos previstos no Real decreto 1372/1986.
Punto Décimo Noveno.- Inicio de expediente para a cesión gratuíta de parcela á Consellería de Educación e Ordenación Universitaria para a construción dun centro de educación secundaria no Milladoiro.

Toma a palabra o señor alcalde, don Carlos Antonio Fernández Castro para dicir: “ Abrimos unha quenda de intervencións. Ten a palabra o señor Argibay”.

Intervén o concelleiro do grupo municipal popular don Ramón García Argibay para dicir: “ No tema do instituto do Milladoiro  imos poñer todo o que estea da nosa man, vostede ocúpese para que sexa unha realidade canto antes, porque preocúpanos, pero por nós non vai quedar, que non se diga despois que intentamos paralizar. Todo o que sexa equipamento está ben  e en forma de instituto moitísimo mellor, de feito xa no seu día pedimos que ese centro estivese dotado con bacharelato. O que agora o alcalde cualificou de institutazo, esperemos que non se quede como aquel decretazo que logo non quedou en nada ¿por qué o digo? porque estivemos repasando a páxina web da Xunta de Galicia e en educación vimos o colexio de infantil de Arteixo, o do Porriño, en Lugo, Redondela, Ourense e Vigo, pero non vemos nada de Ames. E como todo isto está relacionado co tema anterior e como explicou antes Santiago Amor unha cousa leva á outra, no asunto dos bombeiros vimos unha partida, aínda que xenérica, non concretamente de catro millóns, esperemos que estea aí esa partida, pero en educación non a vemos sequera, o cal nos volve a preocupar.

Non me gustaría deixar pasar unha serie de cousas que se dixeron no punto anterior e que están relacionadas con éste. Se ese equipamento é imprescindible para o Milladoiro hai unha ralentización. Falou hai un pouco da cesión do local municipal das anteriores oficinas, e a mín me parece excesivo que levemos ano e pico esperando por ese trámite, igual que ocorre co do instituto. Vostede non pode negar o que está escrito e ás veces o nega, é evidente que cando se xestiona ou se intenta xestionar se cometen erros, ás veces hai que recoñecelo e non pasa nada, igual que os cometemos nós.  No “Milladoiro o que está por ver”, que xa o nome o di todo porque está por ver, a realidade é que vostede non tiña previsto poñer alí o instituto e agora o vai poñer se é que chega nalgún momento, agardemos que si, nós temos dende logo confianza en que si e imos apoiar este punto. Parécenos que hai un grado de improvisación alta, pero polo ben dos veciños non nos queda máis remedio que apoialo, a súa misión é negar a improvisación”. 

Toma a palabra o señor alcalde, don Carlos Antonio Fernández Castro para dicir: “ Moitas grazas pola súa intervención. Ten a palabra o señor Fernández López”.

Intervén o voceiro do grupo municipal do BNG don Xosé Manuel Fernández López para dicir: “Unha vez que os dous grupos, partido popular e partido socialista aproban instalar o parque de bombeiros na parcela que ía ser para o instituto elimínase a posibilidade do parque central. O instituto tamén é unha prioridade para nós, e todo encaixaba na proposta que tíñamos, pero non saíu adiante e o polo tanto non imos opoñer a que o instituto se instale aí”. 
Rematadas as intervencións o pleno da corporación por maioría absoluta do número legal de membros, cós votos a favor dos nove representantes do grupo municipal socialista e dos sete representantes do grupo municipal popular e a abstención dos cinco representantes do grupo municipal do BNG, adopta os seguintes acordos:

Primeiro: Prestar aprobación á cesión gratúita da parcela EQ1 do sector S-16 “Galdrachán” de 11.780 metros cadrados a favor da Consellería de Educación e Ordenación Universitaria da Xunta de Galicia para a construcción dun centro de educación secundaria no Milladoiro.

Segundo: Facultar ao alcalde-presidente para cantas actuacións de trámite sexan necesarias para a efectividade deste acordo, sendo o primeiro deles a tramitación do expediente de desafectación nos termos previstos no Real Decreto 1372/1986 de 13 de xuño polo que se aproba o Regulamento de Bens das Entidades Locais. 

Ultimado o expediente de desafectación queda facultado expresamente o alcalde-presidente para a a realización das actuacións necesarias para a efectividade da cesión gratuíta da parcela EQ1 do sector S-16 “Galdrachán” nos termos previstos no Real Decreto 1372/1986.

Intervén o concelleiro do grupo municipal popular don Ramón García Argibay para dicir: “Pido facer unha explicación de voto. Vostede non fai ningunha referencia a algo tan importante como o que lle acabo de dicir,  que nos orzamentos da Xunta de Galicia, a Consellería de Educación non hai referencia nin xenérica nin específica para o concello de Ames”.

Toma a palabra o señor alcalde, don Carlos Antonio Fernández Castro para dicir:  “Evidentemente nós temos unha fonda preocupación por conseguir tanto o instituto como o parque de bombeiros. No parque de bombeiros cónstanos claramente a decisión e a urxencia de facelo. No caso do instituto temos o compromiso da conselleira de que ese instituto ten dotación orzamentaria se nós cedemos  a parcela, e mañá mesmo creo que vou estar ás dez da mañá coa conselleira inaugurando unhas xornadas de participación nos concellos e na educación, e perda coidado que lle vou dicir que onte aprobamos a parcela así que que poña xa en marcha o tema do instituto. E eu xa tiña un compromiso coa anterior cesión de que iniciaran proxecto e agardo que neste fagan exactamente o mesmo. En todo caso quero agradecer públicamente o voto afirmativo de todos os concelleiros e concelleiras que votaron a favor da cesión da parcela. Díxeno ao principio,  votar afirmativamente poñía por riba dos partidismos o voto por Ames, creo que iso honra a quen toma estas decisións. E non estou ofendendo a ninguén, estou agradecendo o que é de xustiza para os que facilitan coa súa decisión que se podan levar a cabo estes equipamentos, e eu penso que é xusto e leal recoñecelo”
E non habendo mais asuntos de que tratar, o señor alcalde presidente dou por rematado o acto e levantou a sesión ás vinte e catro horas do día de referencia de 2008 , de todo o que eu como secretaria certifico.

Vº Prace                                                                        A secretaria
O alcalde

